
o Abstrak

Petsa ng Pagsumite: -

Hulyo 08, 2026 Layunin ng pananaliksik na ito na masuri ang karanasan ng mga guro
sa paggamit ng Artificial General Intelligence (AGI) sa pagtuturo ng

Petsa ng Pagtanggap: Filipino, kabilang ang paghahanda ng aralin, pagdidisenyo ng mga

Hulyo 24, 2026 gawain, at pagbuo ng personal na plano sa pagkatuto ng mga mag-
aaral. Gumamit ang pag-aaral ng kwalitatibong disenyo sa

Petsa ng Paglathala: pamamagitan ng panayam upang makalap ang masusing pananaw at

Agosto 6, 2026 karanasan ng mga kalahok. Batay sa mga natuklasan, inilarawan ng
mga guro ang AGI bilang isang makabagong kasangkapan na

DOLI: nagpapabilis at nagpapalinaw ng paghahanda ng aralin sa

10.5281/zenodo.21819848 pamamagitan ng agarang pagbibigay ng paliwanag, halimbawa, at

alternatibong estratehiya. Nakatutulong din ang AGI sa pagsusuri ng
progreso ng mag-aaral at sa paghahanda ng mga indibidwal na estratehiya upang higit na mapalalim ang
pag-unawa sa mga aralin sa Filipino. Bunga nito, napansin ang pagtaas ng motibasyon, kumpiyansa, at
aktibong pakikilahok ng mga mag-aaral sa klase. Natukoy rin ang ilang hamon, gaya ng kakulangan sa
kasanayan sa paggamit ng teknolohiya, posibilidad ng maling impormasyon, limitasyon sa kontekstong
kultural at lingguwistiko, at panganib ng labis na pag-asa sa AGI. Ipinakita ng pag-aaral na nananatiling
mahalaga ang kritikal na pagsusuri, wastong paggabay ng guro, at balanseng integrasyon ng tradisyunal at
makabagong pamamaraan upang matiyak ang kalidad ng edukasyon. Pinatutunayan ng pananaliksik na may
malaking potensyal ang AGI sa paglinang ng mas personalisado at epektibong pagkatuto, lalo na sa pagbuo
ng personal na plano sa pagkatuto, subalit ang matagumpay na implementasyon nito ay nakasalalay sa sapat
na pagsasanay, malinaw na patakaran, at responsableng paggamit sa loob ng silid-aralan. Iminumungkahi
ang paggamit ng AGI sa pagbuo ng mas organisado, sistematiko, at personalisadong plano sa pagkatuto na
nakaayon sa antas ng kakayahan, interes, at pangangailangan ng bawat mag-aaral.

Mga Susing Salita: Artificial General Intelligence (AGl), Personal na Plano sa Pagkatuto,
Personalisadong Pagkatuto, Estratehiya sa Pagtuturo, Pangangailangan ng Mag-aaral

INTRODUKSIYON

Sa patuloy na pag-unlad ng teknolohiya, lalo na sa larangan ng artificial intelligence (Al), isang
mahalagang usapin ngayon ang pag-usbong ng Artificial General Intelligence (AGI), isang anyo ng Al na
may kakayahang matuto, umunawa, at magsagawa ng iba't ibang gawain na karaniwang kayang gawin ng
tao. Hindi tulad ng Narrow Al na limitado lamang sa isang partikular na gawain, ang AGI ay naglalayong
makamit ang antas ng katalinuhan na malapit o katumbas ng tao sa maraming larangan. Dahil dito,
lumalawak ang implikasyon ng AGI sa iba't ibang sektor ng lipunan at isa na rito ang edukasyon. Sa
larangan ng pagkatuto, inaasahang magbabago ang paraan ng pagtuturo dahil maaaring magamit ang AGI

bilang mas matalinong katuwang ng mga guro at mag-aaral. Maaari nitong gawing mas personalisado ang
pag-aaral sa pamamagitan ng pagbibigay ng aralin na akma sa pangangailangan ng bawat estudyante.

Ayon kay Rayhan et al. (2023), lumitaw ang konsepto ng Artificial General Intelligence (AGI)
bilang kabaligtaran ng tinatawag na “Narrow Al o limitadong Al Ito ay tumutukoy sa mga sistemang may
malawak na kakayahan sa pag-generalize 0 pag-unawa sa iba’t ibang sitwasyon. Ang AGI ay nakatuon sa
pangkalahatang katalinuhan kaysa sa kakayahang gumanap sa isang tiyak na gawain.

Ang AGI ay may kakayahang magsagawa ng mga gawaing kapantay ng talino ng tao sa malawak
na hanay ng larangan, ay nagbunsod ng pandaigdigang diskurso hinggil sa hinaharap ng edukasyon at sa
papel na ginagampanan ng mga guro. Ayon naman kay Zhai (2022), ang mabilis at patuloy na paglawak ng
kakayahan ng AGI ay nagbigay-daan sa mga mahahalagang katanungan ukol sa paraan ng pagkatuto ng tao
at sa pangangailangang iakma ang mga tradisyonal na modelo ng edukasyon.

Ayon sa naging pag-aaral nila Baidoo-Anu et al. (2023), maraming makabagong inobasyon ang
isinusulong gamit ang AGI tulad ng personalized learning systems, virtual tutors, adaptive assessment
tools, at automated content generation. Ipinapakita ng mga makabagong sistemang ito na malaki ang
potensyal ng AGI na baguhin ang paraan ng pagtuturo at pagkatuto. Dahil sa kakayahan nitong umangkop
sa pangangailangan ng bawat mag-aaral, nagiging mas episyente at mas makabuluhan ang proseso ng
pagkatuto. Kasabay ng mabilis na pag-unlad ng teknolohiya ay ang pag-usbong ng iba’t ibang isyu at
hamon. Kabilang dito ang etikal na paggamit ng AGI, na nangangailangan ng malinaw na patakaran upang
maiwasan ang maling paggamit o pang-aabuso. Dagdag pa nila, mahalagang pagtuunan ng pansin ang mga
usaping ito upang matiyak na ang AGI ay magagamit nang responsable at makabubuti sa larangan ng
edukasyon.

Sa larangan ng edukasyon, ang AGI ay ginagamit sa mga “Intelligent Tutoring System” na
tumutukoy sa mga personalisadong plataporma na inaangkop ang mga kagamitan at gawain batay sa
pangangailangan ng bawat mag-aaral. Dagdag pa ni Mai et al. (2024), sa pamamagitan ng “Tailored
Learning Experience”, tinitiyak ng AGI na ang mga inihandang gawain at mga kagamitan ay angkop sa
indibidwal na interes at istilo ng pagkatuto ng mga mag-aaral. Ang mga sistemang ito ay may kakayahang
umangkop at umunlad batay sa interaksiyon sa mga mag-aaral, na nagpapakita ng mataas na antas ng
adaptabilidad.

Lumabas sa pag-aaral nila Yang et al. (2020) na napabubuti ng AGI ang pedagogical content
knowledge ng mga guro upang maisulong ang differentiated instruction, na isang mahalagang aspekto ng
makabagong edukasyon. Mahalaga ito dahil ito ay nakatuon sa pagtutugma ng mga aralin sa iba’t ibang uri
ng mag-aaral. Isa sa pinakamalaking hamon na kinahaharap ng mga guro ay ang pagkilala at pagtugon sa
indibidwal na pangangailangan ng bawat mag-aaral sa loob ng silid-aralan. Sa ganitong sitwasyon,
nagkakaroon ng malaking potensyal ang AGI bilang katuwang ng mga guro sa pagpapabuti ng kalidad ng
pagtuturo. Maaari itong magbigay ng mas malalim at mas malawak na kaalaman sa asignatura na
makatutulong sa pagpapaliwanag ng mga mahihirap na konsepto. Bukod dito, nagagawa rin ng AGI na
bumuo ng personalized learning plan at mga gawaing pampagtuturo na maaaring iakma sa iba’t ibang estilo
at bilis ng pagkatuto ng mga mag-aaral.

Sa gitna ng mga diskusyon hinggil sa AGI, kapansin-pansin ang pag-usbong ng iba't ibang trends
gaya ng paggamit ng generative Al tools (hal. ChatGPT, Google Gemini, Quillbot, Khanmigo, Claude, at
iba pa) sa pagtuturo at pagkatuto. Higit na dapat bigyang-halaga ang pagsusuri sa karanasan ng mga guro

sa paggamit ng AGI sa pagtuturo bilang bahagi ng kanilang kahusayan at kasanayang pampropesyunal sa
pagtuturo ng asignaturang Filipino. Ang kakayahang teknikal, kultural na pag-unawa, at etikal na kaalaman
sa paggamit nito ay mahalagang aspekto ng kanilang kahandaan upang maging epektibong tagapamagitan
sa pagitan ng teknolohiya at pagkatuto ng mag-aaral. Sinang-ayunan ito ng naging pag-aaral nila Alajar et
al. (2025) kung saan inilahad nila na ang matagumpay na paggamit ng Al ay nakasalalay sa kahandaan at
pagtanggap ng mga guro sa teknolohiyang ito. Ipinakita rin sa resulta ng pag-aaral nina Dichoso et al.
(2025) na mataas ang kamalayan ng mga guro sa Al at mataas din ang antas ng kanilang pagtanggap dahil
itinuturing nila ang Al bilang kapaki-pakinabang, madaling gamitin, at nakatutulong sa pagkatuto at
propesyonal na pag-unlad.

Bagama’t dumarami na ang mga pag-aaral tungkol sa Artificial General Intelligence (AGI),
karamihan dito ay nananatiling konseptwal na nakatuon sa pagsusuri ng mga ideya at mga literatura kaysa
sa aktwal na aplikasyon. Mayroon ding heograpikal na puwang na umiiral sa mga pananaliksik. Ang
karamihan ng mga pag-aaral ukol sa AGI at edukasyon ay isinagawa sa mga bansang may mataas na antas
ng teknolohiya., tulad ng Estados Unidos, China, at ilang bansa sa Europa. Dahil dito, hindi natutugunan
ng mga pananaliksik na ito ang mga espesipikong hamon at kondisyon ng mga bansang tulad ng Pilipinas.

Ang bansang ito ay limitadong akses sa teknolohiya, kakulangan sa pasilidad, at iba’t ibang kultural
na salik na nakaaapekto sa edukasyon. Lumilikha ito ng malaking agwat sa pag-unawa kung paano
maaaring gamitin ang AGI sa mga lugar na may hindi sapat na akses sa teknolohiya. Bukod pa rito, umiiral
din ang kaalaman at populasyon na puwang sa mga naunang pananaliksik. Kulang ang pananaliksik ukol
sa mga guro, na siyang pangunahing tagapagpatupad ng mga teknolohikal na inobasyon sa silid-aralan.
Mahalaga ang mga populasyong ito dahil sila ang maaaring makinabang sa paggamit ng AGI kung hindi
ito magiging inklusibo. Ang mga agwat na ito ay nangangailangan ng mas malalim na pag-aaral upang
maunawaan kung paano tunay na makatutulong ang AGI sa aktwal na karanasan sa pagtuturo at pagkatuto.

Ang isinasagawang pag-aaral ay nakararanas ng kakulangan sa matibay na teoretikal na batayan
sapagkat bagama’t may mga banyagang pananaliksik na nagpapakita ng bisa ng paggamit ng AGI bilang
makabagong kasangkapan sa pagtuturo, nananatiling limitado ang mga lokal na pag-aaral na sumusuri sa
aktuwal na karanasan ng mga guro at mag-aaral sa kontekstong Pilipino. Kapansin-pansin ang kakulangan
ng empirikal na ebidensiya na nakasentro sa asignaturang Filipino, kung saan mahalagang masuri hindi
lamang ang bisa ng teknolohiya kundi maging ang antas ng pagtanggap, pakikibahagi, at pagkatuto. Dahil
dito, mahalaga ang pagsusuri sa kung paano nakatutulong ang AGI sa pagpapalalim ng pag-unawa at
pagtangkilik sa panitikan.

Layunin ng pag-aaral na ito na punan ang puwang sa umiiral na literatura at makapagbigay ng mas
angkop na perspektiba hinggil sa papel ng AGI bilang katuwang sa makabagong pedagogiya sa Filipino at
sa pagbuo ng personal na plano sa pagkatuto. Ang mga naunang pag-aaral hinggil sa paggamit ng AGI sa
edukasyon ay kadalasang nakatuon sa kwantitatibong disenyo tulad ng quasi-experimental, pre-test at post-
test. Bagama’t epektibo ang mga ito sa pagsusuri ng marka at pagganap ng mga mag-aaral, limitado naman
ang kanilang kakayahang maunawaan ang mas malalim na karanasan, damdamin, at pananaw ng mga
kalahok. Upang mapunan ang kakulangang ito, gagamitin sa pananaliksik na ito ang Colaizzi’s Method
upang tuklasin at mailarawan ang lived experiences ng mga guro sa paggamit ng AGI sa pagtuturo ng/Sa
Filipino.

Sa pamamagitan nito, inaasahang mas mailalantad ang mga aspekto ng paggamit ng AGI na hindi
kayang sukatin ng numerikal na datos at magiging batayan sa pagbubuo ng isang personal na plano sa

pagkatuto. Makabuluhan ang pag-aaral na ito sa paggamit ng AGI sa pagtuturo ng/Sa Filipino sapagkat
magbibigay-daan ito sa pagbuo ng mahahalagang mungkahi mula sa mga guro at mag-aaral upang higit
pang mapaunlad ang paggamit ng AGI bilang katuwang sa pagdidisenyo ng personal na plano sa pagkatuto.
Sa pamamagitan nito, inaasahang mas mauunawaan kung paano maaaring maging mas epektibo, angkop,
at makabuluhan ang paggamit ng AGI sa pagpapahusay ng proseso ng pagkatuto ng bawat mag-aaral.

Pahayag ng Suliranin

Sa pananaliksik na ito, sinuri at inilarawan ang karanasan ng mga guro sa paggamit ng Artificial
General Intelligence (AGI) sa pagtuturo ng asignaturang Filipino na magiging gabay sa pagbuo ng personal
na plano sa pagkatuto ng mga mag-aaral.

Upang matamo ang layuning ito, sinikap ng mananaliksik na sagutin ang mga sumusunod na tiyak
na katanungan:

1. Paano inilarawan ng mga guro ang kanilang karanasan sa paggamit ng AGI sa pagtuturo ng Filipino?

2. Sa anong paraan nakatulong ang AGI sa pag-aangkop ng mga aralin batay sa pangangailangan at
kakayahan ng bawat mag-aaral?

3. Ano ang mga hamon na naranasan ng mga guro sa paggamit ng AGI sa pagkatuto at pagtuturo
ng Filipino?

4. Paano naimpluwensyahan ng AGI ang motibasyon at partisipasyon ng mga mag-aaral sa klase ng
Filipino batay sa pananaw ng mga guro?

5. Ano ang mga mungkahi na mabubuo upang higit pang mapaunlad ang paggamit ng AGI sa pagbuo
ng personal na plano sa pagkatuto?

Pagsusuri ng mga Kaugnay na Literatura at Pag-Aaral
Artificial General Intelligence sa Edukasyon

Ang pag-unlad ng Artificial General Intelligence (AGI) ay nagsimula sa hangarin ng mga eksperto
sa Al na makalikha ng makina na may kakayahang gumanap ng anumang intelektuwal na gawain ng tao.
Sa kabila ng mga inaasahan, karamihan sa mga matagumpay na sistema ng Al ay “narrow” o limitado
lamang sa tiyak na gawain, tulad ng speech recognition at predictive text, na hindi kayang umangkop sa
mas malawak o mas komplikadong sitwasyon. Ang AGI ay nakatuon sa kakayahang magsagawa ng
malawak na kognitibong gawain na kahalintulad ng tao, kabilang ang pagkatuto, paglutas ng problema, at
paggawa ng desisyon sa iba't ibang konteksto.

Marami ang nag-aalinlangan sa posibilidad at malinaw na depinisyon ng AGI, dahil ang tunay na
katalinuhan ng tao ay hindi lamang nakabatay sa pangkaraniwang kakayahan kundi sa integrasyon ng
karanasan, emosyon, at pakikipag-ugnayan sa lipunan (Mitchell, 2024). Sa mga nakaraang taon, ang mga
makabagong tuklas sa larangan ng machine learning (ML) ay nagbukas ng daan sa pag-usbong ng Artificial
General Intelligence (AGI) na may kakayahang matuto, umunawa, at magsagawa ng iba’t ibang gawain
tulad ng tao. Kasabay nito, umusbong din ang mga modelo ng natural language processing (NLP) na
nagagamit sa pagbuo ng teksto, larawan, at iba pang anyo ng impormasyon. llan sa mga kilalang halimbawa
nito ay ang ChatGPT, DALLE, at Stable Diffusion, na agad na nakatawag ng pansin ng publiko at ng mga

institusyong pang-edukasyon. Dahil sa potensyal ng AGI at NLP, maraming sektor ang nagsimulang
magsuri kung paano ito makakatulong sa pagtuturo, pagkatuto, at paglikha ng materyales. (Parks, 2024).

Itinuturing ang taong 2023 bilang isang mahalagang yugto sa malawakang paggamit ng Artificial
General Intelligence (AGI) sa iba’t ibang larangan. Nakakuha ito ng malawak na atensyon mula sa midya
at publiko, na makikita sa pagtaas ng bilang ng mga paghahanap at katanungan tungkol dito sa mga
pangunahing global na search engine. Bagaman hindi ito ang simula ng pag-usbong ng generative Al, ang
larang na ito ay matagal nang binubuo at pinauunlad sa pamamagitan ng mga teknik sa machine learning
sa loob ng maraming taon.

Ang panahong ito ang nagmarka ng mas inklusibong akses ng publiko sa teknolohiyang ito.
Kasabay ng mabilis na pag-unlad ng makabagong teknolohiya ay ang patuloy na pag-usbong ng mga
diskusyon na nagsasaad na ang pagyakap sa Avrtificial Intelligence (Al) ay isang hindi maiiwasang hakbang
para sa mga tagapagturo upang hindi sila mapag-iwanan ng panahon. Ayon kina Pesovski et al. (2024), ang
ganitong uri ng naratibo ay hindi bago sa kasaysayan ng edukasyon at teknolohiya. Paulit-ulit itong
lumilitaw tuwing may malalaking inobasyong teknolohikal, tulad ng pagdating ng telebisyon, kompyuter,
at social media, na kadalasang may kaakibat na parehong oportunidad at hamon. Ipinapakita ng pananaw
na ito na ang pagtanggap sa Al sa edukasyon ay bahagi ng mas malawak na siklo ng pag-aangkop ng mga
guro at institusyon sa makabagong teknolohiya.

Ayon kay Altman (2025), CEO ng OpenAl, unti-unti nang nagiging malinaw sa kasalukuyang
panahon ang mga katangian ng Artificial General Intelligence (AGI). Inilalarawan niya na ang pag-usbong
ng AGI ay may kakayahang magdulot ng malalaking pagbabago sa iba’t ibang aspeto ng lipunan, kabilang
ang edukasyon, trabaho, teknolohiya, at ekonomiya. Ipinapakita nito na ang AGI ay hindi lamang isang
teknolohiyang pang-inobasyon kundi isang puwersang may potensyal na baguhin ang paraan ng
pamumuhay at pakikisalamuha ng tao sa makabagong panahon.

Dahil dito, nakikita ni Altman ang AGI bilang teknolohiyang maaaring magkaroon ng parehong
lawak at impluwensya gaya ng internet sa mga nakaraang dekada. Sa kanilang pag-aaral, gumamit sila ng
PRISMA framework at BERTopic modeling upang matukoy ang mga pangunahing salik na nakaaapekto sa
pag-unlad ng AGI. Natukoy ang limang mahahalagang salik: una, sosyal na integrasyon, na tumutukoy sa
epekto ng AGI sa lipunan, sa pagtanggap ng publiko, at sa mga konsiderasyon sa patakaran. Pangalawa ay
ang pag-unlad ng teknolohiya, na sumasaklaw sa mga praktikal na aplikasyon ng AGI, mga hamon sa
implementasyon, at kakayahang palawakin ang paggamit nito.

Pangatlo, explainability, na naglalayong mapabuti ang transparency, tiwala, at interpretasyon sa
mga desisyon ng AGI. Pang-apat, kognitibo and etikal na konsiderasyon, na nag-uugnay sa pag-unlad ng
arkitektura ng AGI sa mga etikal na balangkas, pananagutan, at mga epekto sa lipunan. Panghuli, brain-
inspired systems, na gumagamit ng modelo ng utak ng tao upang mapabuti ang kakayahan ng AGI sa
pagkatuto at pag-aangkop.

Ang AGI ay isang modelo ng artipisyal na katalinuhan na kayang magdesisyon at kumilos sa
anumang kapaligiran upang makamit ang layunin, at lumikha ng mga pantulong na layunin para sa
pangmatagalang katuparan nito. Ayon kay Rathi (2022), sa edukasyon, maaaring gamitin ang AGI upang
makagawa ng personal na plano sa pagkatuto, magbigay ng agarang puna, at tulungan ang mga guro sa
pagbuo ng adaptibong kurikulum.

Ang pag-aaral na isinagawa nina Raman et al. (2025) ay tumutok sa kahalagahan ng pag-unlad ng
Artificial General Intelligence (AGI) upang maging angkop sa mga pangangailangan ng lipunan,
teknolohiya, etika, at mga prinsipyo na hango sa paraan ng pag-iisip ng tao. Layunin ng pananaliksik na ito
na matiyak ang responsableng integrasyon ng AGI sa iba’t ibang larangan, lalo na sa edukasyon. Ipinapakita
ng kanilang pagsusuri na ang AGI, bilang mas mataas na antas ng Al, ay hindi lamang dapat nakatuon sa
teknikal na kahusayan kundi dapat ring sumunod sa mga pamantayan ng etika at makataong prinsipyo

Hindi na maitatanggi na ang pag-unlad ng artificial intelligence (Al) ay patuloy na nagbubukas ng
mga bagong posibilidad sa larangan ng edukasyon, at isa sa mga pinakamahalagang direksyong tinatahak
nito ay ang pagbuo ng Artificial General Intelligence (AGI). Kaugnay nito, ang pag-aaral nina Gao et al.
(2022) ay naglatag ng isang makabagong pananaw tungkol sa pag-unlad at potensyal ng AGI. Ipinakita sa
kanilang pag-aaral na ang pangunahing layunin ng Al ay tularan ang kakayahang mag-isip ng tao.
Binigyang-diin nina Gao et al. (2022) na marami sa kasalukuyang teknolohiya ng Al ay limitado pa rin sa
isang uri ng kognitibong gawain. Ito ay nagpapakita ng malaking puwang na kailangang punan sa pag-
unlad ng AGI upang maging tunay itong kapaki-pakinabang sa edukasyon at iba pang aspeto ng lipunan.

Ipinahihiwatig naman ng pag-aaral nina Wang et al. (2025) na ang AGI ay hindi lamang isang
konsepto sa hinaharap kundi isang kongkretong posibilidad. Ang pagkakaroon nito ng kakayahang
magsagawa ng iba’t ibang gawaing kognitibo ay nagbubukas ng malawak na oportunidad upang mapabuti
ang pagtuturo. Dagdag pa nila, ang paglawak ng kakayahan ng AGI ay nagbukas ng pinto para sa mas
inklusibo, episyente, at personalisadong sistema ng edukasyon. Pinatitibay nito ang pananaw na maaaring
gampanan ng AGI ang isang mahalagang papel bilang katuwang sa pagpapabuti ng proseso ng pagtuturo
at pagkatuto sa mga susunod na taon.

Naging kritikal na punto rin ang paglunsad ng ChatGPT-3.5, isang generative pretrained
transformer (GPT) na Al chatbot na binuo ng OpenAl at inilabas noong Nobyembre 2022. Sa pamamagitan
lamang ng akses sa internet at isang smartphone o kompyuter, nagkaroon ng pagkakataon na makagamit
ng isang sistemang may kakayahang bumuo ng lohikal, makabuluhan, at kahalintulad ng tao. Bukod dito,
ayon kay Lo (2023, ang pagkakaroon ng mga open-access na kasangkapan gaya ng ChatGPT-3.5 at DALL-
E 2 na kayang lumikha ng mga digital na imahe mula sa natural language prompts ay nagbukas ng pinto sa
malawakang inobasyon sa iba’t ibang disiplina tulad ng edukasyon, sining, agham, negosyo, at
komunikasyon.

Ang Large Language Models (LLMs) na bahagi ng sistema ng Artificial General Intelligence
(AGI), ay kumakatawan sa isang makabuluhang pag-usbong sa larangan ng mga makabagong
teknolohiyang pangkultura. Katulad ng mga makasaysayang inobasyon tulad ng pagsusulat at paglilimbag,
ang mga sistemang ito ay may malaking ambag sa pagbabago sa paraan ng tao sa paglikha, pakikipag-
ugnayan, at pagproseso ng impormasyon. Ayon kina Mishra et al. (2024), higit pa sa mga naunang
teknolohiya na pangunahing nagsilbing kasangkapan sa pagpapahayag at pag-iingat ng kaalaman, ang AGI
ay nagtataguyod ng isang bagong paradima kung saan ang mismong teknolohiya ay nagiging aktibong
kalahok sa paglikha at pagbabagong-anyo ng kaalaman.

Ayon sa naging pag-aaral ni Harari (2023), dahil sa kakayahan ng AGI nitong makipag-ugnayan
nang kontekstuwal habang lumilikha ng mga bagong nilalaman sa iba’t ibang anyo, ang AGI ay hindi na
lamang isang simpleng daluyan ng impormasyon, kundi isang katuwang sa malikhaing produksyon ng
kaalaman. Ang pagbabagong ito ay may malalim na implikasyon sa paraan ng paglikha, pagkonsumo, at
pagsusuri ng impormasyon. Maaari ring makaapekto sa mga kognitibong proseso, malikhaing gawain, at

sa ating pag-unawa sa awtoridad at pinagmumulan ng kaalaman. Samakatuwid, ang AGI ay hindi lamang
teknolohikal na inobasyon kundi isang makapangyarihang kasangkapan sa edukasyon

Sa pag-aaral na isinagawa ni Yolcu (2023), sinuri niya ang Artificial General Intelligence (AGI)
bilang isang potensyal na kasangkapan sa pagbabago ng papel ng mga guro sa edukasyon. Ang AGI, na
may kakayahang kognitibo na katulad ng tao sa iba't ibang gawain, ay may potensyal na mapabuti ang
pedagohiya, magbigay ng personal na karanasan sa pagkatuto, at baguhin ang mga metodolohiya sa
pagsusuri. Tinalakay sa pag-aaral niya na ito ang mga implikasyon ng paggamit ng AGI sa mga sitwasyon
sa edukasyon, pati na rin kung paano nito mapapahusay ang mga pamamaraan ng pagtuturo. Bukod dito,
sinuri rin ang mga etikal na isyu na kaakibat ng paggamit ng artificial intelligence sa edukasyon at
iminungkahi ang mga paraan upang mapalakas ang kakayahan ng mga guro sa paggamit ng AGI.

Dagdag pa rito, ang AGI ay may kakayahang lutasin ang mga bago at napakakumplikadong
problema sa pamamagitan ng sariling pananaliksik at pagkatuto. Maaari itong magsagawa ng pagsusuri sa
Internet of Things (loT) upang maunawaan ang impormasyong makakatulong sa paggawa ng tamang
desisyon. Bukod dito, kayang kumonsulta ng AGI sa mga eksperto at gamitin ang kanilang kaalaman upang
mapabuti ang mga solusyon nito. Ang kakayahan nitong matuto mula sa sariling karanasan ay nagbibigay-
daan upang maging mas epektibo ito sa pagharap sa mga hamon sa hinaharap. (Glenn, 2023).

Hindi maikakaila na ang Artificial General Intelligence (AGI) ay may mga makabagong posibilidad
sa larangan ng edukasyon. Kabilang dito ang pagbibigay ng personalisadong karanasan sa pagkatuto,
mabilis at angkop na puna sa mga mag-aaral, at ang pagbawas sa bigat ng mga paulit-ulit at rutinang gawain
ng mga guro, na nagbubukas ng mas maraming pagkakataon para sa mas makabuluhang interaksyon sa
silid-aralan. Bukod dito, ayon din kina Yu et al. (2025) nagbibigay din ang teknolohiyang ito ng
multilingual na suporta, na nakatutulong sa mga mag-aaral mula sa iba’t ibang lingguwistiko at kultural na
pinagmulan, at naglalaan ng mga kasangkapan para sa malikhaing pagpapahayag at pananaliksik.

Ang mga pre-service at in-service na guro ay nasa sentro ng mga magkakaugnay na hamon na dulot
ng mabilis na pag-usbong ng teknolohiya, partikular ng Artificial Intelligence. Kinakaharap nila ang isang
komplikadong kalipunan ng mga teknikal, pedagohikal, at etikal na konsiderasyon na may direktang
implikasyon sa kanilang propesyonal na gawain. Ayon kina Mishra et al. (2023), sa pinakapayak na antas,
kailangang makasabay ang mga guro sa patuloy na nagbabagong teknolohikal na kapaligiran, kung saan
araw-araw ay may mga bagong kasangkapan at kakayahan ng Al na lumalabas. Dahil dito, kinakailangan
nilang patuloy na suriin at baguhin ang kanilang mga estratehiya sa pagtuturo upang mapanatiling
makabuluhan at epektibo ang mga ito.

Ayon naman sa ulat ng The Open Innovation Team and Department for Education (2024), 62% ng
mga guro ang gumagamit ng Generative Al upang makalikha ng mga kagamitang panturo. Samantala, ang
pinakakaraniwang layunin naman ng mga mag-aaral sa paggamit ng Al ay upang suportahan ang kanilang
takdang-aralin, kung saan 61% ng mga sumagot ay nagsabi na ginagamit nila ito bilang tulong sa pag-
unawa 0 pagsasagawa ng mga akademikong gawain.. Ipinahihiwatig nito na ang Al ay nagiging
mahalagang katuwang sa pagdisenyo ng mga materyales na makatutugon sa mga pangangailangan ng mga
modernong silid-aralan. ipinapakita ng ulat na ang Generative Al ay patuloy na nagiging mahalagang
bahagi ng edukasyon, na nag-aambag sa episyenteng pagtuturo.

Nagbubunsod ang mga makabagong teknolohiyang ito ng mga pangunahin at kritikal na
katanungan hinggil sa likas na katangian ng kaalaman ng guro, pati na rin kung paano nila mapananatili

ang kanilang propesyonal na awtonomiya habang maingat at matalinong isinasama ang Al sa kanilang mga
pedagogikal na gawain. Ayon sa U.S. Department of Education — Office of Educational Technology (2023),
halos lahat ng mga guro sa kasalukuyan ay nakaranas ng hindi inaasahang paggamit ng teknolohiya sa
pagtuturo. May mga karanasang naging positibo, at mayroon ding hindi naging matagumpay. Binibigyang-
diin din sa ulat na mayroong kritikal na pangangailangang tugunan ang mga hamong kinakaharap ng mga
guro, upang mas mapadali at maging makabuluhan ang kanilang tungkulin bilang mga tagapagtaguyod ng
edukasyon.

Karanasan sa Paggamit ng Artificial General Intelligence (AGI) sa Pagtuturo

Ang paggamit ng makabagong teknolohiyang panturo na nakabatay sa Artificial Intelligence (Al)
kabilang na ang generative Al, mga chatbot, personalized learning sa pagkatuto ay may potensyal na
baguhin ang karaniwang pamamaraan ng pagtuturo at pagkatuto sa edukasyon. Ayon sa ulat ni Uspenskyi
(2025), tinataya na aabot sa humigit-kumulang 20 bilyong dolyar ang halaga sa pandaigdigang merkado ng
Al education market pagsapit ng 2027(MsPowerUser), at isang mahalagang salik dito ang lumalawak na
paggamit ng Generative Al.

Ayon sa naging pag-aaral nila Rane et al. (2023), ang integrasyon ng Al sa edukasyon ay nagbukas
ng malawak na posibilidad para sa mas personalisado, adaptibo, at paglikha ng pagkatuturong nakasentro
sa mga mag-aaral, na umaangkop sa mga pangangailangan at bilis ng bawat isa. Ito ay nagtataguyod ng
paggamit ng teknolohiya upang hubugin ang mas makabago, kolaboratibo at makataong kapaligirang pang-
edukasyon. Sa kabila nito, ayon kina Eden et al. (2024), nananatili ang mahahalagang hamon, kabilang ang
mga isyu sa pagkapribado ng datos, seguridad, at etikal na paggamit ng Al, na maaaring magkaroon ng
seryosong implikasyon kung hindi sapat na mapangasiwaan. Sinuportahan ito ng naging pag-aaral ni
Familoni et al. (2024), ang hindi pantay na akses sa teknolohiya ay maaaring magpalala ng umiiral na sosyo-
ekonomikong hindi pagkakapantay-pantay, na posibleng magresulta sa mas malalim na agwat sa kalidad
ng edukasyon.

Ayon sa pananaliksik nila Lydia et al. (2023), sa harap ng mga oportunidad at panganib na ito,
nagiging malinaw na ang epektibong integrasyon ng Al ay hindi lamang isang teknikal na usapin kundi
isang kolektibong responsibilidad. Kinakailangan ng kolaborasyon ng mga guro at administrador upang
makabuo ng mga patakaran, programa sa pagsasanay at inobasyon na makatitiyak sa responsableng
paggamit ng Al at sa pagpapanatili ng makataong layunin ng edukasyon.

Ang Artificial General Intelligence (AGI) ay isang anyo ng teknolohiyang intelihente na dinisenyo
upang tularan at isagawa ang mga kognitibong tungkulin ng tao, kabilang ang pangangatwiran, paggawa
ng desisyon, pag-unawa sa wika, at pag-angkop sa mga bagong sitwasyon. (MIT Technology Review
Insights, 2025). Ayon naman kay Morris (2025), ang AGI ay may kakayahang magsagawa ng mga gawain
na karaniwang ginagawa ng guro sa loob ng silid-aralan tulad ng paglikha ng mga materyales sa pagtuturo,
pagsusuri sa antas ng pag-unlad ng mag-aaral, at pagbibigay ng agarang puna sa kanilang pagkatuto. Kung
ihahambing sa narrow Al na limitado lamang sa espesipikong gawain, ang AGI ay mas sopistikado at mas
malawak ang saklaw ng aplikasyon, dahil hindi ito nakatali sa iisang datos. Dagdag naman nila Latif et al.
(2024), itinuturing ang AGI na isang transformative technology na may malaking potensyal na baguhin ang
tradisyonal na pamamaraan ng pagtuturo at pagkatuto sa ika-21 siglo.

Binigyang-diin naman ng pag-aaral nila Bergmann et al. (2024) ang pangunahing layunin ng AGI
ay makalikha ng mga sistemang may malawak na kakayahang makapag-aangkop sa iba’t ibang sitwasyon

sa klase. Dahil sa kakayahan nitong matuto batay sa interaksiyon ng gumagamit, nagiging dinamiko ang
proseso ng pagtuturo at pagkatuto. Maaari itong magsilbing katuwang ng mga guro sa pagbuo ng mga
gawaing nakasentro sa mag-aaral at pagbibigay ng mga data-driven na rekomendasyon kung paano dapat
iakma ang pagtuturo batay sa antas at pangangailangan ng mag-aaral

Ayon sa kinalabasan ng pag-aaral nina Fei at al., (2022), isang epektibong paraan upang mapalawak
ang kaalaman ng mga guro sa nilalaman ng kanilang kurso ay sa pamamagitan ng paggamit ng mga
estratehiyang nakabatay sa Al, kabilang ang AGI. Ipinakita sa kanilang pag-aaral na ang paggamit ng
teknolohiya ay hindi lamang nagpapadali ng proseso ng pagtuturo, kundi nagbibigay rin ng mas malalim
na konteksto at mas sistematikong presentasyon ng mga aralin. Bukod dito, tumutulong din ito upang
manatiling napapanahon ang kaalaman ng guro. Sa pamamagitan ng AGI, nagkakaroon ng oportunidad ang
mga guro na magdisenyo ng evidence-based na mga leksiyon na mas tugma sa kasalukuyang
pangangailangan ng mga mag-aaral.

Isang konkretong halimbawa naman ng praktikal na paggamit ng Artificial General Intelligence
(AGI) sa pagtuturo ang isinagawa ni Cooper (2023) sa pagbuo ng leksiyong nakasentro sa mag-aaral para
sa ikapitong baitang sa asignaturang agham. Sa tulong ng AGI, matagumpay niyang naidisenyo ang isang
aralin tungkol sa nababagong at hindi nababagong enerhiya, kung saan ang bawat konsepto ay naipresenta
nang mas malinaw, mas organisado, at mas madaling maunawaan ng mga estudyante. Bukod sa
pagpapalinaw ng mga ideya, nagawa ring iangkop ni Cooper ang aralin sa iba't ibang antas ng kakayahan
at istilo ng pagkatuto ng mga mag-aaral, na nagresulta sa mas aktibong pakikilahok at mas mataas na interes
sa paksa.

Dagdag pa rito, ayon kina Adiguzel et al. (2023), maaaring baguhin ng Al tulad ng ChatGPT ang
tradisyunal na proseso ng pagtuturo at pagkatuto sa pamamagitan ng pagbibigay ng mas mabilis, mas
personalisado, at mas interaktibong karanasan para sa mga mag-aaral. Sa ganitong paraan, nagkakaroon ng
mga bagong oportunidad ang mga guro upang mapabuti ang kanilang pamamaraan ng pagtuturo, maglaan
ng mas maraming oras sa pagbibigay ng suporta sa mga mag-aaral, at bumuo ng mga materyales na mas
naaayon sa pangangailangan ng bawat mag-aaral. Bukod dito, ang paggamit ng Al ay maaaring magturo sa
mga mag-aaral ng mga kasanayan sa paggamit ng teknolohiya at kritikal na pag-iisip, lalo na kung ito ay
isinasagawa sa responsableng paraan at may malinaw na gabay sa etikal na paggamit nito.

Sa kabilang banda, ipinahayag nina Mulaudzi et al. (2025) na ang Al ay may malaking
impluwensya sa pagbabago ng ugnayan sa pagitan ng guro at mag-aaral. Ang tradisyunal na dinamika, kung
saan ang guro ang pangunahing tagapaghatid ng kaalaman, ay nagiging mas adaptibo at interaktibo, na
nagbubukas ng mga bagong katanungan tungkol sa papel ng guro sa klase. Ang pagbabagong ito ay
nagmumungkahi na ang edukasyon sa hinaharap ay mas nakasentro sa mag-aaral, ngunit nangangailangan
pa rin ng matibay na paggabay at etikal na pamantayan upang matiyak ang balanseng paggamit ng
teknolohiya.

Hindi lamang sa mismong leksiyon naging kapaki-pakinabang ang AGI, awtomatiko rin itong
nakabuo ng iba't ibang kagamitan sa pagtataya, tulad ng rubriks, mga tanong sa pagsusulit, at balangkas ng
plano sa pagtuturo. Ang ganitong kakayahan ng AGI ay nagpapakita ng potensyal nito na mapabilis at
mapahusay ang proseso ng pagtuturo, habang nagbibigay ng mas episyente at sistematikong paraan upang
sukatin ang pagkatuto ng mga mag-aaral. Sinuportahan ito ng pag-aaral ni Salip (2025) kung saan
nakalahadna na ang pagsasanib ng teknolohikal at pedagogikal na kakayahan ay mahalaga sa pagpapaunlad
ng literasiya ng mga mag-aaral.

Sinang-ayunan ito ng pag-aaral nina Lee et al. (2024), kung saan kanilang inilahad na ang mga
output na karaniwang inaabot ng ilang araw kapag manu-manong ginagawa ng guro ay natatapos sa tulong
ng Artificial General Intelligence (AGI) sa loob lamang ng ilang oras.

Ipinapakita nito ang malaking potensyal ng AGI sa pagpapagaan ng gawain ng mga guro at sa
pagtaas ng kalidad ng mga materyales sa pagtuturo. Dagdag pa nila, sa pamamagitan ng AGI, nagiging
mas episyente ang pagbuo ng aralin, leksiyon, at mga kasangkapan sa pagtataya, habang naisasapersonal
din ang mga ito upang mas akma sa antas at pangangailangan ng bawat mag-aaral. Ang ganitong kakayahan
ay nagbibigay-daan sa guro na mas tumutok sa pagpapalalim ng pagkatuto, pagbibigay ng mas konkretong
tugon, at pagdidisenyo ng mga karanasan sa pagkatuto na nakasentro sa mga estudyante.

Ganito rin ang nakalahad sa artikulo nila Monett et al, (2020), kung saan tinukoy nila na ang AGI
ay nag-aalok ng oportunidad para sa mga estudyante at guro na maranasan ang mas personalisado at
adaptibong proseso ng pagkatuto. Sa pamamagitan ng kakayahan nitong suriin ang kakayahan, interes, at
bilis ng pagkatuto ng bawat estudyante, maaaring iakma ng AGI ang mga aralin at aktibidad upang
matugunan ang natatanging pangangailangan ng bawat isa.

Isa pang mahalagang halimbawa ang ipinakita sa naging pag-aaral ni Irsyam (2024) sa makabagong
aplikasyon ng Al sa larangan ng edukasyon na naitala ng Georgia Institute of Technology. Sa kanyng pag-
aaral, gumamit siya ng isang Al-powered chatbot na pinangalanang Jill Watson bilang teaching assistant
para sa isang kurso na may humigit-kumulang 300 mag-aaral. Ipinakita ng naturang sistema ang kahanga-
hangang kakayahan nitong gumanap na tila isang tunay na katulong na guro.

Nakapagtala si Jill Watson ng 97% na antas ng katumpakan sa pagsagot, habang natugunan naman
nito ang humigit-kumulang 10,000 katanungan ng mga mag-aaral sa loob lamang ng isang semester.

Ayon naman sa pananaliksik nila Katiyar et al. (2024), binabago ng Al ang larang ng edukasyon
sa pamamagitan ng pagbibigay ng personalisadong karanasan sa pagkatuto na akma sa mga
pangangailangan at kakayahan ng bawat mag-aaral. Kayang suriin ng mga Al-driven na sistema ang datos
ng mga mag-aaral upang makabuo ng mga adaptibong plano sa pagkatuto, na nagpapabuti sa bisa at interes
sa edukasyon. Upang maging matagumpay ang paggamit ng Al sa edukasyon, kinakailangan ng maingat
na disenyo at responsableng pagpapatupad upang matugunan ang mga etikal na isyu at iba pang posibleng
hamon.

Ayon sa naging pag-aaral nila Tapalova et al. (2022), kabilang sa mga pangunahing benepisyo nito
ang tuloy-tuloy na akses sa mga aralin, paggamit ng birtuwal na kapaligiran sa pagkatuto, pagsasaayos ng
nilalaman ayon sa pangangailangan, agarang puna, at pagsasanay sa pag-iisip. Ang mga teknolohiya ng Al
gaya ng social networking sites, chatbots, expert systems, intelligent mentors, at machine learning ay
nakakatulong sa pagbuo ng mga personalisadong pamamaraan sa edukasyon

Mahalaga ring banggitin ang pag-aaral na nagpapakita ng ugnayan sa pagitan ng paggamit ng AGI
at ng mga Sustainable Development Goals (SDGs) ng United Nations. Sa pamamagitan ng paggamit ng
mga AGI tools gaya ng mga chatbot at learning support systems, nagiging mas inklusibo ang edukasyon
para sa mga mag-aaral. Dagdag pa rito, nagkakaroon ng mas mataas na antas ng kahusayan ang mga guro
sa pamamahala ng kanilang oras at mga gawain.

Sa ganitong paraan, hindi lamang ito nagiging kasangkapan sa pagtuturo. Ang mabilis na pag-

usbong ng teknolohiya sa ika-21 siglo ay nagdudulot ng malalaking pagbabago sa mga kasanayan at
pamamaraan sa pagtuturo. Ayon kay Hu (2022), ang mga makabagong inobasyon sa machine learning ay
nagbunga ng mas sopistikadong teknolohiya, partikular ang Artificial General Intelligence (AGI), na
nagsisilbing pundasyon ng mga mkaabagong paraan ng pagtuturo.

Kaugnay ng pag-usbong ng AGlI, ipinakilala ang ChatGPT noong 2022. Maraming guro at iskolar
ang nagsimulang tuklasin ang potensyal nito bilang kasangkapan sa pagtuturo. Ayon kina Alshater (2022)
at Terwiesch (2023), napatunayan na makabuluhang nababawasan ng Artificial General Intelligence (AGI)
ang oras na ginugugugol sa paggawa ng mga aralin at pagsusulit. Mula sa karaniwang 20 oras pababa sa 10
oras.

Ang pagbabagong ito ay nagreresulta sa mas episyente at produktibong pagtuturo, na nagbibigay-
daan sa mga guro na mas tutok sa pagpapalalim ng pagkatuto at pagbibigay ng kalidad na interaksyon sa
mga mag-aaral. Inilahad naman sa pag-aaral ni Bitzenbauer (2023), ang mga Large language model (LLM)
tulad ng ChatGPT ay may malaking potensiyal sa pagpapabuti ng pagkatuto at pagbibigay-suporta sa mga
guro. Dahil sa kakayahan nitong magproseso at bumuo ng wika na kahalintulad ng tao, nagagamit ito sa
pagpapaliwanag ng mahihirap na konsepto, pagbuo ng mga halimbawa at gawain, at pagbibigay ng agarang
tugon sa mga katanungan ng mga mag-aaral.

Binigyang-diin ni Bitzenbauer (2023) na ang paggamit ng mga modelong ito ay nangangailangan
ng masusing pag-unawa. Ang mga sistemang tulad ng ChatGPT ay maaaring magtaglay ng limitasyon,
kabilang ang posibilidad ng pagbibigay ng hindi tumpak na impormasyon, o ang pagpapakita ng mga likas
na pagkiling na maaaring nagmula sa datos na ginamit sa kanilang pagsasanay. Kapag hindi nagamit nang
tama, ang mga kahinaang ito ay maaaring makaapekto sa kalidad ng pagkatuto at magdulot ng maling pag-
unawa sa mga mag-aaral. Sa Pilipinas, isang mahalagang inisyatibo ng Department of Education (DepEd)
ang programang “Al for Education” na inilunsad noong 2022 (Philippine Daily Inquirer, 2022).

Layunin ng programang ito na palawakin ang akses ng mga guro at mag-aaral sa mga teknolohiyang
tulad ng Al, lalo na sa mga pampublikong paaralan. Sa ganitong paraan, nagkakaroon ng oportunidad ang
mga guro na makaranas ng aktwal na paggamit ng AGI sa pagtuturo ng iba’t ibang asignatura, kabilang ang
Filipino. Ayon sa ulat ng UNESCO (2022), labing-isang bansa pa lamang ang may mga kurikulum sa
Artificial Intelligence (Al) na opisyal na suportado ng kanilang pamahalaan, samantalang ang iba pang mga
bansa ay nasa proseso pa lamang ng pagbuo nito. Ipinahihiwatig nito na kinakailangan pa ng mas malawak
na pagsisikap sa pagbuo ng mga sapat na kagamitan at estratehiya para sa lumalawak na larangan ng Al.

Bagaman may mga inisyatiba na ukol sa kurikulum, mga kasangkapan, propesyonal na pag-unlad,
at pedagogiya, nananatiling malinaw ang pangangailangan para sa higit pang pananaliksik at mga programa
upang matiyak na ang “Al para sa lahat” ay tunay na maisakatuparan. Binigyang-diin naman nina Benito
(2023) at Ayanwale et al. (2022) ang kahalagahan ng kahandaan ng guro sa matagumpay na paggamit ng
AGI. Ang mga guro na may sapat na kaalaman at kasanayan sa teknolohiya ay mas nagiging bukas sa
inobasyon at nakararanas ng mas positibong resulta sa pagtuturo. Sa kabilang banda, ang kakulangan sa
kaalaman at pagsasanay ay nagdudulot ng pag-aalinlangan at pag-iwas sa paggamit ng teknolohiya.

Kaya naman, mahalaga ang patuloy na professional development upang mapalalim ang karanasan
ng mga guro at matiyak ang epektibong paggamit ng AGI sa edukasyon. Binabago ng AGI ang paraan ng
pagkatuto sa pamamagitan ng ng mga machine learning, natural language processing (NLP), at predictive
analytics upang makapagbigay ng personalisadong pagkatuto ayon sa pangangailangan ng bawat mag-

aaral. Mga halimbawa ng ganitong mga kagamitan ay ang intelligent tutoring systems, automated
assessments, at content recommendation tools, na nagpapataas ng interes at partisipasyon ng mga
estudyante at nakakatulong sa paraan ng pagtuturo na nakasentro sa mag-aaral.

Sa ganitong paraan, nakatutulong ang AGI na mabawasan ang pagkakaiba-iba sa pagkatuto,
mapabuti ang akses sa edukasyon, at mapalaganap ang pantay-pantay na oportunidad sa pag-aaral.
Binabago nito ang tradisyonal na modelo ng edukasyon at ginagawang mas dinamiko at inklusibo ang mga
paaralan (Fletscher et.al., 2025). Ipinapakita ng mga pag-aaral at literatura na ang karanasan ng mga guro
sa paggamit ng AGI ay nakaugat sa kakayahan nitong magbigay ng pedagogical support, bawasan ang oras
ng trabaho, at mapahusay ang kalidad ng pagtuturo. Nagiging makabuluhan ito bilang katuwang sa
modernisasyon ng edukasyon at sa pagtataguyod ng mas episyente, inklusibo, at makabagong paraan ng
pagtuturo.

Pag-aangkop ng mga aralin batay sa pangangailangan at kakayahan ng bawat mag-aaral gamit
ang AGI

Ang Atrtificial General Intelligence (AGI) ay may malaking potensyal na baguhin ang paraan ng
mga guro sa pagdidisenyo ng mga aralin upang maging mas akma sa mga pangangailangan at kakayahan
ng bawat mag-aaral. Ayon kina Bernacki et al. (2021), isa sa mga pangunahing kakayahan ng AGI ay ang
differentiated instruction, kung saan ang mga guro ay maaaring bumuo ng mga estratehiya, gawain, at
materyales na tumutugon sa iba’t ibang estilo ng pagkatuto. Sa kasalukuyan, ang personalisadong pagkatuto
ay unti-unting nagiging pamantayan sa K-12 at mas mataas na edukasyon.

Kinikilala ng mga guro, mag-aaral, at mga dalubhasa ang mahalagang papel ng Generative Al sa
pagbabago ng mga pamamaraan ng pagtuturo at pagkatuto. Ayon sa pag-aaral ni Nguyen (2024),
nagdudulot ito ng makabuluhang inobasyon na hindi lamang nagpapahusay sa kalidad ng pagkatuto kundi
pati na rin sa kahusayan at produktibidad ng mga gawaing pampaaralan. Ang kakayahan ng Generative Al
na magbigay ng mabilis, organisado, at kontekstuwal na tulong ay nagiging malaking bentahe para sa
parehong guro at mag-aaral, lalo na sa pagbuo ng mga aralin, pagsagot sa mga katanungan, at paglikha ng
mga materyales sa pagkatuto.

Lumitaw rin sa isang rebyu na isinagawa nila Angles et al. (2026) na ginagamit ang Al sa pagbuo
ng kagamitang panturo, pagsasanay sa kasanayang pangwika, pagbibigay ng puna at rebisyon, pagtataya,
personalisadong pagkatuto, pagsasalin, at pagpoproseso ng teksto. Sa tulong ng Artificial General
Intelligence (AGI), nagkakaroon ang mga guro ng mas malawak na akses sa impormasyon, na nagbibigay-
daan upang makapagbigay sila ng mas personalisadong tulong sa kanilang mga mag-aaral.

Ayon kina Gupta et al. (2023), bagama’t may mga kritisismo na hindi pa lubos na sapat ang mga
mapagkukunan na ibinibigay ng mga AGI chatbot upang masaklaw ang lahat ng pangangailangan sa
pagkatuto, itinuturing pa rin itong isang makabuluhang larangan ng pananaliksik dahil sa potensyal nitong
tugunan ang iba’t ibang dimensyon ng edukasyon. Ipinapakita na ang AGI ay maaaring magsilbing
katuwang ng guro sa pagbibigay ng episyenteng suporta, paglikha ng mga materyales sa pagkatuto, at
pagsusuri sa pag-unlad ng mag-aaral.

Bukod sa mapagkukunan ng impormasyon, ayon kay Cooper (2023), maaaring magsilbing
katuwang ng guro ang AGI sa pagbuo ng mga plano sa aralin at pagtatasa. Sa halip na umasa lamang sa
tradisyonal na aklat at limitadong materyales, nagkakaroon ang mga guro ng kakayahang umangkop sa mga

pangangailangan ng mag-aaral sa pamamagitan ng paggamit ng mga nilalaman at estratehiyang nilikha ng
AGI.

Nagbibigay ito ng mas malawak na saklaw ng pedagogikal na pamamaraan, gaya ng pagsasaayos
ng antas ng kahirapan ng aralin, pagbibigay ng alternatibong gawain para sa mga mag-aaral na may espesyal
na pangangailangan, at paggamit ng real-time feedback upang maiakma ang pagtuturo habang ito ay
isinasagawa.

Mahalaga rin ang papel ng Artificial General Intelligence (AGI) sa paglikha ng mga sistema at
plataporma na tumutugon sa natatanging pangangailangan ng mga mag-aaral. Ayon sa pag-aaral nina \Voss
et al. (2025), sa tulong ng AGI, nagiging mas madaling gamitin at mas matalino ang mga software at
robotics system na maaaring isama sa silid-aralan, na nagdudulot ng mas makabuluhang pagkatuto. Ang
mga ganitong sistema ay may kakayahang umangkop sa interaksiyon ng mag-aaral at guro, na nagbibigay
ng personalisadong gabay para sa bawat indibidwal. Ang kakayahang ito ng AGI ay nagbubukas ng
posibilidad para sa bawat mag-aaral na magkaroon ng direksyon sa pagkatuto na naaayon sa kanilang
kakayahan, interes, at estilo ng pagkatuto. Isinasaad nhaman ng pag-aaral nina Baidoo-Anu et al. (2023) na
ang mga kasangkapan tulad ng ChatGPT ay epektibong paraan upang maisulong ang personalisado at
interaktibong pagkatuto.

Ang kakayahan ng teknolohiyang ito na bumuo ng learning prompts at magbigay ng tuloy-tuloy
na puna ay nagbibigay ng mahalagang suporta sa mga guro sa pagsubaybay sa pag-unlad ng bawat mag-
aaral. Sa pamamagitan ng real-time feedback, nagkakaroon ang mga guro ng mas malinaw na pananaw sa
progreso ng kanilang mga estudyante, kaya’t mas mabilis nilang naaangkop ang kanilang mga pamamaraan
ng pagtuturo. Ang ganitong antas ng adaptabilidad ay isang malaking pagbabago kumpara sa tradisyonal
na sistemang panturo.

Ipinakita rin sa pag-aaral nina Liu et al. (2024) ang kakayahan ng AGI, partikular ang ChatGPT,
na gumanap bilang isang personalized na tutor. Nakapagbibigay ito ng agarang puna at gabay batay sa
indibidwal na antas ng pag-unlad ng isang mag-aaral. Sa ganitong paraan, natutulungan ng teknolohiya ang
mga mag-aaral na maitama ang kanilang maling akala o pagkakaunawa sa isang paksa habang ito ay
nagaganap, kaya mas napapalalim ang kanilang pagkatuto. Para sa mga guro, ito ay isang malaking tulong
sa pagdisenyo ng mga aralin na tumutugon hindi lamang sa pangkalahatang klase kundi pati na rin sa bawat
mag-aaral.

Kinilala naman ng The Open Innovation Team at Department for Education ng United Kingdom
(2024) ang potensyal ng AGI sa pagbuo ng mga personalisadong karanasan sa pagkatuto. Ang Al-driven
systems ay hindi lamang nagbibigay ng suporta sa mga guro kundi nakatutulong din sa mas epektibong
pagmo-monitor ng progreso ng mga mag-aaral.

Sinang-ayunan ito ni Abdullah (2023) kung saan inilahad niya na mas nagiging episyente ang
pagtuturo kapag may akses ang mga guro sa mga ganitong sistema sapagkat nababawasan ang manu-
manong pagsusuri ng datos at napauunlad ang mga evidence-based teaching practices. Sa antas ng aktuwal
na pagkatuto, ipinakita ng pag-aaral ang malaking ambag ng mga adaptive learning systems tulad ng
AutoTutor at DeepTutor. Ang mga sistemang ito ay nagbibigay ng interaktibong karanasan sa pagkatuto,
kung saan ang bawat mag-aaral ay nakatatanggap ng mga aralin at puna na angkop sa kanyang kakayahan,
istilo ng pagkatuto, at bilis ng pag-unlad.

Sa pamamagitan ng ganitong mga sistema, nagiging posible ang differentiated learning
environment na dati-rati ay mahirap makamit sa tradisyonal na klasrum na may malaking bilang ng mga
estudyante. (Pokriv¢akova et al., 2024). Dagdag pa rito, ang mga halimbawa ng AGI tulad ng ChatGPT at
DALL-E ay inilabas at malugod na tinanggap ng mga karaniwang gumagamit at mga propesyonal para
gumawa ng mga balangkas, halimbawa ng prototype, o simpleng linya ng code.Tinalakay din ng mga
iskolar kung paano maaaring iakma ang mga kagamitan ng Al, tulad ng AGI, upang matugunan ang
indibidwal na pangangailangan ng mga mag-aaral, na maaaring magpaunlad sa kanilang pagkatuto at
partisipasyon.

Sinuri nina Williamson et al. (2020) ang epekto ng Al sa indibidwal na pagkatuto at natuklasan
nilang epektibong naiaangkop ng Al ang nilalaman ng kurso ayon sa natatanging bilis at estilo ng pagkatuto
ng bawat mag-aaral. Ayon sa kanila, ang personalisasyon gamit ang Al ay isang makapangyarihang
kasangkapan upang matugunan ang iba’t ibang pangangailangan sa pagkatuto, na nagreresulta sa mas
magagandang kinalabasan para sa mga mag-aaral. Sa pamamagitan ng pagbibigay ng impormasyon at mga
angkop na gawain, nagiging mas handa ang mga guro na magplano ng mga personalisadong aralin na
naaayon sa natatanging pangangailangan at estilo ng pagkatuto ng bawat mag-aaral. Nakatutulong ang AGI
sa pagpapalawak ng kaalaman ng mga guro sa nilalaman at sa pagbibigay ng mga estratehiya sa pagtuturo
at pagtatasa.

Hamon na Nararanasan ng mga Guro at Mag-aaral sa Paggamit ng AGI

Bagaman malaki ang potensyal ng Artificial General Intelligence (AGI) sa pagbabago ng
edukasyon, hindi maikakaila na may mga hamon at limitasyong kaakibat ng paggamit nito. Mahalagang
tandaan na ang epektibong integrasyon ng AGI sa silid-aralan ay nangangailangan ng sapat na pagsasanay,
patakaran, at suporta upang mapakinabangan ang teknolohiya nang hindi isinasakripisyo ang kalidad ng
pagtuturo at seguridad ng datos ng mga mag-aaral.

Ayon sa The Open Innovation Team, Department for Education (2024), kabilang sa mga
pangunahing suliranin ang mataas na paunang gastusin para sa pagpapatayo ng kinakailangang
imprastraktura, mga isyung etikal at pang-pribasiya, limitadong kakayahan ng mga paaralan na umangkop
sa teknolohiya, at kakulangan sa sapat na digital na kagamitan.Ang mga hadlang na ito ang nagiging dahilan
kung bakit hindi agad maisakatuparan ang mas malawak at sistematikong paggamit ng Generative Al sa
silid-aralan.

Sa pag-aaral naman nila Gardner et al. (2021), ang paggamit ng Artificial General Intelligence
(AGI) sa edukasyon ay nagbubukas ng pagkakataon para sa mas personalisado at inklusibong pagkatuto,
kung saan ang bawat mag-aaral ay tinutugunan ayon sa kanyang kakayahan at estilo ng pagkatuto. Kasabay
nito, lumilitaw ang mga isyu hinggil sa etika, seguridad ng datos, at responsableng paggamit ng teknolohiya.
Mahalagang tiyakin na ligtas ang impormasyon ng mga mag-aaral at gamitin ang AGI sa paraang
sumusuporta sa mga guro. Sa pamamagitan ng maagap na pagtugon sa mga hamong ito, maaaring
mapakinabangan ng guro at mag-aaral ang AGI nang hindi isinasakripisyo ang pamantayang pang-
akademiko.

Ipinakita rin ng pag-aaral nina Cardona et al. (2023) na bagama’t malawak ang potensiyal ng Al sa
pagpapabuti ng proseso ng pagtuturo at pagkatuto, marami ring alalahanin ang mga guro hinggil sa mga
panganib na maaaring idulot nito. Ang makapangyarihang kakayahan ng Al ay hindi lamang nagdudulot
ng benepisyo, maaari rin itong magbukas ng mga isyu sa pagkapribado at seguridad ng datos. Dahil dito,

nananatiling kritikal ang tamang pamamahala at paggamit ng datos sa anumang makabagong sistemang
panturo. Isa rin sa mga pangunahing pangamba ng mga guro ang kakayahan ng Al na awtomatikong
makabuo ng mga tugon o sagot na maaaring mali, hindi angkop sa sitwasyon, o labag sa mga pamantayan
ng paaralan.

Ang mga pagkakamaling ito ay maaaring magdulot ng maling pag-unawa sa mga mag-aaral kung
hindi sila mabibigyan ng wastong gabay. Nabahala rin ang mga guro sa tumataas na posibilidad na magamit
ng mga mag-aaral ang Al upang makagawa ng mga gawaing hindi orihinal o hindi sarili nilang mga ideya.
Ang ganitong sitwasyon ay maaaring makaapekto sa pagiging makatotohanan ng proseso ng pagtatasa at
magpapahina sa integridad ng pagkatuto. Kasama rin sa mga pangamba ng mga tagapagturo ang posibilidad
na hindi maging patas ang mga rekomendasyon o mungkahi ng algorithm, lalo na kung hindi malinaw kung
paano ito gumagana o kung saan nakabatay ang mga desisyon nito. Sa larang ng edukasyon, kung saan
mahalaga ang patas na pagtrato sa lahat ng mag-aaral, ang ganitong pagdududa ay may mabigat na
implikasyon

Mahalagang isaalang-alang ang hamon ng kakulangan ng sapat na mapagkukunan sa pagdidisenyo
ng mga kurikulum na akma sa paggamit ng AGIl. Bagama’t wala pang tiyak na modelo ng kurikulum para
sa AGI sa antas ng K-12, ipinapakita ng pag-aaral nina Chiu et al. (2020) ang kahalagahan ng isang
sistematikong disenyo ng kurikulum na sumasaklaw sa apat na antas nito. Ang mga ito ay ang disenyo batay
sa disiplina, disenyong nakasentro sa mag-aaral, disenyong nakatuon sa karera, at disenyong nakatuon sa
lipunan. Sa pamamagitan ng ganitong balangkas, masisiguro na magiging komprehensibo at makabuluhan
ang paggamit ng AGI sa edukasyon.

Subalit, ayon sa pag-aaral nila Chiu et al. (2020), malaking hamon pa rin ang pagbuo ng mga
programang pang-edukasyon na sapat na nakapaloob sa mga pananaw na ito, lalo na sa mga paaralang
kulang sa pondo at kakayahang teknolohikal. Sinang-ayunan ito nila Mitra et al. (2025), ang labis na
paggamit ng Generative Al ay nagdudulot ng mga alalahanin sa integridad ng akademiko, dahil maaaring
abusuhin ng mga mag-aaral ang Al sa pagsagot ng mga takdang-aralin o pagsusulit nang hindi tunay na
nauunawaan ang aralin. Dagdag pa nila Ramalakshmi et al. (2024), may mga limitasyon din ang Generative
Al dahil sa mga hamon sa teknikal na aspeto. Ang mga komplikasyon ng mga modelong GenAl ay maaaring
magdulot ng mataas na gastos sa kompyutasyon at mga isyu sa pagpapalawak ng paggamit, na naglilimita
sa malawakang integrasyon nito.

Isa pa sa malalaking hamon na kinahaharap ng mga guro ay ang pagpapanatili ng integridad sa
akademya sa harap ng madaling akses ng mga mag-aaral sa mga AGI tools. Ayon kay Atlas (2023),
maaaring gamitin ng mga mag-aaral ang teknolohiya upang mandaya, kopyahin ang mga sagot, o lumikha
ng mga gawaing hindi nila sariling. Upang tugunan ito, inirerekomenda ang paggamit ng mga software
laban sa plagiarism at ang pagpapatupad ng malinaw na alituntunin para sa wastong paggamit ng AGI. Sa
ganitong paraan, maipapaunawa sa mga mag-aaral ang kahalagahan ng tamang pagsipi, attribution, at
orihinalidad ng gawaing akademiko habang naipapatupad ang makabagong teknolohiya sa silid-aralan.

Katulad ito ng kinalabasan ng pag-aaral ni Zaman (2024) kung saan inilahad na ang paggamit ng
Al sa pagtuturo ay may ng malaking oportunidad para sa personalisadong pagkatuto. Ngunit mahalagang
tugunan pa rin ang mga kaugnay na hamon at etikal na isyu upang matiyak ang pantay na resulta sa
edukasyon para sa lahat ng mag-aaral. Dahil dito, ang epektibong paggamit ng Al ay nangangailangan ng
sapat na teknolohikal na imprastruktura at pagsasanay ng mga guro upang mapakinabangan nang husto ang
Al. Dagdag pa rito, ayon kina Fortuna et al. (2025), may mga pangamba na maaaring magdulot ang Al ng

pagkawala ng trabaho para sa mga guro, na naghubukas ng mga etikal na tanong tungkol sa hinaharap na
papel ng mga guro sa edukasyong pinapatakbo ng Al.

May mga pag-aalinlangan din sila Zhai et al. (2022) hinggil sa epekto ng AGI sa propesyon ng mga
guro. May mga pangamba na maaaring palitan ng mga makabagong teknolohiya ang ilang aspeto ng
pagtuturo. Gayunman, mahalagang kilalanin na ang AGI ay hindi makapagbibigay ng parehong antas ng
interaksyon ng tao na ibinibigay ng mga guro tulad ng paggabay, motibasyon, at emosyonal na suporta.
Ang mga aspetong ito ay nananatiling pundasyon ng epektibong pagtuturo. Sa halip na tingnan ang AGI
bilang banta, mas makabubuting tingnan ito bilang katuwang na nagpapalakas sa kakayahan ng mga guro.

May mga mas seryosong panganib din na natukoy sa paggamit ng AGI, kabilang ang posibilidad
ng pagkawala ng kontrol ng tao sa teknolohiya, pagbuo ng mapanganib na layunin ng sistema, at kakulangan
ng wastong pamamahala. Binibigyang-diin ng pag-aaral nina McLean et al. (2021) na kung walang sapat
na regulasyon, maaaring magkaroon ng mga sitwasyong magdulot ng panganib hindi lamang sa edukasyon
kundi sa lipunan sa pangkalahatan. Dagdag pa rito, binigyang-diin ni Obaid (2023) na habang isang
malaking oportunidad ang AGI upang mapabuti ang kalidad ng edukasyon, ito rin ay isang seryosong
hamon upang matiyak na ang paggamit nito ay makabubuti at hindi magdudulot ng kapahamakan.

Kung walang sapat na paghahanda at gabay, maaaring magdulot ito ng mga isyung teknikal, legal,
at etikal. Subalit kung maagap itong mapangasiwaan, maaari itong maghatid ng makabagong kaalaman at
magbukas ng mas maraming pagkakataon para sa mga guro at mga mag-aaral. Ipinakita rin sa pag-aaral
nina Baidoo-Anu et al. (2023) ang ilan sa mga praktikal na hamon sa paggamit ng ChatGPT at mga katulad
na AGI tools. Kabilang dito ang posibilidad ng pagbibigay ng maling impormasyon, mga bias mula sa data
kung saan ito sinanay, at mga isyung may kinalaman sa privacy ng data. Ang mga ganitong isyu ay maaaring
makasira sa kredibilidad ng teknolohiya at makapagpahina sa tiwala ng mga guro at mag-aaral sa paggamit
nito bilang kasangkapan sa pagkatuto.

Bukod sa mga teknikal na hamon, ayon kay Fitzpatrick (2025), dapat ding pagtuunan ng pansin
ang mga etikal na isyung kaugnay ng AGI. Hindi sapat na turuan lamang ang mga mag-aaral kung paano
gumamit ng teknolohiya mas mahalaga ring hubugin ang kanilang moral, legal, at panlipunang kamalayan
ukol dito. Sa pamamagitan ng pagsasama ng mga aralin sa etika, proteksyon ng datos, at responsableng
paggamit ng teknolohiya, mas magiging handa ang mga mag-aaral sa mga hamong kaakibat ng makabagong
sistema.

Ayon naman sa U.S. Department of Education — Office of Educational Technology (2023),
kinakaharap din ng mga guro ang malalim na etikal at panlipunang implikasyon ng paggamit ng Al sa
edukasyon. Kabilang dito ang pangangalaga sa pribasiya at datos ng mga mag-aaral, pag-iwas sa paghina
ng kasanayan sa kritikal na pag-iisip at malikhaing pagpapahayag, at pagtitiyak ng patas na akses at
kinalabasan ng pagkatuto. Ang pinakamahalagang hamon marahil ay ang pananatili ng makataong
katangian ng edukasyon sa harap ng isang lalong nagiging algoritmikong mundo. Kinakailangang matutong
pakinabangan ng mga guro ang kakayahan ng Al habang pinangangalagaan ang mahalagang ugnayan at
interaksiyon sa pagitan ng guro at mag-aaral na siyang puso ng mabisang pagtuturo at pagkatuto. Kabilang
sa mga hamon ng paggamit ng Artificial General Intelligence (AGI) sa edukasyon ang kakulangan ng sapat
na kasanayan at pagsasanay ng mga guro.

Ayon kina Ayanwale et al. (2022), maaaring makaranas ang mga guro ng pag-aatubili o takot sa
paggamit ng Al kung hindi sapat ang kanilang kaalaman hinggil dito. Ipinapakita nito na ang matagumpay

na integrasyon ng AGI sa silid-aralan ay nakadepende hindi lamang sa teknolohiya kundi sa kakayahan at
kumpiyansa ng guro sa paggamit nito. Ito ay nagbibigay-diin sa kahalagahan ng maayos na pagsasanay at
patuloy na propesyunal na paglago para sa mga guro, upang maging epektibo ang AGI bilang kasangkapan
sa pagtuturo.

Nagbabala rin ang mga iskolar tulad ni Selwyn (2019) laban sa labis na pag-asa sa Al, dahil maaari
nitong bawasan ang pagkakataong mapaunlad ang kritikal na pag-iisip. Ang mga pangamba tungkol sa
posibleng maling paggamit o labis na pag-asa sa Al ay sumasalamin sa ganitong kritisismo, na nagbibigay-
diin sa kahalagahan ng paggamit ng Al bilang katuwang sa tradisyunal na pamamaraan ng pagtuturo, at
hindi bilang kapalit nito.

Dagdag pa ni Teo et al. (2020), kinakailangang balansehin ng mga guro ang paggamit ng
teknolohiya at ang pagpapalalim ng wikang Filipino, upang hindi tuluyang matabunan ng teknolohiya ang
pangunahing layunin ng pagtuturo ng asignatura. Ito ay nagpapahiwatig na ang paggamit ng AGI sa
pagtuturo ay dapat isagawa nang may maingat na pagdidisenyo ng kurikulum, malinaw na pedagohikal na
gabay, at patuloy na pagsasanay ng mga guro upang mapanatili ang kalidad at integridad ng edukasyon.

Hindi rin maikakaila na kasabay ng pag-usbong ng mga oportunidad sa paggamit ng AGI ay ang
paglaki ng mga alalahanin sa larangan ng etika at seguridad ng datos. Ayon sa Department for Education
ng United Kingdom (2024), kailangang tiyakin ng mga paaralan at guro na may malinaw na patakaran sa
paggamit ng teknolohiya upang maiwasan ang labis na pagdepende rito. Kinakailangan din ang balanseng
integrasyon ng AGI upang hindi nito mapalitan ang mahahalagang aspeto ng human interaction sa
pagtuturo.

Ang malalaking modelo ng Artificial General Intelligence (AGI), kabilang ang mga Large
Language Models (LLMs) tulad ng ChatGPT/GPT-4, ay nakamit ang hindi pangkaraniwang tagumpay sa
iba’t ibang pangkalahatang gawain. Kapag inilapat sa mga espesyalisadong larangan tulad ng medikal na
imaging, na nangangailangan ng malalim na kaalaman, nahaharap ang mga modelong ito sa mga hamon
dahil sa mga komplikado at natatanging katangian nito. Sa pagsusuring ito, tinalakay ang potensyal na
aplikasyon ng AGI sa medikal na imaging at pangangalaga ng kalusugan, na nakatuon sa LLMs, Large
Vision Models, at Large Multimodal Models. Ipinakita rin ang mga pangunahing katangian at teknolohiyang
nagpapagana sa AGI, pati na rin ang roadmap para sa ebolusyon at implementasyon nito, kabilang ang
kasalukuyang mga aplikasyon, mga posibilidad, at mga kaugnay na hamon.

Bukod dito, binigyang-diin ang mga potensyal na direksyon para sa hinaharap na pananaliksik
upang mabigyan ng mas malawak at mas komprehensibong pananaw ang mga susunod na hakbang sa AGI.
Isa sa mahahalagang usaping kaakibat ng paggamit ng Al, partikular ng generative Al, ay ang posibilidad
nitong magpanatili o magpalala ng bias na nakapaloob sa datos na ginamit sa pagsasanay nito.

Ayon sa ulat ng Fast Company, malinaw na nagdudulot ng pangamba ang isyung ito sa iba’t ibang
sektor ng edukasyon. Halos 62% ng mga mag-aaral ang nag-aalala tungkol sa seguridad ng kanilang datos
kapag ginagamit ang Al sa mga paaralan. Dagdag pa rito, humigit-kumulang 73% ng mga magulang ang
nagpahayag ng pagkabahala hinggil sa seguridad ng datos ng kanilang mga anak.

Samakatuwid, ayon sa pag- aaral ni Keierleber (2023), ang mga estadistikang ibinahagi ng
FastCompany ay nagsisilbing paalala na ang teknolohikal na pag-unlad ay hindi dapat ihiwalay sa
responsableng pamamahala ng datos, etikal na paggamit, at karapatang pantao Bagaman ang AGI ay may

kakayahang magproseso ng impormasyon, maghigay ng paliwanag, at magdisenyo ng mga personalisadong
aralin, limitado pa rin ito sa pagbibigay ng ganap na interaksyon na katulad ng sa tao. Dagdag pa ni Fjelland
(2020), hindi tunay na magiging matalino ang mga kompyuter dahil wala itong katawan, karanasan sa
pagkabata, at pakikilahok sa kultura, mga karanasan at interaksyon na mahalaga sa pag-unlad ng
katalinuhan ng tao.

Ayon naman kay Federico (2024). Ang mataas na antas ng awtonomiya na inaasahang taglay ng
AGI ay nagdudulot ng mahahalagang isyu. Dahil kayang gumawa ng AGI ng mga desisyon nang malaya
at sa paraang maaaring mahirap hulaan, nagiging hamon para sa mga institusyong pang-edukasyon ang
pagtiyak na ang paggamit nito ay tumutugma sa mga layunin ng pagkatuto, etika at pagpapaunlad ng mag-
aaral.

Nagpahayag sina Hellstrom et al., (2022) na may potensyal ang Artificial General Intelligence
(AGI) na paunlarin ang sariling katalinuhan nang mas mabilis kaysa sa tao, hanggang sa antas na maaaring
hindi na ito ganap na maunawaan ng tao. Bagaman maaaring magbigay ang AGI ng personalisadong
pagkatuto, agarang puna, at mas epektibong pagdidisenyo ng kurikulum, may kaakibat ding panganib kung
sakaling ang mga desisyon nito ay hindi na tumutugon sa pedagohikal na layunin o sa kapakanan ng mag-
aaral. Ang ganitong pananaw ay nagbubukas ng diskusyon tungkol sa pangangailangan ng etikal na
patakaran, gabay sa paggamit, at maingat na pagpapatupad ng AGI sa paaralan at unibersidad.

Kaakibat nito, ayon kay Salmon et al. (2023), maaari itong lumikha ang AGI ng sistemang higit na
matalino kaysa tao at magdulot ng mga pagbabagong hindi pa natin lubos na nauunawaan. Sa larang ng
edukasyon, naging kritikal ang usaping ito sapagkat maaaring maapektuhan ang tungkulin ng guro, ang
proseso ng pagkatuto, at ang paghubog ng kritikal na pag-iisip. Kung hindi mapag-iingat sa integrasyon ng
AGI sa edukasyon, maaaring humantong ito sa unti-unting pag-asa sa awtonomong teknolohiya at
pagkalusaw ng mahahalagang kasanayan at pagpapahalagang maka-tao. Ipinapakita naman sa resulta ng
pag-aaral nila Manonggiring et al. (2025) na bagama’t positibo ang pananaw ng mga mag-aaral sa Artificial
Intelligence ay hindi ito direktang nagpapabuti sa kanilang pagganap sa asignaturang Filipino.

Sa gayon, kinakailangan ang maingat at etikal na paglapit upang matiyak na ang AGI ay magsisilbi
sa pagpapalago ng edukasyon at hindi sa paglimita nito. Samantala, ayon naman sa pananaliksik ng
BestColleges, mahigit kalahati ng mga mag-aaral (53%) ang nagsasabing nagkaroon na sila ng
akademikong gawain na nangangailangan ng paggamit ng Al bilang bahagi ng kanilang mga asignatura.
Bukod dito, halos 79% ng mga mag-aaral ang nagsabi na tinalakay na ng kanilang guro ang mga usapin
kaugnay ng paggamit at etika ng Al sa loob ng silid-aralan. Ipinahihiwatig nito na ang Al ay hindi lamang
isang teknolohiyang idinagdag sa pagkatuto, kundi isa nang mahalagang bahagi ng akademikong at
pedagohikal na talakayan.

Ipinapakita na ang Al ay nagiging integral na bahagi ng edukasyon, na humuhubog sa parehong
pedagohiya ng guro at sa aktibong partisipasyon ng mag-aaral sa makabagong silid-aralan (Nam, 2023).
Ayon sa United Nations Educational, Scientific and Cultural Organization (UNESCO), ang mga
kagamitang panturo na nakabatay sa Artificial General Intelligence (AGI) ay nagbubukas ng bagong mga
pagkakataon at pananaw para sa sektor ng edukasyon. Binibigyang-diin ng organisasyon na kinakailangan
ang agarang pagkilos upang matiyak na ang integrasyon ng mga teknolohiyang ito sa mga sistema ng
pagkatuto ay maisasagawa sa paraang naaayon sa ating mga pamantayan at layunin.

Binigyang-diin din ng UNESCO (2023) ang mga mahahalagang isyung kaakibat ng paggamit ng

Al, tulad ng etika, patakaran, at iba pang salik na may direktang implikasyon sa proseso ng pag-aaral ng
mga mag-aaral. Sa pamamagitan ng Al, maaaring gawing mas personalisado ang pagkatuto ng bawat mag-
aaral, mapadali ang pagproseso ng impormasyon, at mapabilis ang ilang aspeto ng pagtuturo. Kaakibat nito
ang mga kumplikadong etikal na hamon.

Ayon sa kinalabasan ng pag-aaral nila Dempere et al. (2023), kabilang dito ang mga alalahanin
tungkol sa pandaraya, pagkakaroon ng di pagkakapantay-pantay sa akses at benepisyo ng teknolohiya, at
ang panganib ng labis na pag-asa sa Al na maaaring makaapekto sa kritikal na pag-iisip at kakayahan ng
mga mag-aaral. Ang mga isyung ito ay nagpapakita ng pangangailangan para sa maingat at responsableng
pagpapatupad ng Al, kung saan tinitiyak na ang teknolohiya ay sumusuporta sa proseso ng edukasyon nang
hindi isinasakripisyo ang integridad at patas na oportunidad para sa lahat ng mag-aaral

Sinuri ng pag-aaral ni Wu (2024) ang epekto ng Artificial General Intelligence (AGI) sa paglikha
ng impormasyon, kabilang ang mga kasalukuyang hamon, kinakailangang pag-aangkop at mga posibleng
implikasyon nito sa hinaharap. Binibigyang-diin ng kanyang pag-aaral na kailangang mapaunlad ang mga
bagong kasanayan, tulad ng kasanayan sa paggamit ng teknolohiya, etikal na pag-iisip at kakayahang
makipagtulungan sa AGI.

Ipinapakita rin ng pag-aaral ang kahalagahan ng pagbabago sa kurikulum at tuloy-tuloy na
propesyonal na pag-unlad upang matugunan ang pangangailangan ng isang kapaligirang pinapagana ng
AGI. Ipinahiwatig niya ang pangangailangang balansehin ang pag-unlad ng teknolohiya, mga etikal na
konsiderasyon at mga pagpapahalagang nakasentro sa tao.

Sa maingat na pagharap sa mga etikal at teknolohikal na hamon ng Al, maaaring magamit ng mga
institusyong pang-edukasyon ang mga benepisyo nito nang sabay na pinananatili ang integridad,
katarungan, at matibay na pundasyong pedagogikal. Mahalaga na ang mga paaralan at unibersidad ay
bumuo ng malinaw at angkop na mga polisiya hinggil sa paggamit ng Al, kasama na ang mga alituntunin
sa etikal na paggamit at seguridad ng datos. Bukod dito, ayon kina Cotton et al. (2023), mahalaga ring
maglaan ng sapat na pagsasanay para sa mga guro at mag-aaral upang masiguro na ang Al ay ginagamit
nang tama at epektibo, at upang mapalakas ang kakayahan ng lahat na makibahagi sa responsableng
teknolohikal na kapaligiran sa edukasyon

Bagama't may malaking potensyal ang Artificial General Intelligence (AGI) sa pagpapabuti ng
sistema ng edukasyon, hindi maikakaila na may mga seryosong hamon na kailangang harapin upang
matiyak ang responsableng paggamit nito. Kabilang dito ang pagpapanatili ng integridad sa akademya,
pagtiyak na ang mga materyales ay angkop at may kaugnayan sa kultura, at pagtutok sa etikal na paggamit
ng teknolohiya.

Mahalaga rin na kilalanin ang natatanging papel ng mga guro bilang tagapagbigay ng gabay at
suporta na hindi ganap na mapapalitan ng Al. Sa pagharap sa mga isyung ito, magiging posible ang mas
inklusibo, personalisado, at epektibong pagkatuto na nakatuon sa pangangailangan ng bawat mag-aaral.

Impluwensya ng AGI sa Motibasyon at Partisipasyon hg mga Mag-aaral
Ayon kina Balicoco et al. (2020), Ang motibasyon at interes ay itinuturing bilang mahahalagang

salik na nagpapagalaw sa pagkatuto. Ang motibasyon ay nagsisilbing pangunahing puwersa na nagtutulak
sa mga mag-aaral na pagbutihin ang kanilang pag-aaral at pagganap sa akademya. Sa pamamagitan nito,

mas nagiging aktibo at masigasig ang mga magaaral sa mga gawain, na nagreresulta sa mas mataas na antas
ng partisipasyon at interes sa bawat aralin. Dagdag pa nila, ang motibasyon ay nagiging daan upang
matuklasan ng mga mag-aaral ang mga bagong kaalaman, maging ito man ay karaniwan o higit sa
karaniwan, na siyang nag-aambag sa kanilang mas malalim na pag-unawa sa mga paksa.

Kaugnay nito, ayon sa K-12 Curriculum ng Department of Education (DepEd, 2023), ang pagtuturo
ng Filipino ay hindi lamang nakatuon sa pagpapaunlad ng kasanayan sa pagbasa at pagsulat, kundi pati na
rin sa pagbubuo ng mapanuring pag-iisip, pagpapahalaga sa sariling kultura, at kakayahang mabisang
makipagtalastasan.

Makikita dito na ang motibasyon ng estudyante ay mahalaga upang maisakatuparan ang mga
layuning ito ng kurikulum. Ang masigasig at interesadong mag-aaral ay mas malamang na aktibong
makilahok sa mga aralin sa Filipino, masusing pag-aralan ang mga teksto, at maipamalas ang kanilang
sariling pananaw at pagpapahalaga sa kultura sa pamamagitan ng mabisang komunikasyon.

Napatunayan sa pag-aaral nina Lumbre et al. (2023) na ang paggamit ng iba't ibang learning
modalities, tulad ng flipped classroom, collaborative learning, at technology-assisted instruction, ay may
positibong epekto sa interes at akademikong pagganap ng mga mag-aaral sa asignaturang Filipino.
Ipinapakita ng kanilang pananaliksik na ang kombinasyon ng tradisyunal at makabagong pamamaraan sa
pagtuturo ay nagiging mas epektibo sapagkat mas aktibong nakikilahok ang mga estudyante sa proseso ng
pagkatuto. Sa pamamagitan niyo, nagkakaroon ng mas malawak na espasyo para sa interaktibo at
kolaboratibong pagkatuto, kung saan ang mga mag-aaral ay hindi lamang tumatanggap ng kaalaman kundi
aktibong lumalahok sa pagbuo nito.

Ayon din kina Arshi et al. (2024) isang kagamitan sa technology-assisted instruction, ang Artificial
General Intelligence (AGI) ay itinuturing na pinakamataas na antas ng artificial intelligence, na naglalayong
bigyan ang mga robot ng kakayahang unawain, tanggapin, at gamitin ang impormasyon sa iba't ibang uri
ng gawain nang may antas ng kakayahan ng tao.

Kaya naman, hindi maitatanggi ang malaking impluwensya ng AGI sa motibasyon at partisipasyon
ng mga mag-aaral, sapagkat ang kakayahan nitong magbigay ng personalisado at adaptibong karanasan sa
pagkatuto ay nakapag-uudyok sa kanila na maging mas aktibo, masigasig, at mas may tiwala sa kanilang
sariling kakayahan sa pag-aaral. Binigyang-diin naman sa pag-aaral nina Mario et al. (2025) ang
makabuluhang kontribusyon ng Artificial Intelligence (Al), kabilang ang Artificial General Intelligence
(AGI), sa larangan ng edukasyon, lalo na sa aspeto ng personalisadong pagkatuto. Ipinapakita ng kanilang
pananaliksik na ang Al ay nagbibigay-daan sa paglikha ng isang dinamiko at adaptibong kapaligiran sa
pagkatuto, kung saan ang mga aralin, bilis ng pagtuturo, at estratehiyang pedagohikal ay awtomatikong
inaangkop batay sa natatanging pangangailangan, kakayahan, at interes ng bawat mag-aaral.

Sa ganitong paraan, ang proseso ng pagkatuto ay nagiging mas epektibo at akma sa bawat
estudyante, dahil hindi na ito nakatuon sa iisang pamantayang pamamaraan na pare-parehong ipinapatupad
sa lahat. Sa halip, ang pagkatuto ay nagiging mas personal, mas makabuluhan, at mas nakasentro sa
indibidwal na pag-unlad ng mag-aaral. Ipinapakita rin ng kanilang pag-aaral na ang ganitong uri ng adaptive
learning models ay may kakayahang pataas ng akademikong pagganap, motibasyon, at partisipasyon ng
mga estudyante.

Halimbawa, ang mag-aaral na mabilis matuto ay maaaring mabigyan ng mas hamon na gawain,

habang ang nangangailangan ng dagdag na gabay ay maaaring makakuha ng mas malinaw at detalyadong
paliwanag. Sa pamamagitan nito, nagkakaroon ng mas personal at episyenteng karanasan sa pagkatuto, na
hindi lamang nakatuon sa resulta kundi pati na rin sa proseso at kasiyahan ng mag-aaral sa pagkatuto. Bukod
dito, ipinapakita ng pag-aaral na ang paggamit ng Al sa personalisadong pagkatuto ay hindi lamang
nakakatulong sa mga mag-aaral, kundi pati sa mga guro. Nagbibigay ito ng mas malinaw na datos tungkol
sa progreso ng bawat estudyante, na maaaring gamitin upang mapabuti ang estratehiya sa pagtuturo at mas
matugunan ang pangangailangan ng klase bilang kabuuan.

Ang epekto ng teknolohiya sa pagkatuto at akademikong pagganap ng mga mag-aaral ay patuloy
na pinagdedebatehan sa larangan ng pananaliksik. Ayon sa mga tagapagtaguyod ng Technology-Enhanced
Learning (TEL), ang paggamit ng teknolohiya ay maaaring mapalakas ang proseso ng pagtuturo at
pagkatuto. Ipinapalagay nilang nakatutulong ito upang mapagaan ang kognitibong pasanin ng mga mag-
aaral sa pagtanggap ng impormasyon, na nagreresulta sa mas mataas na antas ng partisipasyon at mas
epektibong pagkatuto.

Gayunman, nagbababala sila Bergdahl et al. (2020) tungkol sa mga posibleng negatibong epekto
ng labis na pag-asa sa teknolohiya sa edukasyon. Kabilang sa mga hamong ito ang pagbaba ng kasanayan
sa pagbabasa at pagsusulat, pag-asa ng mga mag-aaral sa mga naitalang materyales sa halip na aktibong
dumalo sa mga klase, at pagbawas ng oras na inilalaan sa mga gawaing pang-akademiko. Mas nakababahala
pa ang hindi pantay na epekto ng mga negatibong implikasyong ito. Pinakamatindi itong nararanasan ng
mga mag-aaral na may mababang akademikong pagganap, na madalas ay kulang sa kasanayan upang ganap
na mapakinabangan ang mga digital na kagamitang pang-edukasyon.

Sinang-ayunan ito ng naging pag-aaral nila Fu et.al. (2024) kung saan kanilang inilahad na mahirap
panatilihin ang interes at paglahok ng mga mag-aaral sa online na pag-aaral. Marami ang nawawalan ng
gana at hirap sa pagkontrol ng sarili kapag birtwal ang klase, kaya mas tumataas ang bilang ng mga hindi
natatapos sa kurso. Makatutulong ang paggamit ng Al, tulad ng real-time na feedback, intelligent chatbots,
at interactive dashboards, upang mas maging aktibo ang mga mag-aaral. Nagbibigay ang mga ito ng mabilis
at personal na tulong, pati na mga mungkahi na bagay sa pangangailangan ng bawat estudyante. Dahil dito,
nagiging mas kawili-wili at mas nakakaengganyo ang pag-aaral. Nabibigyan ang mga estudyante ng
pagkakataong matuto sa paraang bagay sa kanilang gusto at paraan ng pagkatuto.

Ipinapakita ng pag-aaral nila Abou-Khalil et al. (2021), na ang mas mataas na antas ng paggamit
ng personal na kagamitang panturo at sa pakikipag-ugnayan sa guro ay kabilang sa mga pinakaepektibong
estratehiya upang mapalakas ang partisipasyon ng mga mag-aaral. Ayon sa kanila, malinaw na
napatunayan sa pananaliksik ang positibong ugnayan sa pagitan ng personalisasyon at pagganap ng mag-
aaral. Mas nagiging makabuluhan ang pagkatuto kapag ang mga aralin at gawain ay nakaaayon sa
indibidwal na pangangailangan, interes, at estilo ng pagkatuto ng bawat estudyante. Binigyang-diin ng
kanilang pag-aaral na ang ganitong potensyal ay hindi pa lubusang naisasakatuparan sa aktwal na silid-
aralan. Maraming guro ang nahahadlangan ng kakulangan sa oras, limitadong akses sa teknolohiya, at hindi
sapat na pagsasanay upang makapagdisenyo ng lubos na personalisadong karanasan sa pagkatuto.

Sinang-ayunan naman ito ng naging pag-aaral nila Pedro et al. (2019) kung saan inilahad nila na
ang paggamit ng AGI ay maaaring magsilbing makapangyarihang kasangkapan upang mapabuti ang
kalidad ng edukasyon.Sa pamamagitan ng kakayahan nitong magsuri at gumamit ng malalaking datos,
nagagawa ng AGI na magbigay ng mas angkop na paraan ng pagtuturo para sa bawat mag-aaral. Dagdag
pa hiya, ang ganitong antas ng adaptibong sistema ay nakatutulong upang mas mapalapit ang mga aralin sa

antas ng kakayahan ng mag-aaral. Dahil dito, napalalakas ng AGI ang motibasyon ng mga mag-aaral, na
isang mahalagang salik sa mas mataas na antas ng pagganap sa akademya.

Isang mahalagang aspekto ng partisipasyon ng mag-aaral ang interaktibong pamamaraan ng
pagtuturo. Ipinakita nina Lee et al. (2025) sa kanilang pag-aaral na ang AGI na may kakayahang gumamit
at magsuri ng teksto, larawan, tunog, at bidyo, ay nagdudulot ng mas masiglang interaksiyon sa pagitan ng
mag-aaral at ng materyales sa pagkatuto. Ang ganitong paraan ng presentasyon ng impormasyon ay
nakatutulong upang mapanatili ang interes ng mga mag-aaral at matugunan ang iba’t ibang estilo ng
pagkatuto. Sa halip na tradisyonal na pagtuturo lamang, nagkakaroon sila ng pagkakataong makaranas ng
mga aralin sa paraang higit na dinamiko at makabuluhan, na nagreresulta sa mas mataas na antas ng
partisipasyon at mas malalim na pag-unawa.

Dagdag pa rito, isa sa mga kapakinabangan ng AGI ay ang kakayahan nitong magsuri ng datos ng
pagganap ng mag-aaral. Ayon kina Emerson et al. (2023), maaaring gamitin ng AGI ang datos sa pagdalo,
pagsusulit, at partisipasyon ng mag-aaral upang matukoy kung sino ang nangangailangan ng karagdagang
interbensiyon. Halimbawa, maaaring magrekomenda ang AGI ng mga angkop na materyales o gawain para
sa mga estudyanteng nahihirapan, at magtakda ng makatwirang layunin para sa bawat indibidwal. Ang
ganitong sistematikong paraan ng pagtutok ay nakapagpapataas ng kumpiyansa ng mga mag-aaral dahil
natatanggap nila ang eksaktong suportang akma sa kanilang pangangailangan.

Dahil dito, mas napapalakas ang kanilang motibasyon at partisipasyon sa klase. Ayon sa
Department for Education ng United Kingdom (2024), makikita sa mga ulat ng paggamit ng Generative Al
at AGI sa mga paaralan ang kapansin-pansing pagtaas ng interes ng mga mag-aaral sa mga klase kung saan
ang mga ito ay ginagamit. Mula Abril hanggang Nobyembre 2023, tumaas nang malaki ang paggamit ng
GenAl ng mga guro (17%-42%) at ng mga mag-aaral (14%-67%) sa UK. Ipinapakita ng datos na kapag
aktibong ginagamit ang AGI sa pagtuturo, mas naeengganyo ang mga estudyante at mas mataas ang antas
ng kanilang pakikilahok sa mga gawain sa klase. Ang ganitong pagbabago ay indikasyon ng positibong
epekto ng teknolohiya sa pagpapalakas ng interes at kolaborasyon sa loob ng silid-aralan.

Samantala, ipinakita sa pag-aaral nina Helson et al. (2024) na ang paggamit ng mga Al tools gaya
ng AutoTutor ay may direktang ugnayan sa mas mataas na antas ng partisipasyon ng mga mag-aaral. Ang
AutoTutor ay nagbibigay ng real-time feedback sa mga mag-aaral, na nagpapalakas ng kanilang
kumpiyansa at nag-uudyok na higit pang makilahok sa mga diskusyon. Ang mabilis na tugon ng
teknolohiya sa kanilang mga tanong at pangangailangan ay nakapagpapababa ng takot at pagkabalisa, at
mas nagiging komportable silang makisangkot sa proseso ng pagkatuto. Bukod dito, nagiging mas aktibo
rin ang mga estudyante dahil alam nilang ang kanilang mga pagsisikap ay agad na Kkinikilala at
pinahahalagahan ng sistema.

Ayon naman sa ulat ng Global Market Insights (2023), tinatayang makapagtatala ang Artificial
Intelligence ng higit sa 20% na Compound Annual Growth Rate (CAGR) mula 2023 hanggang 2032,
partikular sa paggamit ng learning platform at virtual facilitators. Ito ay bunsod ng lumalawak na paggamit
ng mga guro ng mga teknolohiyang nakabatay sa Al upang mapahusay ang kalidad ng edukasyon para sa
mga mag-aaral. Ang patuloy na pagdami ng mga tinatawag na “Al schools” ay nagpapahiwatig ng mas
malawak na pagtanggap at paggamit ng Al sa edukasyon, kaya inaasahan ang malaking pag-angat sa
paggamit nito sa susunod na dekada.

Ipinapakita ng mga pag-aaral na may malaking potensyal ang Artificial General Intelligence (AGI)

na mapabuti ang motibasyon at partisipasyon ng mga mag-aaral sa pamamagitan ng pagbibigay ng
personalisado, makabuluhan, at interaktibong karanasan sa pagkatuto. Sa pamamagitan ng adaptibong mga
sistema na kayang suriin ang datos ng pagganap at partisipasyon ng mga mag-aaral, nagiging mas epektibo
ang pagtutok sa mga natatanging pangangailangan nila. Ipinapakita ng mga nabanggit na literatura at pag-
aaral na ang AGI ay hindi lamang teknolohiyang sumusuporta sa pagtuturo, kundi isang makapangyarihang
kasangkapan na may potensyal na ganap na baguhin ang dinamika ng pagkatuto.

Paggamit ng AGI sa pagbuo ng Personal na plano sa pagkatuto

Ang personalized learning ay isang paraan ng pagtuturo na inaangkop ang instruksiyon upang
matugunan ang indibidwal na pangangailangan, kakayahan, at interes ng bawat mag-aaral. Ayon kay
Herold( 2019), hindi tulad ng tradisyunal na modelo ng edukasyon na madalas ay may nakapirming
kurikulum at takbo ng pag-aaral, layunin ng personalized learning na iangkop ang iba’t ibang aspeto ng
edukasyon upang mapahusay ang partisipasyon at pag-unlad ng mga mag-aaral. Kabilang dito ang
pagsasaayos ng nilalaman ng aralin, layunin ng pagkatuto, paraan ng pagtuturo, at bilis ng pag-aaral batay
sa natatanging kakayahan at kagustuhan ng bawat mag-aaral.

Ang pagpapatupad ng personalisadong pagkatuto ay nangangailangan ng iba’t ibang uri ng
estratehiya upang matugunan ang mga indibidwal na pangangailangan ng mga mag-aaral. Isa sa mga
pangunahing estratehiya sa ganitong pamamaraan ay ang paggamit ng mga adaptive learning technologies.
Ang mga teknolohiyang ito ay dinisenyo upang awtomatikong umangkop sa antas, bilis, at estilo ng
pagkatuto ng bawat mag-aaral. Ayon sa naging pag-aaral ni Dempsey (2024), sa pamamagitan ng pagsusuri
ng kanilang sagot, pagganap, at pagkatuto, nagagawa ng adaptive systems na magbigay ng mga gawain,
aralin, o tanong na naaayon sa kanilang kasalukuyang pangangailangan.

Ayon kay Azmi (2020), ang paraan ng pagkatuto ng mga Al machine ay maituturing na isang anyo
ng adaptive learning. Ang mga pangunahing sangkap ng Al na tumutulong sa prosesong ito ay ang machine
learning (ML), machine perception, natural language processing (NLP), expert systems, planning at
optimization, at robotics. Sa pamamagitan ng mga sangkap na ito, nagiging mas epektibo, personal, at
angkop sa pangangailangan ng bawat mag-aaral ang proseso ng adaptibong pagkatuto. Ipinapakita ng pag-
aaral na ito ang integrasyon ng mga pangunahing teknolohikal na sangkap ng Al ay mahalagang hakbang
upang higit pang mapaunlad ang kalidad at episyensya ng pagkatuto sa makabagong edukasyon.

Ayon sa isang pag-aaral ng U.S. Department of Education, natuklasan na ang isang mag-aaral na
tumanggap ng personalisado at adaptibong instruksyon ay nakapagpakita ng mas mataas na pagganap
kumpara sa 70% ng mga mag-aaral na tumanggap lamang ng hindi adaptibong paraan ng pagtuturo.
Ipinakikita ng estadistikang ito ang malinaw na kahusayan ng adaptive learning sa pagpapabuti ng
kinalabasan ng pagkatuto at pagpapanatili ng kaalaman. Ang ganitong resulta ay nagbibigay-diin sa
kahalagahan ng mga sistemang kayang umangkop sa natatanging pangangailangan, antas, at bilis ng
pagkatuto ng bawat mag-aaral.

Sa halip na iisang paraan ng pagtuturo para sa lahat, ipinapakita ng adaptive learning na mas
epektibo ang personalisadong pamamaraan na nagtataguyod ng mas malalim na pag-unawa at aktibong
pakikilahok sa proseso ng pagkatuto. Ayon sa pag-aaral nina Akgun et al. (2022), malawak ang aplikasyon
ng Artificial General Intelligence (AGI) sa larangan ng edukasyon at patuloy itong nagiging mahalagang
bahagi ng makabagong paraan ng pagtuturo. Isa sa mga pangunahing gamit ng AGI ay ang personalized
learning platforms, kung saan ang sistema ay nag-aangkop ng mga aralin, aktibidad, at materyales batay sa

pangangailangan at bilis ng pagkatuto ng mag-aaral.

Sa pamamagitan nito, nagiging mas epektibo ang paghahatid ng kaalaman dahil natutugunan nito
ang indibidwal na estilo at antas ng pagkatuto. Ayon naman kay Atlas (2023), ang konsepto ng
individualized learning ay nakatuon sa paggamit ng personalized learning, adaptive testing, at intelligent
tutoring o advising upang mapahusay ang karanasan sa pagkatuto ng lahat ng mag-aaral, kabilang na ang
mga may iba’t ibang uri ng pangangailangang pang-edukasyonal. Binibigyang-diin ng ganitong
pamamaraan na ang pagkatuto ay hindi dapat nakatali sa iisang modelo, kundi dapat na iniangkop sa
natatanging pangangailangan, interes, at antas ng pag-unawa ng bawat mag-aaral.

Ayon kina Fletcher et al. (2025), ang personalized learning ay lumilikha ng mas mahusay at mas
epektibong proseso ng pagkatuto sapagkat tumutugon ito sa mga partikular na kahinaan at lakas ng bawat
mag-aaral. Sa halip na parehong aralin para sa lahat, nagkakaroon ang mga mag-aaral ng mas angkop na
karanasan sa pagkatuto, na nagdudulot ng mas mataas na antas ng pag-unawa at akademikong pagganap.
Samantala, ang adaptive testing naman ay inaangkop ang antas ng hirap ng mga tanong batay sa
kasalukuyang pagganap ng mag-aaral, upang makapagbigay ng mas tumpak na pagtataya sa kanilang
kaalaman at kasanayan.

Nagbibigay ang mga ganitong uri ng pagsusulit ng mas tumpak na pagtingin sa kaalaman at
kakayahan ng mga mag-aaral dahil inaangkop nila ang antas ng hirap ng mga tanong batay sa kakayahan
ng mag-aaral. Ipinapakita nito ang malaking pagbabago sa paraan ng pagtataya sa paglipas ng panahon,
mula sa tradisyonal na pagsusulit patungo sa skill-based na ebalwasyon, pagbibigay ng makabuluhang puna,
at pagsasagawa ng ebalwasyon. (Khlaif et.al., 2024). Sa pamamagitan ng Al, mas mabilis at mas
sistematiko ang pagbibigay ng puna, na maaaring makatulong sa mas epektibong pagkatuto. Binigyang-
diin din ng mga mananaliksik ang mga limitasyon ng teknolohiya.

Ayon sa kinalabasan ng pag-aaral ni Fernandez-Herrero (2024), kabilang dito ang panganib na
maging labis ang pag-asa sa Al, na maaaring makompromiso ang personalisadong pamamaraan ng
pagtuturo at ang pagtutok sa mga pangangailangan ng bawat mag-aaral. Dahil dito, mahalagang gamitin
ang Al bilang kasangkapan sa suporta sa guro, at hindi bilang kapalit ng interaksyon at gabay na nakasentro
sa mag-aaral. Ang intelligent tutoring/advising naman ay gumagamit ng artificial intelligence upang
makapaghbigay ng personalisadong puna at gabay, na tumutulong sa mga mag-aaral na mapaunlad ang
kanilang pagkatuto sa mas sistematiko at nakabatay sa datos na paraan. Sa pamamagitan ng Al,
nagkakaroon ang intelligent tutoring ng kakayahang magbigay ng agarang tugon at malinaw na paliwanag,
pati na rin ng mga rekomendasyong nakabatay sa datos. Hindi lamang nito tinutukoy ang mga bahaging
nangangailangan ng pag-unlad, kundi nagbibigay rin ito ng maayos na proseso na gabay upang matulungan
ang mag-aaral na mas maunawaan ang aralin

Ayon din sa naging pag-aaral nina Farahani et al. (2024), ang pangunahing benepisyo ng Al sa
edukasyon ay ang kakayahan nitong magbigay ng personal o angkop na pagkatuto sa bawat mag-aaral. Sa
pamamagitan ng pagsusuri sa datos at pag-uugali ng estudyante, natutukoy ng Al ang lakas at kahinaan ng
bawat isa, at nakagagawa ng aralin na akma sa kanilang pangangailangan.

Bukod dito, nakakatulong ang Al sa mga guro sa pamamagitan ng pag-a-automate ng mga gawaing
administratibo, kaya mas maraming oras ang natitira para sa pagtuturo at paggabay sa mga estudyante. Ang
paggamit ng Al at AGI sa edukasyon ay may malaking potensyal na gawing mas personal, epektibo, at
kapaki-pakinabang ang karanasan sa pagkatuto ng bawat mag-aaral.

Sa panahon ng mabilis na pag-unlad ng teknolohiya, nagiging mas makabuluhan ang paggamit ng
Artificial General Intelligence (AGI) sa pagsusuri ng pagganap ng mga mag-aaral. Sa pamamagitan ng
paggamit ng mga umiiral na datos tulad ng mga kard ng marka, pinagsama-samang talaan, ulat ng mga
punong tagasuri, at iba pang dokumentong pang-edukasyon, nagagawa ng AGI na magsuri hindi lamang
ng kasalukuyang pagganap kundi maging ng mga pattern at pagbabago sa pagkatuto ng mga mag-aaral.

Ayon kina George et al. (2023), kayang bumuo ang AGI ng isang detalyadong profayl ng mag-
aaral na naglalaman ng kanyang lakas, kahinaan, bilis ng pagkatuto, at mga personal na kagustuhan sa
pagkatuto. Ang ganitong uri ng pagsusuri ay nagbibigay-daan upang magkaroon ng mas makabuluhang
pananaw ang mga guro sa kung paano nila mapauunlad ang kanilang mga estratehiya sa pagtuturo at
matulungan ang bawat mag-aaral na maabot ang kanyang potensyal.

Ayon kina Bozkurt et al. (2023), mahalaga rin ang papel ng AGI sa pagtatakda ng makatotohanang
at personalized na learning goals. Gamit ang mga impormasyong nakuha mula sa pagsusuri ng datos,
matutulungan ng AGI ang mga guro sa pagbuo ng mga layunin na hindi lamang sumusubok sa kakayahan
ng mga mag-aaral kundi akma rin sa antas ng kanilang pag-unlad. Ang malinaw at abot-kayang layunin ay
nagiging gabay sa parehong guro at estudyante upang mas epektibong masubaybayan ang progreso sa bawat
yugto ng pagkatuto.

Napatunayan din ang kakayahan ng AGI na baguhin ang sistema ng edukasyon sa pamamagitan ng
personalisadong pagtuturo, agarang puna, at malinaw na landas sa pagkatuto. Sa halip na isang karaniwang
approach na pare-pareho para sa lahat ng estudyante, nagiging mas nakasentro sa mag-aaral ang proseso ng
pagtuturo dahil naiuugnay ng AGI ang nilalaman ng aralin sa indibidwal na pangangailangan ng bawat isa.
Halimbawa, maaaring magbigay ang AGI ng mas maraming interaktibong gawain para sa mga
estudyanteng mas mahusay sa visual learning, habang nagbibigay ng iba pang learning activities para sa
auditory learners.

Ang personalized learning na ito ay hindi lamang nagpapahusay sa akademikong resulta kundi
nagpapalalim din ng pag-unawa at paglahok ng mga mag-aaral. Ayon kina Latif et al. (2024) ang AGI ay
may kakayahan ding lumikha, magpatupad, at magsuri ng mga proseso ng pagtuturo at pagkatuto.

Ang kakayahan nitong mag-adapt sa iba’t ibang estilo ng pagkatuto ay nagbibigay-daan upang
magkaroon ng mas tumpak na pagtugon sa mga natatanging pangangailangan ng mag-aaral, anuman ang
antas ng kanyang kaalaman. Ang ganitong antas ng adaptive instruction ay nagbubukas ng mga bagong
posibilidad sa edukasyon, kung saan ang teknolohiya ay hindi lamang tumutulong kundi aktibong
kasangkot sa paghubog ng epektibong paraan ng pagtuturo.

Sa kabilang banda, binigyang-diin nina Baidoo-Anu et al. (2023) na mahalaga ring magkaroon ng
mga polisiya at regulasyon upang masiguro ang responsableng paggamit ng AGI sa edukasyon. Kabilang
sa kanilang mga rekomendasyon ang mas malawak na pakikipagtulungan ng mga guro, tagagawa ng
polisiya, mananaliksik, at mga eksperto sa teknolohiya upang makabuo ng mga gabay para sa ligtas at
makabuluhang paggamit ng mga Al tools gaya ng ChatGPT. Dagdag pa rito, pinatitibay rin ng kanilang
pag-aaral ang kahalagahan ng patuloy na pananaliksik at diskurso upang mas maunawaan kung paano lubos
na mapakikinabangan ang AGI sa paghubog ng mas mahusay na sistema ng edukasyon. Sa aspeto nhaman
ng pagbibigay ng tugon at pagtataya, napatunayan nina Latif et al. (2024) na ang paggamit ng AGI ay
nagbibigay ng mas epektibo at makabuluhang puna sa parehong mga mag-aaral at mga guro.

Halimbawa, kayang tukuyin ng AGI ang mga partikular na kahinaan ng isang mag-aaral at agad na
magrekomenda ng mga karagdagang materyales o aktibidad upang matugunan ang mga ito. Sa
pamamagitan ng tuloy-tuloy na pagtataya na sinusuportahan ng AGI, mas mabilis at mas sistematiko ang
pagtukoy sa progreso ng bawat mag-aaral, na nagreresulta sa mas epektibong interbensyon at mas mabilis
na pagpapabuti ng pagkatuto.

Ang ganitong paggamit ng AGI ay nagbibigay-diin sa potensyal ng teknolohiya na maging
kasangkapan sa pagpapahusay ng personalisadong pagtuturo nang hindi pinapalitan ang mahalagang papel
ng guro sa proseso ng edukasyon. Bukod pa rito, ipinakita nina Helson et al. (2024) na malaki ang
naitutulong ng AGI sa pamamahala at pagsusuri ng pagkatuto. Ang mga tool gaya ng Grammarly,
Turnltin, Ecree, at PaperRater ay ginagamit hindi lamang para sa pagsusuri ng mga gawa ng estudyante
kundi upang mapauunlad ang kalidad ng pagsulat at kritikal na pag-iisip. Dahil sa sistematikong pagsusuri
at agarang puna ng mga tool na ito, mas nagkakaroon ng malinaw na learning trajectory ang mga mag-
aaral na nagsisilbing gabay tungo sa mas mataas na antas ng pagganap.

Hindi rin maikakaila ang papel ng propesyonal na pagsasanay ng mga guro sa matagumpay na
paggamit ng AGI. Ayon kina Teo et al. (2020), kinakailangang magkaroon ng sapat na kaalaman at
kasanayan ang mga guro upang epektibong makabuo at makapagpatupad ng personalized learning plans
batay sa aktwal na pangangailangan ng mga mag-aaral.

Ang ganitong antas ng kahandaan ay mahalaga upang matiyak na ang paggamit ng teknolohiya ay
hindi lamang teknikal kundi pedagohikal na makabuluhan, at magbibigay ng tunay na benepisyo sa
pagkatuto. Sa kasalukuyan, nararapat na pagtuunan ng pansin ang isang malawakang inisyatiba na
magbubukas ng bagong yugto sa pag-unlad ng pagtuturo at pagkatuto, lalo na sa konteksto ng pag-aaral ng
Filipino gamit ang AGI, na makatutulong sa pagbuo ng personal na plano sa pagkatuto para sa mga mag-
aaral.

Sintesis

Ipinakita ng mga kaugnay na literatura na ang Artificial General Intelligence (AGI) ay umuusbong
bilang isang makabagong teknolohiya na may kakayahang baguhin ang proseso ng pagtuturo at pagkatuto.
Ayon kay Mitchell , ang AGI ay idinisenyo upang magkaroon ng malawak na kakayahang kognitibo na
kahalintulad ng tao, kabilang ang pagkatuto, paglutas ng suliranin, at paggawa ng desisyon sa iba’t ibang
sitwasyon.

Kaugnay nito, ipinakita nina Gao et al. na ang kasalukuyang mga anyo ng Al ay kadalasang nakatuon
lamang sa espesipikong gawain, kaya’t itinuturing ang AGI bilang susunod na antas ng pag-unlad ng artificial
intelligence. Sa larang ng edukasyon, ipinapakita ng mga pag-aaral na ang AGI ay higit pa sa simpleng
kasangkapan sa paghahanap ng impormasyon.

Binigyang-diin nina Parks, Lo, at Mishra et al. na ang paggamit ng AGlI, kabilang ang Generative Al
at Large Language Models (LLMSs), ay nagsisilbing katuwang sa pagbuo, pagproseso, at pagpapalawak ng
kaalaman. Sinusuportahan ito ng mga pag-aaral nina Wang et al., Yolcu, at Glenn, na nagpakitang
nakatutulong ang AGI sa paglikha ng mas episyente, inklusibo, at personalisadong sistema ng edukasyon.

Lumitaw din sa literatura na mahalaga ang kahandaan ng mga guro sa matagumpay na integrasyon
ng AGI. Ayon kina Pesovski et al. at Mishra et al., ang mabilis na pag-unlad ng teknolohiya ay

nangangailangan ng patuloy na pag-angkop ng mga guro upang mapanatiling makabuluhan ang pagtuturo.
Gayundin, binigyang-diin nina Benito at Ayanwale et al. na ang kasanayan, pagsasanay, at kahandaan ng guro
ang isa sa pinakamahalagang salik sa epektibong paggamit ng AGI sa edukasyon. Maraming pananaliksik
ang nagpatunay sa positibong epekto ng AGI sa proseso ng pagtuturo.

Ayon kina Fei et al., Cooper, at Lee et al., napapabilis ng AGI ang paghahanda ng aralin, pagbuo ng
pagtataya, at pagdidisenyo ng mga materyales sa pagkatuto. Sa halip na gumugol hg mahabang oras sa manu-
manong paggawa ng mga gawain, nagiging mas sistematiko at organisado ang proseso ng pagtuturo. Dagdag
pa rito, ipinakita nina Monett et al., Bernacki et al., at Nguyen na nakatutulong ang AGI sa pagbuo ng mga
adaptibong estratehiya at personalisadong pagkatuto.

Kaugnay nito, malinaw sa mga pag-aaral ang lumalaking kahalagahan ng personalisadong pagkatuto
(personalized learning). Ayon kay Herold, ang ganitong pamamaraan ay nakatuon sa pag-aangkop ng
pagtuturo batay sa pangangailangan, kakayahan, at interes ng bawat mag-aaral. Sinusuportahan ito nina
Fletcher et al., Dempsey, at Azmi, na nagpapakitang ang mga adaptive system at Al technologies ay
nakatutulong sa pagbuo ng mas epektibo at mas angkop na karanasan sa pagkatuto.

Dagdag pa rito, ipinakita nina George et al. at Bozkurt et al. na kayang suriin ng AGI ang pagganap,
lakas, at kahinaan ng mag-aaral upang makalikha ng mga personal na layunin sa pagkatuto. Ipinapakita rin ng
mga pag-aaral ang positibong impluwensiya ng AGI sa motibasyon at partisipasyon ng mga mag-aaral. Ayon
kina Balicoco et al., Abou-Khalil et al., at Pedro et al., ang mga araling naaayon sa kakayahan at interes ng
mag-aaral ay nakapagpapataas ng kanilang motibasyon at pakikilahok.

Sinang-ayunan ito nina Arshi et al., Mario et al., at Lee et al., na nagpakitang ang real-time feedback
at interaktibong presentasyon ng mga aralin ay nakapagpapalakas ng kumpiyansa at pagganap ng mga mag-
aaral. Sa kabila ng mga benepisyo, kinikilala rin ng literatura ang mga hamon sa paggamit ng AGI sa
edukasyon. Ayon sa Department for Education UK, Gardner et al., at Cardona et al., kabilang sa mga suliranin
ang mataas na gastusin, limitadong akses sa teknolohiya, maling impormasyon at etikal na paggamit.

Dagdag pa rito, ipinakita nina Selwyn, Dempere et al., at Mitra et al. na ang labis na pag-asa sa Al ay
maaaring makaapekto sa kritikal na pag-iisip at sa integridad ng akademikong gawain. Hindi rin maikakaila
ang limitasyon ng AGI sa aspeto ng makataong interaksyon. Ayon kina Fjelland at Zhai et al., bagama’t
mahusay ang AGI sa pagproseso ng datos at pagbibigay ng personalisadong suporta, hindi nito mapapalitan
ang emosyonal na paggabay, motibasyon, at interaksyon na naibibigay ng guro.

Dahil dito, binibigyang-diin ng UNESCO, Wu, at Lydia et al. ang kahalagahan ng balanseng
integrasyon ng teknolohiya at makataong pagtuturo. Sa kabuuan, ipinapakita ng sintesis na ang AGI ay may
malaking potensyal na mapabuti ang kalidad ng edukasyon sa pamamagitan ng personalisado, adaptibo, at
episyenteng pagkatuto.

METODOLOHIYA

Disenyo ng Pananaliksik

Ang pag-aaral na ito ay gagamit ng Colaizzi bilang disenyo ng pananaliksik upang masusing
tuklasin at maunawaan ang mga karanasan ng mga guro sa paggamit ng AGI sa pagtuturo ng Filipino. Ayon
kay Williams (2020), ang pag-aaral ay nakatuon sa mga personal na karanasan at pananaw, ang disenyong

ito ay angkop upang makuha ang malalalim na salaysay na magbibigay-linaw sa epekto at potensyal ng
AGI sa edukasyon.

Ang disenyong ito na binuo ni Paul Colaizzi ay isang sistematikong paraan ng pagsusuri sa
kwalitatibong pananaliksik na nakatuon sa pag-unawa sa kahalagahan ng karanasan ng mga kalahok. Sa
pag-aaral na ito, ginagamit ang prosesong ito upang masuri ang karanasan ng mga guro sa paggamit ng
Artificial General Intelligence (AGI) sa pagtuturo ng Filipino.

Sa unang hakbang, masusing binabasa ng mananaliksik ang mga transkripsiyon ng panayam upang
maging ganap na pamilyar sa nilalaman ng mga salaysay. Pagkatapos nito, tinutukoy ang mahahalagang
pahayag na may tuwirang kaugnayan sa paksa at binibigyang-kahulugan ang mga ito upang mabuo ang mas
malalim na pag-unawa sa kanilang karanasan.

Mula sa mga nabuong kahulugan, pinagsasama-sama ang magkakatulad na ideya upang makabuo
ng mga temang sumasalamin sa mga karaniwang karanasan, pananaw, at mga hamon ng mga guro. Sa
pamamagitan ng prosesong ito, natitiyak na ang mga konklusyon at rekomendasyon ng pag-aaral ay
nakabatay sa tunay at makabuluhang karanasan ng mga guro sa paggamit ng AGI sa pagtuturo ng Filipino.

Pagkalap ng Datos

Sa isinagawang pangangalap ng datos, pangunahing hakbang ng mananaliksik ang tiyakin ang
pagkakaroon ng pormal na pahintulot mula sa pamunuan ng mga piling paaralan pati na rin sa mga gurong
kalahok. Upang maisakatuparan ito, ipinadala ang isang opisyal na liham na naglalahad ng kahilingan ng
pahintulot, layunin ng pananaliksik, at mga binuong gabay na katanungan. Ipinababatid ng liham na ito sa
mga kalahok na ang anumang impormasyong kanilang ibabahagi ay mananatiling kumpidensyal, hindi
ilalathala sa publiko, at gagamitin lamang para sa layuning pang-akademiko.

Sa ganitong paraan, pinangangalagaan ang karapatan at integridad ng bawat kalahok habang
pinapahalagahan ang kanilang mga opinyon at karanasan. Bukod dito, sisiguruhin ng mananaliksik na ang
kabuuang proseso ng pangangalap ng datos ay isasagawa hang may mataas na antas ng propesyonalismo,
paggalang, at pagsunod sa mga pamantayang etikal ng pananaliksik. Ang ganitong maingat at etikal na
pamamaraan ay naglalayong hindi lamang tiyakin ang kredibilidad at bisa ng mga resulta ng pag-aaral,
kundi pati na rin ang pagtataguyod ng isang kapaligirang pananaliksik na tapat at makatarungan para sa
bawat kalahok.

Sasailalim sa panayam ang mga guro sa Filipino na magsisilbing pangunahing tagapagbahagi ng
kanilang mga karanasan sa isinasagawang pag-aaral. Ang mga guro ang magiging pangunahing sanggunian
ng impormasyon upang mailahad ang kanilang mga karanasan, pananaw, at saloobin hinggil sa paggamit
ng Artificial General Intelligence (AGI) sa pagtuturo ng Filipino. Upang masiguro ang maayos at
organisadong daloy ng panayam, gagamitin ang binuo at may balidasyon na gabay na katanungan, na
nakatuon sa karanasan at pananaw ng mga guro hinggil sa paggamit ng Artificial General Intelligence (AGI)
sa pagtuturo ng Filipino. Ang bawat pag-uusap ay masusing itatala ng mananaliksik at titiyaking walang
mahahalagang impormasyon ang makakaligtaan.

Ang mga nakalap na datos ay gagamitin bilang pangunahing sanggunian sa pagbuo ng mungkahing
personal na plano sa pagkatuto. Sa ganitong paraan, nakatitiyak ang mananaliksik na ang proseso ng
pangangalap ng datos ay sistematiko, komprehensibo, at may mataas na antas ng integridad.

Pagpili ng mga Kalahok o Kapanaliksik

Ang mga kalahok sa pag-aaral na ito ay binubuo ng sampung (10) guro mula sa mga pribadong
paaralan sa Lungsod ng Tanauan, Batangas. Pinili ng mananaliksik ang limang pinakamalalaking pribadong
paaralan sa lungsod, kabilang ang FAITH Catholic School, Fidelis Senior High School, Tanauan City
Academy Inc., Jesus Is Lord Christian School-Tanauan City, at Lilyrose Educational Foundation, Inc. Ang
mga paaralang ito ay Kinilala dahil sa mataas na antas ng paggamit ng teknolohiya sa pagtuturo, na lubhang
mahalaga sa pag-aaral kaugnay ng paggamit ng Artificial General Intelligence (AGI) sa pagtuturo ng/sa
Filipino.

Napili ang FAITH Catholic School sapagkat ito kilala sa mataas na integrasyon ng teknolohiya sa
pagtuturo at pagkatuto. Aktibo itong gumamit ng online synchronous classes noong panahon ng pandemya
at patuloy na naglalapat ng digital learning innovations. Gumagamit din ito ng Learning Management
System (LMS) at iba’t ibang educational technology tools, kabilang ang GENYO, na ginagawa itong
angkop na tagapagsuri ng paggamit ng AGI sa edukasyon.

Napili rin ang Fidelis Senior High School dahil sa patuloy nitong pagpapaunlad ng dihital na paraan
ng pagkatuto. Ang paaralan ay gumagamit rin ng mga online na plataporma at teknolohiyang panturo na
nagbibigay-daan sa epektibong paggamit ng makabagong kagamitan tulad ng AGI sa pagtuturo. Samantala,
ang Lilyrose Educational Foundation, Inc. ay pinili dahil sa aktibong integrasyon nito ng teknolohiya sa
mga asignatura, kabilang ang Filipino. Kilala ang paaralan sa paggamit ng teknolohiya sa pagtuturo ng mga
guro. Ang Tanauan City Academy Inc. ay kabilang sa mga pribadong institusyon sa lungsod na palagian
nang gumagamit ng blended learning modalities.

Ang kanilang implementasyon ng iba’t ibang dihital na kagamitan at teknolohiyang panturo ay
nagbibigay ng mahalagang konteksto sa pagsusuri ng kahandaan at pagtanggap ng mga guro sa AGI. Napili
naman ang Jesus Is Lord Christian School-Tanauan City dahil sa pagyakap nito sa modernong pedagohikal
na pamamaraan ng pagtuturo at paggamit ng iba’t ibang aplikasyon sa pagkatuturo. Ang pagpili sa mga
nabanggit na paaralan ay nakabatay sa kanilang mataas na antas ng pagtanggap at patuloy na adaptasyon
sa makabagong teknolohiya. Dahil dito, nagiging angkop ang mga ito sa pagsusuri ang potensiyal ng
Artificial General Intelligence (AGI) sa pagtuturo ng/sa Filipino at sa pagbuo ng isang mungkahing
personal na plano sa pagkatuto.

Tematikong Pagmumuni-muni

Ang pag-usbong ng Artificial General Intelligence (AGI) ay naghatid ng isang bagong yugto sa
larangan ng edukasyon. Ang pag-usbong nito ay nagbubukas ng malawak na posibilidad para sa pagbabago
ng pedagohiya, kurikulum, at ugnayan ng guro at mag-aaral. Kaakibat ng mga benepisyong ito ang ilang
seryosong hamon na nangangailangan ng kritikal na pagsusuri. Dahil dito, mahalagang pag-aralan ang
magkakaibang perspektiba, opinyon, at karanasan hinggil sa paggamit ng nito mula sa iba’t ibang pag-aaral
upang maunawaan kung paano nito binago ang paraan ng pagtuturo at ang dinamika ng pagkatuto. Ang
tematikong pagmumuni-muning ito ay sumusuri sa kalakasan at kahinaan ng AGI sa pagtuturo ng/sa
Filipino mula sa magkakaibang kaugnay nap ag-aaral at literatura.

Pinatunayan ng pag-aaral nina Fei et al. (2022) na ang paggamit ng AGI sa pagtuturo ay hindi
lamang nagpapadali ng proseso ng pagbuo ng aralin kundi nagbibigay rin ng mas sistematikong

presentasyon ng kaalaman. Ayon sa kanila, ang AGI ay may kakayahang mag-analisa at mag-organisa ng
impormasyon mula sa iba’t ibang mapagkukunan, kaya mas nagiging maayos, malinaw, at lohikal ang
pagkakaayos ng mga leksiyon. Bukod dito, nakatutulong din ito upang mapanatili ng guro ang pagiging
napapanahon sa kaalaman, isang mahalagang aspeto lalo na sa mabilis na pagbabago ng impormasyon at
diskursong pangwika, panitikan, at kulturang lokal.

Taliwas ito sa resulta ng naging pag-aaral nila Gupta et al. (2023). Lumabas sa pag-aaral nila na
bagama’t kapaki-pakinabang ang AGI, hindi pa rin sapat ang ibinibigay ng mga AGI chatbot na mga datos
at kalidad ng mga mapagkukunan nito upang matugunan ang lahat ng pangangailangan ng pagkatuto.
Dagdag pa nila, kinakailangan ang patuloy na pagpapabuti ng kalidad ng datos, masusing pagpili ng
mapagkukunan, at mahusay na gabay mula sa guro upang masiguro na ang paggamit ng AGI ay magiging
episyente, makatarungan, at tunay na nakatutugon sa pangangailangan ng bawat mag-aaral.

Sa kabilang banda, inilahad naman nila Mario et al. (2025) na ang AGI ay may malaking papel sa
pagpapalakas ng personalisadong pagkatuto. Ipinakita ng kanilang pag-aaral na ang Al, kabilang ang AGlI,
ay naghbibigay-daan sa paglikha ng isang dinamiko at adaptibong kapaligiran sa pagkatuto, kung saan ang
mga aralin, bilis ng pagtuturo, at estratehiyang pedagohikal ay awtomatikong inaangkop batay sa
natatanging pangangailangan, kakayahan, at interes ng bawat mag-aaral. Sa ganitong paraan, ang proseso
ng pagkatuto ay nagiging mas epektibo at akma sa bawat estudyante, dahil hindi na ito nakatuon sa iisang
pamantayang pamamaraan na pare-parehong ipinapatupad sa lahat. Sa halip, ang pagkatuto ay nagiging
mas personal, mas makabuluhan, at mas nakasentro sa indibidwal na pag-unlad ng mag-aaral.

Ayon naman sa pag-aaral nina Lee et al. (2025), ang paggamit ng AGI na may kakayahang magsuri
at magproseso ng teksto, larawan, tunog, at bidyo ay nagdudulot ng mas masiglang interaksiyon sa pagitan
ng mag-aaral at ng guro. Ang ganitong interaktibong presentasyon ng impormasyon gamit ang AGI ay
nagiging susi sa pagpapanatili ng interes ng mga mag-aaral at sa pagtugon sa iba’t ibang estilo ng pagkatuto.
Tinalakay din sa kanilang pag-aaral na ang mga adaptibong teknolohiya tulad ng AGI ay ginagawang isang
aktibong proseso ang pagkatuto kung saan ang mga mag-aaral ay hindi lamang tumatanggap ng
impormasyon kundi aktibong kalahok sa pagbuo ng kanilang kaalaman.

Ngunit, tinalakay naman ni Atlas (2023) ang pangunahing hamon na kinahaharap ng mga guro sa
paggamit ng AGI Tools. Ayon sa kanya, sa kasalukuyang panahon, kung saan mabilis at madali ang pag-
akses ng mga mag-aaral sa mga ito, nagiging mas mataas ang posibilidad na gamitin ang AGI sa hindi
tamang paraan, tulad ng akademikong pandaraya, pagkopya ng sagot, o paggawa ng mga gawaing hindi
sariling likha. Ang ganitong sitwasyon ay naglalagay sa mga guro sa isang mahirap na posisyon, dahil
habang nakatutulong ang AGI sa pagpapadali ng pagkatuto at pagbibigay ng personal na plano ng
pagtuturo, nagbubukas din ito ng puwang para sa maling paggamit. Dagdag pa rito, ipinakita ng pag-aaral
na hindi sapat ang simpleng paggamit ng teknolohiya. Mahalaga rin ang patuloy na edukasyon at paggabay
hinggil sa tamang paggamit nito, tamang pagsipi, at pagpapahalaga sa orihinalidad ng gawaing akademiko.

Mahalagang isaalang-alang rin ang hamon ng kakulangan ng sapat na mapagkukunan sa
pagdidisenyo ng mga kurikulum na akma sa paggamit ng AGI. Bagama’t wala pang tiyak na modelo ng
kurikulum para sa AGI sa antas ng K-12, ipinapakita sa pag-aaral nina Chiu et al. (2020) ang kahalagahan
ng isang sistematikong disenyo ng kurikulum. Ayon sa kanila, malaking hamon pa rin ang pagbuo ng mga
programang pang-edukasyon lalo na sa mga paaralang kulang sa pondo at kakayahang teknolohikal. Mula
sa pagsusuri, napag-alamang nakatutulong ang AGI sa paggawa ng mga kagamitang panturo, pag-aangkop
ng aralin, at pagbawas ng administratibong gawain ng mga guro.

Dahil dito, mas nagiging episyente at mas nakasentro sa mag-aaral ang pagtuturo. Sa kabila nito,
patuloy pa ring hamon sa paggamit nito ang mga isyu ng maling impormasyon, pandaraya, at kawalan ng
etika. Ang epektibong paggamit ng AGI sa pagtuturo ng/sa Filipino ay nakasalalay hindi lamang sa
kakayahan ng teknolohiya kundi, higit sa lahat, sa antas ng paghahanda at literasi ng guro at sa suportang
manggagaling mula sa paaralan at mga institusyon. Kapag may sapat na patakaran, pagsasanay, at gabay,
inaasahang magdudulot ang AGI ng mas mataas na motibasyon, at pagganap ng mga mag-aaral. Ngunit
kung kulang ang regulasyon at kaalaman, maaari itong magresulta sa maling impormasyon at paglabag sa
integridad ng pagkatuto. Kung mabibigyan ng wastong direksyon, malinaw na istruktura, at etikal na
pamantayan ang paggamit ng AGI, higit nitong mapauunlad ang pagbuo ng personal na plano.

Paghahambing ng mga Literaturang Ginamit

Ang pag-usbong ng Artificial General Intelligence (AGI) at ang pagpapalawak ng aplikasyon nito
sa edukasyon ay malinaw na ipinakikita sa malawak na literatura na sumasaklaw mula sa teoretikal na
batayan hanggang sa praktikal na implementasyon. Ang mga binanggit na kaugnay na literatura at pag-
aaral ay nagkakaisa sa potensyal ng AGI bilang makabagong kasangkapan sa pagtuturo at pagkatuto, ngunit
nagpapakita rin ng magkakaibang pananaw batay sa larangan, tuon, at layunin ng pag-aaral.

Mula sa teoretikal na pundasyon, binigyang-diin nina Mitchell (2024) at Gao et al. (2022) na ang
AGI ay nakaugat sa layuning makalikha ng makinaryang may malawak na kognitibong kakayahan na
kahalintulad ng sa tao. Bagama’t kapwa kinilala ang potensyal ng AGI, magkaiba ang kanilang tuon. Ang
pag-aaral na isinagawa ni si Mitchell (2024) ay nakatuon sa depinisyon at limitasyon, samantalang sina Gao
et al. (2022) naman ay sa aplikasyon nito sa edukasyon.

Pinalalim naman nina Parks (2024), Lo (2023), at Mishra et al. (2024) ang ugnayan ng AGI sa
malikhaing produksyon ng kaalaman sa pamamagitan ng Natural Language Processing (NLP) at
generative Al. Ipinapakita dito ang paglipat mula sa paggamit ng teknolohiya bilang tagapaghatid ng
impormasyon tungo sa pagdaragdag nito bilang aktibong katuwang sa paglikha, pag-aanalisa, at pagsasalin
ng impormasyon.

Sa kabilang banda, ang usapin ng pagtanggap at adaptasyon ng teknolohiya sa edukasyon ay
tinutukan nina Pesovski et al. (2024) at Mishra et al. (2023). Pinapakita nilang ang teknolohiya, kabilang
ang AGI, ay hindi lamang usapin ng kakayahan kundi ng kahandaan ng mga guro at institusyon. Ang
hamong ito ay nakita rin sa mga pag-aaral nina Altman (2025) at Raman et al. (2025), na parehong
naglalarawan sa pangmatagalang epekto at implikasyon ng AGI sa edukasyon.

Isang mahalagang bahagi ng rin ng mga iteratura ang tuon sa praktikal na aplikasyon ng AGI sa
edukasyon. Ang mga pag-aaral nila Wang et al. (2025), Yolcu (2023), Glenn (2023), Yu et al. (2025), at
Harari (2023) ay nagpatunay sa kakayahan nitong magbigay ng personalisado, inklusibo, at episyenteng
pagkatuto. Ang mga pag-aaral na ito ay nagtataguyod ng konsepto ng AGI bilang tagapagsulong ng
pedagohikal na pag-unlad, pagpapahusay ng kognisyon, at multilinggwal na suporta. Kaugnay nito, ang
datos mula sa MsPowerUser (2025) at MIT Technology Review Insights (2025) ay nagpapatibay na ang
AGI ay patuloy na tumatanggap ng malawak na pagtangkilik sa edukasyon sa pandaigdigang antas.

Ang mga pag-aaral nina Fei et al. (2022), Cooper (2023), Lee et al. (2024), at Monett et al. (2020)
ay nagbigay ng malinaw na pagsusuri sa kakayahan ng AGI na pabilisin ang paghahanda ng aralin, lumikha

ng rubriks at pagsusulit, at magbigay ng personalisadong pagkatuto. Hindi lahat ng literatura ay nakatuon
sa benepisyong dulot ng AGI sa edukasyon. Ang pag-aaral nila Alshater (2022), Terwiesch (2023), at
Bitzenbauer (2023) ay nagbigay-diin din sa limitasyon ng AGI tulad ng bias, maling impormasyon, at etikal
na isyu.

Kaakibat nito, sina Benito (2023) at Ayanwale et al. (2022) ay nagtuon sa kahandaan at kasanayan
ng mga guro, na siyang pundasyong kailangan upang maging matagumpay ang paggamit ng AGl, isang
puntong hindi gaanong binigyang-diin sa mga pag-aaral mula sa mga bansang may mas maunlad na dihital
na kagamitan. Malaki ang kaugnayan ng pagsusuri ng personalisadong pagkatuto sa pananaliksik na ito.
Ayon kina Bernacki et al. (2021), Nguyen (2024), Fletcher et al. (2025), at Dempsey (2024), ang
personalisado at adaptibong pagkatuto ay may positibong epekto sa akademikong pagganap, na
sinusuportahan ng mga sistemang gumagamit ng machine learning at NLP gaya ng inilahad ni Azmi (2020).
Lumilinaw dito na ang personalisadong pagkatuto ay hindi na isang teoretikal na ideya kundi isang praktikal
na estratehiya na higit pang napauunlad sa tulong ng AGI.

Pinatibay pa ng U.S. Department of Education at ng pag-aaral nila Akgun et al. (2022), Atlas (2023),
Khlaif et al. (2024), at Fernandez-Herrero (2024) ang bisa ng adaptive testing at intelligent tutoring. Ang
mga ito ay metodolohiyang nagpapakita ng eksaktong proseso na nais maisulong ng AGI sa pagbuo ng
personal na plano sa pagkatuto. Kaugnay nito, ipinakita nina George et al. (2023) at Bozkurt et al. (2023)
na kayang bumuo ng AGI na may detalyadong profayl ng mga mag-aaral na nagsisilbing batayan sa
pagtatakda ng mga layunin sa pagkatuto.

Bagama’t binibigyang-diin ang potensyal ng AGI, hindi rin maikakaila ang mga limitasyon at banta
nito. Ipinakita nina Gardner et al. (2021), Cardona et al. (2023), Chiu et al. (2020), Zhai et al. (2022),
McLean et al. (2021), at Obaid (2023) ang mga problemang etikal, pedagogikal, at institusyonal tulad ng
kakulangan sa kurikulum, pangamba sa maling impormasyon, at posibilidad na humina ang makataong
interaksyon. Ang mga suliraning ito ay umaayon sa mga ulat ng UNESCO (2023), at iba pang institusyon
na nananawagan ng balanseng paggamit ng AGI.

Sa pagpapataas ng motibasyon at partisipasyon ng mag-aaral gamit ang AGI, napatunayan ng pag-
aaral nila Balicoco et al. (2020), Lumbre et al. (2023), Abou-Khalil et al. (2021), at Pedro et al. (2019) na
ang personalisadong pagkatuto ay may direktang epekto sa kagustuhan at interes ng mag-aaral.
Pinatotohanan naman ito ng naging pag-aaral nila Arshi et al. (2024), Mario et al. (2025), Lee et al. (2025),
at Emerson et al. (2023), na nagpakita na ang AGI ay nakapagpapataas ng motibasyon sa pamamagitan ng
real-time feedback at interaktibong presentasyon ng aralin.

Subalit, naghigay naman ng pangamba sina Bergdahl et al. (2020) at Fu et al. (2024) hinggil sa
posibleng negatibong epekto ng labis na pag-asa sa teknolohiya. Malinaw na ang mga literatura at mga pag-
aaral ay nagbigay ng magkakaiba ngunit magkakaugnay na pananaw sa AGI bilang kasangkapan sa
edukasyon. Ang mga ito ay nagbibigay ng matibay na pundasyon para sa kasalukuyang pananaliksik na
naglalayong tuklasin kung paano nakaaaapekto ang paggamit ng AGI sa pagtuturo ng/sa Filipino at sa
pagbuo ng personal na plano sa pagkatuto.

RESULTA AT DISKUSYON

Korolaryong Katanungan 1

Ano ang una ninyong naging reaksyon o pananaw nang ipakilala sa inyo ang paggamit ng AGI
sa pagtuturo ng Filipino?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugang sumasalamin sa kanilang mga reaksyon o pananaw
sa pagpapakilala ng Artificial General Intelligence sa pagtuturo ng Filipino.

Talahanayan 1
Mga Nabuong Kahulugan mula sa Reaksyon o Pananaw ng mga Guro sa pagpapakilala ng AGI sa

Pagtuturo
Nabuong Kahulugan
Mahal, Paha
(Slmmeagn.?gulem::?s) Code Kategorya "*“ m"“’m“':)" Tema
“Ako ay natuwa sapagkat may Pagkatuwa sa Positibong pananaw  Ang AGI ay Pagpapahusay ng
napagkukunan na ako ng karagdagang  paggamit ng AGI kagamitang Interaktibo at
ideya."- Tagatugon 1 mapagkukunan ng Makabuluhang
karagdagang ideya. Pagkatulo
"Nakita ko rin ang potensyal nito na Malikhaing Paraang nakatuon Mas epeklibo ang Pagpapahusay ng
gawing mas interaktibo at makabuluhan pagtuturo sa mag-aaral pagkatuto sa Interaktibo at
ang pag-aaral ng Filipino, ."- Tagatugon Filipino Makabuluhang
1 Pagkatuto
“Nakita ko agad ang potensyal nito Pagpapadali ng Kaginhawaan sa Ang AGI ay may Pagpapalakas ng
upang gawing mas madali al mas pagtuturo gawain ng guro kakayahang gawing  Interaktibong
makabago ang proseso ng pagtuturo, mas madali at Pagkatulo
. Tagatugon 2 makabago ang
proseso ng
pagtuturo.
“Ang una kong naging reaksyon ay Pagiging bukas sa Positibong pananaw Nagdudulotng Pagpapalakas ng
pagkamausisa at pagkasabik - pagtatanong kuryosidad sa mga Interaktibong
Tagatugon 3 gQuro, Pagkatuto
"Bagong paraan 1o upang higit na Pagpapadall ng Kaginhawaan sa Makabagong AGI bilang
mapadall at mapaganda ang proseso pagtuturo gawain ng guro kagamitan sa Pantulong sa
ng pagtuturo ng Filipino.”- Tagatugon 3 pagpapauniad ng Proseso ng
pagtuturo, Pagtuturo
“Malaki ang maitutulong nito sa Pagpapadali ng Kaginhawsan sa Kapaki-pakinabang  AGI bilang
paggawa ng lesson plan, pagsusuri ng gawain na may pag- gawain ng guro ang AGI sa Suportang Panturo
gawain, at gayundin sa paglikha ng iingat pagpapadali ng
materyales."- Tagatugon 4 mga gawain ng
Quro,

"May pangamba rin ako na baka umasa

Pangamba sa labis

Etikal na sulranin

Maaaring magdulot

Responsableng at

na lang ang mga mag-aaral sa na pag-asa ang AGI ng labis na  Mapanuring
teknolohiya at hindi na palalimin ang pag-asa sa Paggamit ng AGI
pag-unawa sa wika at kultura.”- teknolohiya.

Tagatugon 4
"Hindl ako natuwa sapagakat ito ay

Hindi pagkatuwa sa

Suliraning teknikal

Malaking hamon sa

Mga Hamon sa

malaking hamon sa pagtuturo ng paggamit ng AGI pagtuturo ng Kawastuhan ng
Wikang Filipino."- Tagatugon 5 Filipino. Impormasyon
“Nag-slinlangan ako dahil bago ito sa Pangangapa at Pag-aalinlangan sa  May mga gurong Mga Hamon sa
aking pandinig at hindi sko pamilyar sa  takot katumpakan hindi pa pamilyar o Paggamit ng AGI
paggamit nito."- Tagatugon 6 kulang sa

karanasan sa AGI
"Di ako makapaniwala na may ganito na  Mabilis at malinaw Positbong pananaw  Ang AGI ay AGI bilang
palang mga fools na magagamit upang  na paliwanag nakatutulong sa Suportang Panturo
mapadall ang mga gawaing mga gawaing
pampaaralan.”- Tagatugon 7 pampaaralan.

“Una kong naisip ay baka mahirap ftong
gamitin sa Filipino."- Tagatugon 8

“llang minuto pa lamang ay maaarl ka
na mabigyan ng mga impormasyon at
kasagutan na umaangkop sa mga
gawain at tanong na kailangan mo .-
Tagatugon @

“Inlisip ko kung kaya ba nitong
mapanatill ang kalidad ng pagtuturo at
kung magagamit ko ba ito sa paraang

Pagkalito sa
wastong paggamit

Mabillls na
pagbibigay ng sagot

Pagiging maingat
88 Impormasyon

Suliraning teknikal

Agarong tugon

Responsableng
paggamit

Mahirap gamitin ang
AGI sa pagtuturo
ng/sa Filipino

Mabils at epeklibo
fong naghbibigay ng
impormasyon at
kasagutan,

Hindl lubos na
kayang suportahan
ng AG| ang mataas

Mga Hamon sa
Kawastuhan ng
Impormasyon

AGI bllang
Suportang Panturo

Responsableng at
Mapanwing
Paggamit ng AGI

makikinabang ang mga mag-aaral "~ na kalidad ng
Tagatugon 10 pagtuturo at

pagkatuto
"Pero habang tumatagal naman, Pagpapadall ng Kaginhawaan sa Ang AGI ay AGI bilang
napansin kong may naltutulong o &a gawain na may pag- gawain ng guro nakatutulong sa Supornang Panturo
mga gawain ng guro.*- Tagatugon 10 lingat gawan ng guro

Interpretasyon

Batay sa isinagawang panayam sa mga guro ng Filipino patungkol sa paggamit ng Artificial
General Intelligence (AGI) sa pagtuturo, lumitaw ang parehong positibo at negatibong reaksyon at pananaw
nang ipakilala sa kanila ang AGI bilang kasangkapan sa pagtuturo. Ang unang tagatugon ay nagpahayag
ng pagkatuwa sapagkat, dahil sa AGI, may napagkukunan na siya ng karagdagang ideya. Nakita rin niya
ang potensyal nito na gawing mas interaktibo at makabuluhan ang pag-aaral ng Filipino. Nagpapahiwatig
lamang ito na ang AGI ay isang kagamitang mapagkukunan ng karagdagang ideya na may kakayahang
gawing mas interaktibo makabuluhan ang pagkatuto. Samantala, ayon naman sa ikalawang tagatugon,
nakita niya ang potensyal ng AGI na gawing mas madali at mas makabago ang proseso ng pagtuturo.
Nangangahulugang ito na ang AGI ay nakatutulong upang gawing mas madali at makabago ang proseso ng
pagtuturo.

Ang sumunod naman na tagatugon ay nagpahayag ng pagiging mausisa at pananabik sa paggamit
ng AGI na naglalarawan ng kuryosidad ng mga guro sa paggamit ng nito. Binanggit din niya na ang AGI
ay isang bagong paraan upang higit na mapadali at mapaganda ang proseso ng pagtuturo ng Filipino.
Pinatunayan lamang nito na ang AGI ay isang ay makabagong kagamitan na nagpapahusay ng pagtuturo.

Bukod dito, ipinahayag ng ikaapat na tagatugon na malaki ang maitutulong nito sa paggawa ng
banghay aralin, pagsusuri ng gawain, at gayundin sa paglikha ng materyales. Ipinahihiwatig ng pahayag na
ito na kapaki-pakinabang ang AGI sa pagpapadali ng mga gawain ng guro. Ngunit nagpahayag din siya ng
pangamba na baka umasa na lang ang mga mag-aaral sa teknolohiya at hindi na palalimin ang pag-unawa
sa wika at kultura. Kaugnay nito, hindi rin natuwa ang ikalimang tagatugon sa paggamit ng AGI sa
pagtuturo dahil malaki itong hamon sa pagtuturo ng Wikang Filipino. Nagpapakita lamang ito ng
negatibong epekto ng AGI at ilan na rito ang labis na pag-asa ng mga mag-aaral sa teknolohiyang ito at
limitasyon nito sa ganap na pag-unawa sa wika, kultura, at konteksto ng Filipino. Ang sumunod naman na
tagatugon ay nagpahayag ng pag-aalinlangan dahil bago ito sa kanyang pandinig at hindi siya pamilyar sa
paggamit nito na nagpapakita na may mga gurong hindi pa pamilyar o kulang sa karanasan sa AGI.

May guro ring hindi makapaniwala na may ganitong mga kagamitan pa lang na magagamit upang
mapadali ang mga gawaing pampaaralan. Samakatuwid, ang AGI ay isang makabagong kagamitan na
nakatutulong sa mga gawaing pampaaralan. Sa kabilang banda, katulad ng naunang nabanggit, may
tagatugon ding nagpahayag ng kahirapan sa paggamit ng AGI sa pagtuturo ng Filipino. Nagpapahiwatig ito
na maaaring kulang ang AGI sa kaalaman tungkol sa lokal na literatura, kasaysayan, at konteksto ng wika,
pati na rin sa mga akdang Pilipino.

Subalit taliwas naman ito sa pahayag ng sumunod na tagatugon na nagbahagi kung gaano kabilis
at kadali gamitin ang AGI. Ayon sa kanya, sa ilang minuto lamang ay maaaring magbigay ang AGI ng
impormasyon at mga kasagutan na umaangkop sa mga gawain at tanong na kailangan ng guro at mga mag-
aaral. Nagpapatunay lamang ito na mabilis at epektibo ang AGI sa pagbibigay ng impormasyon. Ang
panghuling tagatugon naman ay napaisip kung kaya bang mapanatili ng AGI ang kalidad ng pagtuturo at
kung magiging kapaki-pakinabang ba ito sa mga mag-aaral. Sa kabila ng pag-aalinlangan sa epekto ng AGlI,
ipinahayg niya na habang tumatagal ay nakatutulong ito sa kanyang mga gawain.

Ipinapakita lamang ng pagsusuring ito ang magkakahalong reaksyon at pananaw hinggil sa
paggamit ng AGI sa pagtuturo ng Filipino. Habang marami ang nakakita ng potensyal nito na gawing mas
interaktibo, makabuluhan, at mas madali ang proseso ng pagtuturo, may ilan ding nagpahayag ng pag-
aalinlangan dahil sa limitasyon nito sa ganap na pag-unawa sa wika at konteksto ng Filipino, at ng
kakulangan ng karanasan ng ilang guro sa paggamit nito. Sa kabila nito, malinaw na ang AGI ay isang
makabagong kagamitan na kapaki-pakinabang sa pagpapadali at pagpapahusay ng mga gawain ng guro, na
nag-aambag sa mas mabilis at epektibong proseso ng pagtuturo at pagkatuto.

Pagpapakahulugan

Ang pagsusuri sa mga mahahalagang pahayag ng mga tagatugon mula sa unang talahanayan ay
malinaw na nagpapakita ng mga positibo at negatibong reaksyon at pananaw hinggil sa pagpapakilala at
paggamit ng AGI sa pagtuturo ng Filipino. Batay sa mga ito, napatunayan na ang AGI ay isang makabagong
kagamitan na nagpapadali at nagpapahusay ng gawain ng mga guro, tulad ng paggawa ng banghay-aralin,
paghahanda ng mga gawain at pagtataya, at paglikha ng mga kagamitang panturo, na nagreresulta sa mas
interaktibo, makabuluhan, at epektibong proseso ng pagtuturo at pagkatuto. Makikita rin na ang mabilis at
epektibong pagbibigay ng impormasyon ng AGI ay nakatutulong sa mas sistematikong proseso ng
pagtuturo. Kaakibat nito, nananatili ang pangangailangan para sa wastong paggabay at pamamahala mula
sa guro upang masiguro ang kalidad ng pagkatuto.

Ipinapakita rin ng mga datos ang pangamba ng posibilidad ng labis na pag-asa sa teknolohiyang ito
at ng limitasyon nito sa pag-unawa sa wika, kultura, at panitikang Pilipino. Mahalaga rin na isaalang-alang
ang kakulangan sa karanasan ng guro sa paggamit ng AGI na nakaaapekto sa epektibong paggamit nito sa
pagtuturo. Ipinahihiwatig lamang nito na ang epektibong paggamit ng AGI ay nakasalalay sa wastong
integrasyon at kahandaan ng guro sa paggamit nito.

Sa madaling sabi, ang AGI ay hindi dapat humalili sa papel ng guro, kundi magsilbing suporta
lamang upang mapahusay ang proseso ng pagtuturo at pagkatuto. Samakatuwid, ang paggamit ng AGI sa
pagtuturo ay makatutulong sa pagbibigay ng mas kalidad na edukasyon kung ito ay gagamitin nang may
kritikal na pag-unawa at wastong paghahanda.

Batayang Literatura

Ang paggamit ng Artificial General Intelligence (AGI) sa edukasyon ay nagdudulot ng iba’t ibang
reaksyon at pananaw batay sa mga ibinahaging karanasan ng mga guro sa paggamit nito sa pagtuturo ng
Filipino. Lumalabas na ang paggamit ng AGI ay nagbigay-daan sa mas sistematiko, makabago, at
epektibong proseso ng pagtuturo. Ito ay sinang-ayunan ng naging pag-aaral nila Wang et al. (2025) kung
saan inilahad nila na ang paglawak ng kakayahan ng AGI ay nagbukas ng pinto para sa isang mas inklusibo,

episyente, at personalisadong sistema ng edukasyon. Pinatitibay nito ang pananaw na maaaring gampanan
ng AGI ang mahalagang papel bilang katuwang sa pagpapabuti ng proseso ng pagtuturo at pagkatuto sa
mga susunod na taon. Sang-ayon din dito ang kinalabasan ng pag-aaral nina Fei et al., (2022). Ipinakita sa
kanilang pag-aaral na ang paggamit ng AGI ay hindi lamang nagpapadali sa proseso ng pagtuturo, kundi
nagbibigay rin ng mas malalim na konteksto at mas sistematikong presentasyon ng mga aralin.

Bukod dito, tumutulong din ito upang manatiling napapanahon ang kaalaman ng guro. Dagdag pa
nila, sa pamamagitan ng AGI, nagkakaroon ng oportunidad ang mga guro na magdisenyo ng evidence-
based na mga leksiyon na mas tugma sa kasalukuyang pangangailangan ng mga mag-aaral. Hindi rin
nalalayo rito ang resulta ng pag-aaral nila Lee et al. (2024), kung saan kanilang inilahad na ang mga awtput
na karaniwang inaabot ng ilang araw kung manu-manong ginagawa ng guro ay natatapos sa tulong ng
Actificial General Intelligence (AGI) sa loob lamang ng ilang oras. Ipinapakita nito ang malaking potensyal
ng AGI sa pagpapagaan ng gawain ng mga guro at sa pagtaas ng kalidad ng mga materyales sa pagtuturo.
Dagdag pa nila, sa pamamagitan ng AGI, nagiging mas episyente ang pagbuo ng aralin, leksiyon, at mga
kasangkapan sa pagtataya, habang naisasapersonal din ang mga ito upang mas akma sa antas at
pangangailangan ng bawat mag-aaral.

Napatunayang ang paggamit ng AGI ay naubukas sa mas episyente, interaktibo, at makabuluhan
ang pagtuturo. Ngunit kasabay nito ay lumilitaw ang mga usapin hinggil sa etika, seguridad ng datos, at
responsableng paggamit. Ipinapakita ng pag-aaral nina Cardona et al. (2023) na bagama’t malawak ang
potensiyal ng Al sa pagpapabuti ng proseso ng pagtuturo at pagkatuto, marami ring alalahanin ang mga
guro hinggil sa mga panganib na maaaring idulot nito. Ang makapangyarihang kakayahan ng Al ay hindi
lamang nagdudulot ng benepisyo, maaari rin itong magbukas ng mga isyu sa pagkapribado at seguridad ng
datos.

Ayon sa naging pag-aaral nila Ayanwale et al. (2022), ang matagumpay ha integrasyon ng AGI sa
silid-aralan ay nakadepende hindi lamang sa teknolohiya kundi sa kakayahan at kumpiyansa ng guro sa
paggamit nito. Ito ay nagbibigay-diin sa kahalagahan ng maayos na pagsasanay at patuloy na propesyunal
na paglago para sa mga guro, upang maging epektibo ang AGI bilang kasangkapan sa pagtuturo.
Pinatunayan rin ng naging pag-aaral nila Bergdahl et al. (2020) ang hamong kinahaharap sa paggamit ng
AGI. Ayon sa kanila, ang labis na paggamit ng kagamitang ito maaaring magdulot ng pagbaba ng kasanayan
sa pagbabasa at pagsusulat at hindi pantay na epekto sa mga mag-aaral na may mababang akademikong

pagganap.

Malinaw na ang paggamit ng Artificial General Intelligence (AGI) sa pagtuturo ng Filipino ay may
malaking potensyal na mapahusay ang proseso ng edukasyon sa pamamagitan ng mas episyente,
interaktibo, at makabuluhang pagtuturo at pagkatuto. Kasabay ng mga positibong pananaw na ito, lumilitaw
ang mga pangamba at pag-aalinlangan sa paggamit nito tulad ng labis na pag-asa sa teknolohiyang ito at ng
limitasyon nito sa pag-unawa sa wika, kultura, panitikang Pilipino. Ang epektibong paggamit ng AGI ay
nakasalalalay sa wastong integrasyon at kahandaan ng guro sa paggamit nito.

Korolaryong Katanungan 2

Paano ninyo ilalarawan ang inyong unang karanasan sa paggamit ng AGI bilang bahagi ng
pagtuturo?

Upang sagutin ang katanungang ito, sinuri ng mananaliksik ang mahahalagang pahayag mula sampung

gurong kalahok at bumuo ng mga kahulugang sumasalamin sa kanilang mga karanasan sa paggamit ng AGI
bilang bahagi ng kanilang pagtuturo.

Talahanayan 2
Mga Nabuong Kahulugan mula sa karanasan sa paggamit ng AGI bilang bahagi ng pagtuturo

Mahalagang Pahayag Nabuong Kahulugan
(Significant Statements) Cons Koy (Formulated Meanings) e

“Baka mal ang mga Pag-iingat sa Pag-aalinlangan Kinakailangang maging Maingat at
impormasyong ibigay ng AGI, paggamit sa katumpakan maingat sa paggamit ng Responsableng
kaya naging mangat ako sa AG| upang makakuha ng Paggamit ng
paggamit nito,"- Tagatugon 1 tamang impormasyon AGI
“Nakita kong mabdis at maknaw Mabilis at mainaw Bisa sa pagtuturo Ang AGI ay mabilis, AGI bilang
ang mga palwanag kaya naging na pakwanag malinaw, at epektibong Suportang
kapaki-pakinabang sa pagtuturo.’™- kasangkapan sa Panturo
Tagatugen 1 pagiuturo.
“Naging mas malinaw at mas Nakaeengganyong Pagpapahusay Pinauuniad ng AGI ang AGI bilang
nakakaengganyo rin ang ilang aralin ng presentasyon kalidad ng pagtuturo, Suportang
aralin dahi sa tulong ng Panturo
teknolohiya,"™- Tagatugon 2
“Nakatuiong upang maging mas Mabilis na Kahusayan sa Nakatulong sa mas AGI bilang
mabilis ang paghahanda ng aralin paghahanda paghahanda epektibo al Suportang
at mas malinaw ang presentasyon organisadong Panturo
ng mga paksa "- Tagatugon 3 paghahanda ng aralin
“Nangangapa rin ako sa paggamit Pangangapa at Pangamba sa Mahalaga ang sapat na Mga Hamon sa
o at may takot na baka takot labis na pag-asa karanasan at ;
masyadong umasa ang mga mag- responsableng paggamit AGI
aaral dito."- Tagatugon 4 ng AGL.
“Kalaunan ay dah# mas natutunan Pagkatuto at Pagbabago ng Sa pagkatuto ng tamang Responsableng
ko at mas naging responsable sa pananagutan pananaw paggamit ng AGI, Paggamit ng
paggamit réto hindi ko maitatanggl nagiging mas makinaw AGI
na nakatuong ito sa akin."~ ang papel nito sa
Tagatugon 5 edukasyon,
*Nangailangan ng adjustment dahil Pangangalangan Kakuangan sa Ang patuoy na Mga Hamen sa
nangangapa kung paanc ng pagsasanay kasanayan pagkatuto at adaptasyon Paggamit ng
gagamitin ang AG/ tools " ng quro sa teknolohiya AGI
Tagatugon 6 ay mahalaga upang

mapanatii ang kafdad

ng pagtuturo,
“lsang paste mo lang ng iyong Mabils na Agarang tugon Mabilis at epektibo ang AGI bilang
tanong ay ibibigay na agad saiyo pagbibigay ng AG| sa pagbibigay ng Suportang
ang lahat ng kasagutan na sagot kasagutan Panturo
hindhingi mo."- Tagatugon 7
“Noong nasubukan ko na slya Pagpapadali ng Kaginhawaan sa Ang AGI ay AGI bilang
gamitin mukhang naging mas pagtuturo gawan ng guro nakatutulong sa mas Supeortang
madali ang aking pagtuturo sa mga epektito at Panturo
estudyante,”™ Tagatugon 8 maginhawang pagtuturo

$a mga mag-aaral,

‘Mabilis itong nagtabigay ng Agarang Suporta sa Nagpapakita ito ng AGI bilang
palkwanag at halimbawa “- palwanag at paghuturo kahusayan sa Suportang
Tagatugon 0 habmbawa pagproseso ng Panturo
Impormasyon
Nakakatuwa kasi mabilis naman Pagkatto sa Pag-aangkop sa Kallangan pa ng guro ng Mga Hamon sa
talaga magbgay g mga ideya at wantong paggamit pangangadangan higit na pag-unawa at Paggamit ng
sagot, pero medyo may pagkaito gabay upang magamit AGI
pa kung pasno ko o gagamitin sa A0 nang wasto at
pnakaangkop na paraan para sa angkop sa pagtuturo at
mga mag-aaral "~ Tagatugon 10 pagkatuto ng mga moag-
aaral
Interpretasyon

Sa pagtukoy sa karanasan ng mga guro sa paggamit ng Artificial General Intelligence (AGI) bilang
bahagi ng pagtuturo, ipinahayag ng mga kalahok ang kanilang mga impresyon at damdamin. Marami sa
kanila ang naglahad ng kombinasyon ng pagkabahala at paghanga, partikular sa bilis at kalinawan ng mga
paliwanag na ibinibigay ng AGI. Ipinahayag ng unang tagatugon ang pangamba sa posibilidad na magbigay
ang AGI ng maling impormasyon, kaya’t naging maingat siya sa paggamit nito. Napansin din niya ang bilis
at kalinawan ng paliwanag na naging kapaki-pakinabang sa proseso ng pagtuturo. Nangangahulugan
lamang na ang AGI ay mabilis, malinaw, at epektibong kasangkapan sa pagtuturo na nangangailangan ng
tamang paggamit at gabay upang makapagbigay ng wastong impormasyon.

Katulad nito, binigyang-diin ng ikalawang tagatugon na ang AGI ay nakatulong upang maging mas
malinaw at nakakaengganyo ang ilang aralin, na nagpapakita ng positibong epekto nito sa pagpapahusay
ng kalidad ng pagtuturo. Bukod dito, inilahad din ng ikatlong tagatugon ang maganda niyang karanasan sa
paggamit ng AGI. Ayon sa kanya, nakatutulong ang AGI sa mas mabilis na paghahanda ng aralin at
malinaw na presentasyon ng mga paksa, na nagpapakita ng kakayahan ng teknolohiya na suportahan ang
organisasyon at epektibong pagtuturo.

Samantala, nagbigay naman ang ikaapat na tagatugon ng pangamba na maaaring umasa nang labis
ang mga mag-aaral sa AGI, kaya’t nagiging mahalaga ang wastong gabay at balanseng paggamit ng
teknolohiya upang mapanatili ang aktibong partisipasyon at kritikal na pag-iisip ng mga estudyante.
Kaugnay nito, inilahad ng ikalimang tagatugon na sa pagkatuto ng tamang paggamit ng AGI, naging
malinaw ang papel nito sa edukasyon at napatunayan ang kontribusyon nito sa proseso ng pagkatuto.
Gayundin, binigyang-diin ng ika-anim na tagatugon na nangangailangan ng pag-aangkop sa paggamit ng
AGI, na nagpapahiwatig na ang patuloy na pagkatuto at pag-aangkop ng guro sa teknolohiya ay mahalaga
upang mapanatili ang kalidad ng pagtuturo.

Halos pareho naman ang naging karanasan ng ikapitong at ikawalong tagatugon sa paggamit ng
AGI. Ayon sa kanila, mabilis at epektibo ang AGI sa pagbibigay ng sagot at pagpapadali ng pagtuturo, na
nagdulot ng ginhawa para sa mga guro at mag-aaral. Sa madaling salita, nagbibigay ito ng kaginhawaan at
suporta sa parehong guro at mag-aaral dahil nagpapabilis ito ng proseso ng pagtuturo at pagkatuto. Dagdag
pa rito, sinabi ng ikasiyam na tagatugon na nakatutulong ang AGI sa mas malinaw na paliwanag at
halimbawa, na nagdudulot ng mas epektibong pag-unawa ng mga mag-aaral. Nagpapakita ito ng kahusayan
ng AGI sa pagproseso ng impormasyon. Sa huli, binanggit ng huling tagatugon na kahit mabilis ang AGI
sa pagbibigay ng ideya at sagot, kinakailangan pa rin ang maingat na paggamit upang matiyak ang
epektibong pagkatuto.

1000


https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index

iV DALUMAT
DALMAT - o Lamea g Ahademdbony Younnal sa Pananalikedd at Edubasyon

el  Tomo 1, Isyu 2 (2026)
ISSN:3116-4692

Sa kabuuan, napatunayan na ang AGI ay isang kapaki-pakinabang, mabilis, at malinaw na
kasangkapan sa pagtuturo, subalit may kaakibat itong responsibilidad upang maiwasan ang labis na pag-
asa at mapanatili ang kalidad ng edukasyon. Nangangahulugan ito na kailangan pa ng guro ng higit na pag-
unawa at gabay upang magamit ito nang wasto at angkop sa pagtuturo at pagkatuto ng mga mag-aaral.
Malinaw na ang paggamit ng Artificial General Intelligence (AGI) sa pagtuturo ng Filipino ay nagdudulot
ng malawak na potensyal para sa pagpapabuti ng proseso ng pagtuturo at pagkatuto, ngunit
nangangailangan ito ng malinaw na patnubay, sapat na kaalaman, at masusing pag-unawa mula sa mga guro
at mag-aaral.

Pagpapakahulugan

Batay sa mga isinalaysay na karanasan ng mga guro na nakalahad sa ikalawang talahanayan,
napatunayan na ang paggamit ng AGI sa pagtuturo ay isang hakbang tungo sa moderno at inobatibong
sistema ng edukasyon na nangangailangan ng masusing pag-unawa at pag-angkop. Ipinapakita na ang
posibilidad ng AGI na magbigay ng maling impormasyon ay nagpapatingkad sa papel ng guro bilang
tagapamahala at tagapagdaloy ng kaalaman. Ang kanilang karanasan sa bilis at linaw ng AGI ay
nagpapahiwatig na kayang magbigay ng bagong antas ng kahusayan ang teknolohiya kung gagamitin ito
nang maayos at responsable.

Samakatuwid, ang AGI ay isang epektibong katuwang sa paghahanda ng aralin at pagpapaliwanag
ng mga konsepto, na nagpapalawak at nagpapaunlad ng mga estratehiya sa pagtuturo. Subalit, ang
pangamba sa labis na pag-asa ng mga mag-aaral ay nagpapakita ng banta sa kritikal na pag-iisip kung hindi
ito gagabayan nang tama. Dito makikita na ang tunay na hamon ay hindi kung kayang magturo ng AGl,
kundi kung paano ito magiging pantulong na hindi pumapalit sa papel ng guro.

Ang proseso ng pag-angkop ng mga guro sa paggamit ng AGI ay nagpapakita ng pangangailangang
magsagawa ng patuloy na pagsasanay upang maging komportable at mahusay sa paggamit ng
teknolohiyang ito. Nagpapahiwatig din ito na ang epektibong paggamit ng AGI ay nakadepende sa
kakayahan ng guro na balansehin ang mga benepisyo at limitasyon nito. Sa ganitong mga karanasan,
nagiging malinaw na ang epektibong paggamit ng AGI ay hindi lamang nakasalalay sa kakayahan ng
teknolohiya na madali at mapagaan ang mga gawain, kundi sa kakayahan ng guro na gamitin ito nang may
layunin at tamang direksyon sa pagtuturo.

Batayang Literatura

Napatunayan na ang AGI ay isang makabago at inobatibong hakbang sa pagpapaunlad ng sistema
ng edukasyon, na nagsisilbing katuwang ng guro sa pagpapabilis at pagpapalinaw ng proseso ng
pagpapaliwanag ng aralin. Pinatunayan rin ito ng naging pag-aaral nina Akgun et al. (2022), kung saan
inilahad nila na ang malawak ang aplikasyon ng AGI sa larangan ng edukasyon at patuloy itong nagiging
mahalagang bahagi ng makabagong paraan ng pagtuturo. Ayon sa kanila, isa sa mga pangunahing gamit
nito ang personalized learning platforms, kung saan inaangkop ng sistema ang mga aralin, aktibidad, at
materyales ayon sa pangangailangan at bilis ng pagkatuto ng bawat mag-aaral.

Kahalintulad nito, inilahad nina Farahani et al. (2024) na ang pangunahing benepisyo ng AGI sa
edukasyon ay ang kakayahan nitong maghatid ng personalisado at akmang pagkatuto sa bawat mag-aaral
na napatunayan rin sa kasalukuyang pang-aaral. Dagdag pa nila, natutukoy ng AGI ang lakas at kahinaan

ng bawat isa, at nakagagawa ng araling naaayon sa kanilang pangangailangan. Binigyang-diin din nina
Baidoo-Anu et al. (2023), ang ChatGPT bilang halimbawa ng AGI. Ayon sa kanila, ang mga kagamitang
tulad ng ChatGPT ay epektibong paraan upang maisulong ang personalisado at interaktibong pagkatuto.
Ang kakayahan ng teknolohiyang ito na bumuo ng learning prompts at magbigay ng tuloy-tuloy na puna
ay nagbibigay ng mahalagang suporta sa mga guro sa pagsubaybay at pagpapalago ng kakayahan ng bawat
mag-aaral.

Ipinapakita rin ng ilang pag-aaral na mahalaga pa rin ang aktibong papel ng guro upang maiwasan
ang labis na pag-asa ng mga mag-aaral at mapanatili ang kritikal na pag-iisip. Ayon kina Gardner et al.
(2021), bagama’t nagbubukas ang AGI ng mga posibilidad para sa personalisado at inklusibong pagkatuto,
kasabay nito ay lumilitaw ang mga hamon hinggil sa etika, seguridad ng datos, at responsableng paggamit.
Sa maagap na pagtugon sa mga hamong ito, maaaring mapakinabangan ng guro at ng mag-aaral ang AGI
nang hindi isinasakripisyo ang pamantayang pang-akademiko.

Dagdag pa rito, inilahad nina Cardona et al. (2023) na ang kapangyarihan ng AGI ay hindi lamang
nagdudulot ng benepisyo, kundi maaari ring magbukas ng mga isyu hinggil sa pagkapribado at seguridad
ng datos. Dahil dito, nananatiling kritikal ang tamang pamamahala at responsable paggamit ng datos sa
anumang makabagong sistemang panturo. Mayroon ding mga pag-aalinlangan hinggil sa epekto ng AGI sa
propesyon ng guro. Ayon kina Zhai et al. (2022), bagama’t makabuluhan ang kontribusyon ng AGlI, hindi
nito ganap na mapapalitan ang papel ng guro sa paggabay, pagbibigay motibasyon, at pagbibigay ng
emosyonal na suporta sa mga mag-aaral. Samakatuwid, malinaw na ang AGI ay nararapat na ituring bilang
katuwang sa pagtuturo at hindi bilang kapalit ng guro.

Korolaryong Katanungan 3

Sa anong paraan ninyo nakitang nakatutulong o nakakaapekto ang AGI sa inyong pamamaraan
ng pagtuturo ng Filipino?

Upang sagutin ang katanungang ito, sinuri ng mananaliksik ang mahahalagang pahayag mula sampung
gurong kalahok at bumuo ng mga kahulugan mula sa mga paraan kung paano nakatutulong o nakaaapekto
ang AGI sa pagtuturo ng Filipino.

Talahanayan 3
Mga Nabuong Kahulugan mula sa mga paraan kung paano nakatutulong o nakaaapekto ang AGI sa
pagtuturo ng Filipino.

Nabuong Kahulugan

Mahalagang Pahayag
(Significant Statements) Code Kategorya (Formulated Tema

Meanings)
“Nakapagbibigay o ng mga karagdagang Mabiis st Agarong Ang AGI ay AGI bdang
mpaormasyon at iba pang pemamaraan ng paged- malnaw na tugon sUMUSUporis sa guro Suportang
deliver ng araiin "~ Tagatugon 1 palrwanag sa pagpapalawak ng Panturo
nialaman st paraan
ng pagiuturo
“Mas napadal rin ang paglkha ng mga gawain al Pagpapadali ng Kagnhawaan Nagagamit ang AGI AGI bdang
pagiukoy ng angkop na estralahiya para sa bal gawain na may sa gawan ng biang kasangkapan Suportang
bang uri ng mag-aaral.”- Tagatugon 1 pag-ngal guro sa nakaangkop na Panturo
pagtuturo
‘Nakila ko na nakatutulong ang AGI sa pagluturo Agarang Kagnhawaan Nagagamst ang AGI AGI biang
dahi nagbitigay o ng bal bang halimbawa at palwanag at sa gawain ng biang sanggunian sa Suportang
palwanag.™ Tagatugon 2 halimbawa guro pagpapalnaw sa Panturo
araln

‘Nakatutulong ang AG! dahil nagtibigay o ng iba't  Pagpapoadali ng Kaginhawaan Ang AGI ay AGI blang
dang maleryales, halimbawa, at ideya na mas pagtuturo sa gawain ng  mahalagang Suportang
nagpapadall sa pagpapaiiwanag ng mge guro kagamitan sa Panturo
konsepto.”- Tagatugon 3 pagpapalnaw at
pagpapalawak ng
arsin
“Naksaapekio 1o sa pamamaraan ng paghuturo Malikhaing Pamang Nakatutulong sa Pagpapahusay
dahil nagiging mas makabago, inferaktibo, ol pagtuturo nakatuyon sa  pagiikha ng mas ng Interaktibo
epekiibo ang pagkatuto ng mga mag-aaral *- mag-aarsl makabago at kapana at
Tagatugon 3 panabik na parsan ng  Makabuluhang
pagtuturo Pagkatuto
“Nakatutulong ang AGI sa aking pagtuturo ng Mabd:s at Kahusayan Katuwang ng guro sa  AGI bilang
Filipino sa pamamagitan ng mas mabilis na malinaw na (%) pagpapiano at Suportang
pagbuo ng arsin, pagsuswri ng gawa ng paghahanda paghahanda paghahanda ng aralin.  Panturo
estudyante, paggawa ng makabagong materyales,
o pagbuo mga mga gawain siguradong akma sa
kandang antas ot kakayahan."- Tagatugon 4
“May mga salitang malalalim na hindi ko Pagpapadali ng Pagpapanatli  Nagagamit ang AGI Responsableng
maunawaan agad kaya gumagamit ako nito upang  pagkatulo ng saring sa pagpapaliwanag ng  at Mapanuring
makakuha ng mas mababaw na paliwanag upang pag-unawa mahihirap na Paggamit ng
maintindihan ko."- Tagatugon 5 konsepto sa mas AGI
smpleng parasn
“‘Naokatulong ang AGI sa pagpapadali ng lesson Pagpapadali ng Kagnhawaan Pnadadali ng AGl ang AGI bilang
planning at pagbibigay ng mas maraming ideya at  gawain na may 88 gawain ng paghahanda ng aralin.  Suportang
maleryslos na maaarng langkop sa klaseo *- pag-angat guro Panturo
Tagatugon 6
"Makakatulong ito sa sking pagtuturo bllang isang  Pagpapadall ng Kaginhawaan Nakatutulong ang AGI  AGI bilang
guro sa Filipino sa pamamagitan ng may mga gowain na may s gawain ng  sa mabilis na pag Suportang
kaalaman na malmit nakakakmutan din ng mga pag-ingat guro alalo sa mga Panturo
guro subalit sa tulong Nito ay maaarn nating nakalimutang
mabalikan ng mabiisan lalo nat layo'y kaalaman
nagmamadal "~ Tagatugon 7
“Nakatulong 1o sa akin sapagkal mas nagiging Epektibong Matalinong Pnapahusay ng AGI AGI bllang
epektibo ang aking pagtuturo - Tagatugon 8 paggamit ng AGI  paggamitng  ang bisa ng pagtuturo  Suportang
AGI ng gwo Panturo
“Dohil dito, mas maraming oras ang natutok sa Pagpapadall ng Kagnhawaan Nakoakatulong ang AGI  AGI blang
aktwal na pagtuturo at pakikilahok ng mga mag- gawain na may sS4 gawain ng  sa mas mahusay na Suportang
saral - Tagatugon 9 pag-ingat guro pagoamit ng oras ng Panturo
mga guro
“Sa pagpapadali ng mga gawain tulad ng paggawa  Pagpapadall ng Kaginhawaan Nagiging kapaki- AGI blang
ng maleryalos, halimbawa ng mga aktibidad, gawain na may sa gawan ng  pakinabang ang AGI Suportang
paghiinaw sa mga paksa, ol pagpaplano ng mga pag-wngat guro 54 pagpapagaan ng Panturo
loksyon *- Tagatugon 10 tungkuln ng guro

Interpretasyon

Sa resulta ng panayam tungkol sa kung paano nakatutulong o nakaaapekto ang AGI sa pamamaraan
ng pagtuturo ng Filipino, na makikita sa ikatlong talahanayan, napatunayan ang malinaw na positibo at
praktikal na benepisyo ng teknolohiyang ito. Inilahad ng mga tagatugon na ang AGI ay hindi lamang
kagamitan sa pagbibigay ng impormasyon, kundi katuwang din sa pagpapabuti ng proseso ng pagtuturo at
pagkatuto. Ang unang tagatugon ay naglahad ng kanyang karanasan kung paano nakapagbibigay ang AGI
ng karagdagang impormasyon at iba’t ibang pamamaraan sa pagdedeliber ng mga aralin. Napansin din niya
ang bilis at kalinawan ng mga paliwanag, na naging kapaki-pakinabang sa pagtuturo. Ipinapakita nito na
ang AGI ay isang epektibong kasangkapan sa pagpapalawak ng nilalaman at sa nakaangkop na pamamaraan
ng pagtuturo.

Hindi nalalayo rito ang pahayag ng ikalawang tagatugon. Ayon sa kanya, nakatutulong ang AGI sa
pagbibigay ng iba’t ibang halimbawa at mga paliwanag. Nangangahulugan ito na ang AGI ay isang
kagamitang nagpapalawak ng sanggunian ng guro at nagpapalinaw ng mga aralin. Katulad nito, inilahad
ng ikatlong tagatugon na nakapagbibigay ito ng iba’t ibang kagamitan, halimbawa, at ideya na nagpapadali
sa pagpapaliwanag ng konsepto, at nakaaapekto rin sa pamamaraan ng pagtuturo sa pamamagitan ng
pagiging mas makabago, interaktibo, at kapana-panabik para sa mga mag-aaral.

Bukod dito, binigyang-diin ng ikaapat na tagatugon na nakatutulong ang AGI sa mas mabilis na
pagbuo ng aralin, pagsusuri ng gawa ng mag-aaral, paggawa ng makabagong kagamitan, at pagbuo ng mga
aktibidad na akma sa antas at kakayahan ng mga mag-aaral. Malinaw itong nagpapakita ng papel ng AGI
bilang katuwang ng guro sa pagpaplano at paghahanda ng aralin. Para naman sa ikalimang tagatugon, ang
AGI ay nagbibigay sa kanya ng mas malinaw na pagpapaliwanag samahihirap na konsepto sa mas simpleng
paraan, na nagbibigay suporta sa pag-unawa ng guro at mag-aaral. Dagdag pa rito, inilahad ng ika-anim na
tagatugon na pinadadali ng AGI ang paghahanda ng aralin at pagbibigay ng mas maraming ideya at
materyales na maaaring iangkop sa klase. Sa ganitong pamamaraan, napapadali ang paghahanda ng guro
para sa mga aralin.

Ang ikapitong tagatugon ay nagbahagi na nakatutulong ang AGI sa mabilis na pag-alala sa mga
kaalamang malimit na nakakaligtaan ng guro, lalo na sa mga pagkakataong nagmamadali, habang ang
ikawalong tagatugon ay nagpatunay na mas naging epektibo ang kanyang pagtuturo dahil sa tulong ng AGI.
Nangangahulugan lamang ito na mas binibigyan ng bisa ng AGI ang pagtuturo ng isang guro. Bukod dito,
sinabi ng ikasiyam na tagatugon na dahil sa paggamit ng AGI, mas maraming oras ang naitutok sa aktwal
na pagtuturo at pakikilahok ng mga mag-aaral. Samakatuwid, nakatutulong ang AGI sa mas mahusay na
paggamit ng oras ng mga guro.

Sa huli, binanggit ng huling tagatugon na nakatutulong ang AGI sa pagpapadali ng mga gawain
tulad ng paggawa ng materyales, aktibidad, paglilinaw ng paksa, at pagpaplano ng leksyon, na nagpapagaan
sa tungkulin ng guro at nagpapataas ng kahusayan ng pagtuturo. Malinaw na ang AGI ay katuwang ng guro
sa pagtuturo, na nagbubukas ng mas maraming posibilidad para sa mas mataas na kalidad ng edukasyon at
mas masiglang pagkatuto ng mga mag-aaral.

Pagpapalalim

Ipinapakita ng karanasan ng mga guro na ang AGI ay may mahalagang papel sa modernisasyon ng
pagtuturo ng Filipino. Hindi lamang nito pinadadali ang paghahanda at pagpapaliwanag ng aralin, kundi
pinapahusay din nito ang kakayahan ng guro na lumikha ng makabagong at interaktibong pamamaraan ng
pagtuturo. Ang kakayahan nitong magbigay ng iba’t ibang halimbawa at ideya ay nagpapadali sa
pagpapaliwanag ng mahihirap na konsepto, na nagiging katuwang ng guro sa pagbibigay ng malinaw at
angkop na pagtuturo. Ang mabilis na pagbuo ng aralin at paggawa ng aktibidad ay nagpapaluwag sa oras
ng guro upang mas matutukan ang interaktibong pagtuturo at pakikilahok ng mga mag-aaral. Lumilitaw na
ang AGI ay hindi maaaring maging ganap na kapalit ng guro, dahil kailangan pa rin ng kritikal na pag-iisip
at gabay upang mapanatili ang kalidad ng edukasyon.

Ang maingat at responsableng paggamit ng AGI ay mahalaga upang maiwasan ang labis na pag-
asa ng mag-aaral sa teknolohiya, at upang masiguro ang aktibong pagkatuto. Ang karanasan ng mga guro
ay nagpapahiwatig na ang pagsasanib ng husay ng guro at teknolohiya ay maaaring lumikha ng mas
makabago, epektibo, at kapana-panabik na paraan ng pagtuturo. Samakatuwid, ang AGI ay hindi lamang

simpleng kagamitan kundi isang epektibong katuwang sa pagpaplano ng aralin.

Batayang Literatura

Napatunayan na may malaking epekto ang Artificial General Intelligence (AGI) sa paraan ng
pagtuturo ng Filipino ng mga guro. Mahalaga ang papel nito sa modernisasyon ng pagtuturo, dahil nagsisilbi
itong katuwang ng guro sa pagpapabilis at pagpapalinaw ng proseso ng paghahanda at pagpapaliwanag ng
aralin. Katulad ito ng naging pananaw nina Adiguzel et al. (2023) kung saan inilahad nila sa kanilang pag-
aaral na maaaring baguhin ng Al tulad ng ChatGPT ang tradisyunal na proseso ng pagtuturo at pagkatuto
sa pamamagitan ng pagbibigay ng mas mabilis, mas personalisado, at mas interaktibong karanasan para sa
mga mag-aaral. Sa ganitong paraan, nagkakaroon ng mga bagong oportunidad ang mga guro upang
mapabuti ang kanilang pamamaraan ng pagtuturo, maglaan ng mas maraming oras sa pagbibigay ng suporta
sa mga mag-aaral, at bumuo ng mga materyales na mas naaayon sa pangangailangan ng bawat isa.

Kaugnay nito, ipinahayag nina Mulaudzi et al. (2025) na ang Al ay may malaking impluwensya sa
pagbabago ng ugnayan sa pagitan ng guro at mag-aaral. Ang tradisyunal na dinamika, kung saan ang guro
ang pangunahing tagapaghatid ng kaalaman, ay nagiging mas adaptibo at interaktibo, na nagbubukas ng
mga bagong katanungan tungkol sa papel ng guro sa klase. Ang pagbabagong ito ay nagmumungkahi na
ang edukasyon sa hinaharap ay mas nakasentro sa mag-aaral, ngunit nangangailangan pa rin ng matibay na
paggabay at etikal na pamantayan upang matiyak ang balanseng paggamit ng teknolohiya.

Katulad ng kinalabasan ng kasalukuyang pag-aaral, ipinapakita rin nina Gupta et al. (2023) na sa
tulong ng Artificial General Intelligence (AGI), nagkakaroon ang mga guro ng mas malawak at madaling
akses sa impormasyon, na nagpapalawak ng kanilang kakayahan na magplano at magpatupad ng mga aralin
nang mas episyente. Dahil dito, nagiging posible para sa mga guro na mas mabigyan ng akmang tulong,
gabay, at suporta ang mag-aaral batay sa kanyang natatanging pangangailangan, antas ng pag-unawa, at
estilo ng pagkatuto.

Bagama’t may malaking potensyal ang AGI sa pagpapahusay ng pagtuturo ng Filipino, ipinapakita
rin ng ilang pag-aaral ang mga hamon at limitasyon nito. Ayon kina Teo et al. (2020), ang labis na pag-asa
ng mga guro at mag-aaral sa teknolohiya ay maaaring magdulot ng pagbaba sa aktibong pagkatuto at kritikal
na pag-iisip.

Dagdag pa nila, kinakailangang magkaroon ng sapat na kaalaman at kasanayan ang mga guro
upang epektibong makabuo at makapagpatupad ng personalized learning plans na naaayon sa aktwal na
pangangailangan ng mga mag-aaral. Ipinapakita rin ng pag-aaral nina George et al. (2023) na bagama’t
makabago at mabilis ang teknolohiya, may posibilidad itong magbigay ng hindi tama o hindi angkop na
impormasyon. Dahil dito, nananatiling kritikal ang papel ng guro bilang tagapamahala ng kaalaman at
tagapamagitan sa pagitan ng teknolohiya at mga mag-aaral, upang mapanatili ang integridad ng pagtuturo.

Higit pa rito, binibigyang-diin nina McLean et al. (2021) na kung walang sapat na regulasyon,
maaaring lumitaw ang mga sitwasyong magdulot ng panganib hindi lamang sa edukasyon kundi sa lipunan
sa pangkalahatan. Kaya naman, kinakailangan ang matibay na polisiya at mekanismo upang matiyak ang
ligtas, responsable, at makataong paggamit ng AGI sa larangan ng edukasyon.

Korolaryong Katanungan 4

Maaari mo bang ilarawan ang isang sitwasyon kung saan naging mas madali para sa iyo na
iangkop ang aralin gamit ang AGI upang matugunan ang pangangailangan ng isang partikular na
mag-aaral o grupo ng mag-aaral?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugang naglalarawan sa sitwasyon kung saan naging mas
madali para sa kanila na iangkop ang aralin gamit ang AGI upang matugunan ang pangangailangan ng mga
mag-aaral

Talahanayan 4
Mga Nabuong Kahulugan mula sa mga Sitwasyong mas Napadali ng AGI ang Pag-aangkop ng Aralin
sa Pangangailangan ng mga Mag-aaral

Nabuong Kahulugan
Mahalagang Pahayag Code Kat
egorya (Formulated Tema
(Significant Statements) Meanings)
*Kung minsan ay nagbiigay si AGI ng sitwasyonna  Pag-angkop sa kultura  Pag-angkop ng Ang AGl ay AGI bilang
may pagkakatulad sa sitwasyong nararanasan sa at interes aralin nakatutulong sa pag- Gabay sa Pag-
loob ng klase."- Tagatugon 1 uugnay ng aralin sa aangkop ng
karanasan ng mga aralin
mag-aaral.
*Mas nagiging madali para sa akin na iakma ang mga  Madaling pag- Pag-aangkop sa May kakayahan rin ang  AGI bilang
aralin gamit ang AGI upang matugunan ang aangkop pangangailangan  AGI na magbigay ng Gabay sa Pag-
pangangailangan ng bawat mag-aaral "~ Tagatugon 2 ng mag-aaral aralin natumutugonsa  aangkop ng
pangangailangan ng aralin
mag-aaral.
“Isang sitwasyon ay noong may mag-aaral akong Agarang paliwanag at  Pag-aangkop sa Ang AGIl ay AGI bilang
hirap sa paghibigay-kahulugan sa mga halimbawa pangangailangan  kasangkapan sa Gabay sa Pag-
matatalinghagang salita. Sa tulong ng AGI, ng mag-aaral pagbibigay ng malinaw, aangkop ng
nakagawa ako ng mas simpleng paliwanag at angkop at aralin
halimbawa na angkop s5a kanyang antas ng pag- personalisadong
unawa."- Tagatugon 3 pagkatuto.
*May grupo ng mag-aaral na nahihirapan sa pag- Pag-angkop sa kultura  Pag-aangkop sa Nagagamit ang AGlsa  AGI bilang
unawa ng aralin sa gamit ng wika sa lipunan. So atinteres pangangailangan  pagtuturo na Gabay sa Pag-
gamit ang AGI, mabilis akong nakabuo ng mga ng mag-aaral nakasentro sa aangkop ng
halimbawa at aktibidad na naaayon sa kanilang karanasan, interes, at  aralin
interes."- Tagatugon 4 pangangaiangan ng
mag-aaral.
*Mas madali sa akin makapag-search ng paksa gamit  Mabilis na Kahusayan sa Pinapadafing AGl ang  AGI bilang
ito.” Tagatugon 5 paghahanda paghahanda paghahanap at Suportang
pagkuha ng Panturo
impormasyon
*Aaysun lamang ang prompt, agad nitong maibibigay  Mabilis na pagbibigay ~ Agarong tugon Sa tamang prompt, AGI bilang
ang nanais na impormasyon.'- Tagatugon 5 ng sagot mabidis na naibebigay Suportang
ng AGl ang Panturo
kinakailangang
impormasyon.
‘May ilang mag-aaral akong nahihirapan sa Pagpapadali ng Pag-aangkop sa Nakatutulong ang AGI  AGl bilang
gramatka. Sa tulong ng AGI, mabilis akong pagkatuto pangangailangan  na mabilis at Gabay sa Pag-
nakagawa ng mas simpleng gawain at dagdag na ng mag-aaral epektibong matugunan  aangkop ng
halimbawa na mas akma sa kanilang antas."- ang pangangailangan  aralin
Tagatugon 6 sa pagkatuto ng mag-

aaral

‘May llang mag-aaral akong nahihwapan sa Pagpapadaling Pag-aangkop sa Nakatutulong ang AGI  AGI bilang
gramatka. Sa tulong ng AGI, mabilis akong pagkatuto pangangallangan  na mabilis at Gabay sa Pag-
nakagawa ng mas simpleng gawain at dagdag na ng mag-aaral epektibong matugunan  aangkop ng
hakmbawa na mas akma sa kanilang antas."- ang pangangailangan aralin
Tagatugon 6 sa pagkatuto ng mag-

aaral
‘Noong ako ay gumawa ng aking banghay aralin sa Pagpapalakas ng Integrasyon sa Nakatutulong ang AGI  Pagpapalakas
kagustuhan kong maging interaktibo at bago sa mata  interaktibong pagiuturo $a pagbuo ng ng
ng aking mga mag-aaral ang aking aktibiti na pagkatuto Intaraktibo at Interaktibong
inihahanda para sa kania, huming ako ng tulong sa makabagong aktibidad  Pagkatuto
tools na ito upang maibigay ko ang pangangailangan para sa mga mag-
nila.’- Tagatugon 7 aaral
"Ginamit ko ang AGI para gumawa ng malkling Nakaeengganyong Interes sa Dahil sa paggamit ng Pagpapalakas
kwento na may kasamang tanong, kaya mas naging  aralin talakayan AGI, mas nagiging ng
interesado ang mga estudyanteng mahilig sa intaresado at aktibo Interaktibong
storytelling.”- Tagatugon 8 ang mga mag-aaral Pagkatuto
*Sa tulong ng AGI, nalalaman agad ng mag-aaral ang  Pagbibigay ng Makabuluhang Tumutulong ang AGl sa  Pagpapalakas
kanilang pagkakamali at natututo kung paano ito opinyon [ Agarong pagkatuto pag-unlad ng mag- ng
itatama."- Tagatugon 9 tugon aaral sa pamamagdan  Interaktibong

ng puna at gabay. Pagkatuto
‘May mga mag-aaral kasi na hirap sa paggawa ng Pagpapadali ng Pag-aangkop sa Nakatutulong ang AGI  AGlI bilang
gawain lalo na kung hindi niya gamay o hindi niya pagkatuto pangangallangan  sa pagbibigay ng Gabay sa Pag-
alam kung paano ginagawa. Sa tulong ng AGI, ng mag-aaral maknaw at simpleng aangkop ng
nakagagawa o nakapagbibigay ako ng mga halimbawa aralin

halmbawa na madall niyang mauunawaan.”-
Tagatugon 10

Interpretasyon

Ibinahagi ng mga guro kung paano naging mas madali para sa kanila na iangkop ang aralin gamit
ang AGI upang matugunan ang pangangailangan ng kanilang mga mag-aaral. Mula rito, natukoy na ang
AGI ay isang makabuluhang kasangkapan sa pagtuturo na nakatuon sa karanasan, pangangailangan, at
interes ng mga mag-aaral. Ibinahagi ng unang tagatugon na nagbibigay ang AGI ng sitwasyong may
pagkakatulad sa sitwasyong nararanasan sa loob ng klase. Pinatunayan nito ang isa pang kakayahan ng AGI
na iugnay ang aralin sa karanasan ng mga mag-aaral. Samantala, inilahad naman ng ikalawang tagatugon
na pinadadali nito ang pag-angkop ng aralin sa pangangailangan ng bawat isa. May kakayahan din ang AGI
na magbigay ng mga aralin na tumutugon sa mga pangangailangan ng mga mag-aaral.

Katulad nito, inilahad ng ikatlong tagatugon na nagagamit ang AGI sa pagbibigay ng malinaw at
personalisadong paliwanag para sa mga estudyanteng nahihirapan sa matatalinghagang mga salita. Sa
madaling sabi, ang AGI ay kasangkapan sa pagbibigay ng malinaw, angkop at personalisadong pagkatuto.
Gayundin, ang ikaapat na tagatugon ay nagpahayag na nakatutulong ito sa paggawa ng mga aktibidad at
halimbawa na naaayon sa interes at antas ng pag-unawa ng mga mag-aaral. Nangangahulugan ito na
nagagamit ang AGI sa pagtuturo na nakasentro sa karanasan, interes, at pangangailangan ng mag-aaral,
katulad ng mga nabanggit na naunang nabanggit.

Magkahalintulad naman ang naging tugon ng mga sumunod na tagatugon na pinadadali ng AGI
ang paghahanap at pagbibigay ng impormasyon at mabilis nitong natutugunan ang pangangailangan ng
mag-aaral sa pamamagitan ng mga angkop na halimbawa at gawain. Sa tamang prompt, mabilis na

naibibigay ng AGI ang kinakailangang impormasyon. Pinatunayan naman ng ikapitong tagatugon na
nakatutulong ang AGI sa pagbuo ng mga interaktibo at makabagong aktibidad. Sa parehong paraan,
inilahad ng ikawalong tagatugon na mas nagiging interesado at aktibo ang mga estudyante sa iba’t ibang
gawain. Nangangahulugan ito na nakatutulong ang AGI sa pagbuo ng mga interaktibo at makabagong
aktibidad para sa mga mag-aaral.

Samantala, binigyang-diin naman ng ikasiyam na tagatugon na nalalaman agad ng mag-aaral ang
kanyang pagkakamali at natututo kung paano ito itatama sa tulong ng AGI. Pinatutunayan lamang nito na
ang AGI ay isang epektibong kagamitan sa pagbibigay ng puna at gabay sa mga mag-aaral. Sa huli,
ipinahayag ng ikasampung tagatugon na nakatutulong ang AGI sa pagbibigay ng malinaw at simpleng
halimbawa na madaling nauunawaan ng mag-aaral, na nagiging susi sa mas epektibong pagkatuto. Napag-
aalaman na ang AGI ay isang mahalagang kagamitan sa pagtuturo ng Filipino na sumusuporta sa guro sa
pagpapalawak ng leksyon, pagpapalinaw ng mga konsepto, at pagbuo ng makabago at interaktibong
aktibidad na nakaayon sa interes, kakayahan, at pangangailangan ng mga mag-aaral.

Pagpapalalim

Mula sa karanasan ng mga guro na nakalahad sa ikaapat na talahanayan, malinaw na ang AGI ay
nagiging epektibong kasangkapan sa pagtuturo dahil nakatutulong ito sa pag-uugnay ng aralin sa karanasan
at mga pangangailangan ng mga mag-aaral. Ang kakayahan nitong magbigay ng malinaw, simpleng
paliwanag at angkop na halimbawa ay nagpapadali sa personalisadong pagkatuto. Ipinapakita rin ng datos
na ang AGI ay nakatutulong sa pagbuo ng interaktibo at makabagong aktibidad, na nagiging mas kawili-
wili at nakaaengganyo sa mga mag-aaral. Sa ganitong paraan, nagiging mas aktibo ang partisipasyon ng
mga mag-aaral at mas napahuhusay ang kanilang pag-unawa sa aralin. Bukod dito, ang mabilis na
paghahanap at pagbibigay ng impormasyon ng AGI ay nagpapaluwag sa oras ng guro, na maaari niyang
ilaan sa mas epektibong pagtuturo at gabay sa mga mag-aaral.

Nagpapatunay na ang AGI ay isang mahalagang kagamitan sa pagtuturo, lalo na sa pagbuo ng mga
araling nakasentro sa interes, antas, at pangangailangan ng bawat mag-aaral. Sa pamamagitan ng paggamit
nito, nagkakaroon ang mga guro ng kakayahang magdisenyo ng mas angkop at personalisadong plano sa
pagkatuto na nagpapadali sa pag-unawa at pagkatuto ng mga mag-aaral. Pinatutunayan lamang nito na ang
AGI ay hindi simpleng teknolohiyang pantulong, kundi isang makapangyarihang kasangkapan sa
modernong edukasyon na nagpapabuti at nagpapahusay sa kalidad ng pagtuturo.

Batayang Literatura

Sa pag-unlad ng teknolohiya sa edukasyon, naging mahalagang katuwang ang Acrtificial General
Intelligence (AGI) sa pagtuturo. Sa pamamagitan ng kakayahan nitong magbigay ng malinaw na paliwanag,
angkop na halimbawa, at interaktibong aktibidad, naitataguyod nito ang mas personalisado at epektibong
pagkatuto. Nakatutulong ang AGI sa pagdisenyo ng mga aralin na tumutugon sa interes, antas, at mga
pangangailangan ng mga mag-aaral. Kaugnay nito, ipinakita ng pananaliksik nina Bernacki et al. (2021) na
ang personalisadong pagkatuto ay unti-unting nagiging pamantayan sa K-12 at sa mas mataas na
edukasyon. Ayon sa kanila, isa sa mga pangunahing kakayahan ng AGI ay ang pag-aangkop ng mga aralin,
kung saan maaaring bumuo ang mga guro ng mga estratehiya, gawain, at materyales na akma sa iba't ibang
estilo ng pagkatuto.

Ang bisa ng paggamit ng AGI sa ganitong paraan ay sinuportahan din ng pag-aaral ni Nguyen

(2024). Ayon sa kanila, ang Generative Al ay nakatutulong sa mabilis, organisado, at kontekstuwal na
suporta sa guro at mag-aaral, lalo na sa pagbuo ng aralin, pagsagot sa mga katanungan, at paggawa ng mga
materyales na naaayon sa antas at mga pangangailangan ng mga mag-aaral. Binigyang-diin din nila
Bergmann et al. (2024) ang pangunahing layunin ng AGI ay makalikha ng mga sistemang may malawak
na kakayahan na makapag-aangkop sa iba’t ibang sitwasyon sa klase.

Dahil sa kakayahan nitong matuto batay sa interaksiyon ng gumagamit, nagiging dinamiko ang
proseso ng pagtuturo at pagkatuto. Maaari itong magsilbing katuwang ng mga guro sa pagbuo ng mga
gawaing nakasentro sa mag-aaral at pagbibigay ng mga data-driven na rekomendasyon kung paano dapat
iakma ang pagtuturo batay sa antas at mga pangangailangan ng mag-aaral. May ilang pag-aaral na
nagbabala laban sa labis na pagdepende sa AGI. Ayon kina Gupta et al. (2023), bagama’t kapaki-
pakinabang ang AGI, limitado pa ang kalidad at dami ng datos na maibibigay nito upang matugunan ang
lahat ng pangangailangan sa pagkatuto. Kailangan pa rin ang patuloy na pagpapabuti ng datos, maingat na
pagpili ng mapagkukunan, at gabay ng guro upang maging episyente at makatarungan ang paggamit ng
AGI.

Ganito rin ang konklusyon ng pag-aaral nina Gardner et al. (2021). Ayon sa kanila, may kakayahan
ang AGI na gawing inklusibo ang pagkatuto, ngunit kaakibat nito ang mga hamon sa etika, seguridad ng
datos, at responsableng paggamit. Dagdag pa rito, bagama’t nakatutulong ang Al sa pagbibigay ng mabilis
at sistematikong puna, may panganib na maging labis ang pag-asa sa teknolohiya, na maaaring
makompromiso ang personalisadong pagtuturo. Ipinapakita ng mga pag-aaral na ang AGI ay hindi kapalit
ng guro, kundi isang kasangkapan lamang upang suportahan ang proseso ng pagkatuto.

Korolaryong Katanungan

Paano mo nakikita ang epekto ng paggamit ng AGI sa pag-unlad ng mga mag-aaral na may
iba’t ibang antas ng kakayahan sa Filipino?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugan mula sa epekto ng paggamit ng AGI sa pag-unlad
ng mga mag-aaral na may iba’t ibang antas ng kakayahan sa Filipino

Talahanayan 5
Mga Nabuong Kahulugan mula sa Epekto ng Paggamit ng AGI sa Pag-unlad ng mga Mag-aaral na
may Iba’t ibang Antas ng Kakayahan sa Filipino

Mahalagang Pahayag Nabuong Kahulugan

{Significant Statements) Code Kategorya (Formuilated Meanings) Toma
"Kapag mataas ang kanilang Pagpapalalim ng Makabuluhang pinapakita na ang AGlay AGI blang
akademikong pagganap dahd pag-unawsa pagkatuto nagdudulot ng mas Suporta sa Mas
napapalawak nito ang kanéang mataas na akademkong Maialim na
kaalaman sa pamamagian ng mas pagganap at mas malalim Pagkatuto
malalalm na pabwanag at halmbawa . *- nNa pag-unawa
Tagatugon 1
“Nakikita ko ang epekto ng paggamil ng Malikhaing Paraang nakatuon sa  Nakatutulong ang AGl sa Pagpapahusay
Al sa pag-uniad ng mga mag-aaral dahil pagtuturo mag-aaral pagbuo ng mas ng inleraktibo
mas nagiging nferactive al makabubluhan interaktibo ot al
ang mga arakin "- Tagatugon 2 makabuluhang araln Makabulutiang

Pagkatuto
Para sa mga nahihirapan, nagkakaroon Agarang Pag-sangkop sa Benibigyang-din ang AGI biang
sila ng mas malinaw al simpleng palwanag st pangangailangan ng papel ng AGI sa Gabay sa Pag
paliwanag "~ Tagatugon 3 hakmbawa mag-aaral pagbibigay ng angkop na sangkop ng
suporsa sa araiin
pangangaiiangan ng
mag-aaral

“Nakakatulong 110 sa pagbibigay ng Pagpapadall ng Pag-asangkop sa Natutugunan ang AGI biang
angkop na mga gawain tulad na lemang pogkatuto pangangallangan ng pangangaiiangan ng Gabay sa Pag-
" mas pinasimple pam sa mag-aaral na mag-aaal mag-aaral al napalalalim sangkop ng
kung saan na nangangallangan ng ang pag-unawa sa aralin aralin

gabay, ot mas may hamon naman para

sa mga mas mahusay "~ Tagatugon 4

“Sa mga mag-aaral na hind man lang Limitadong Antas ng pag-unawa pinapakita na ang AGl ay Mga Hamon sa
sinubukang basahin ang aralin IMPOoMmas yan kasanghapan lamang st Koawsstuhan ng

mananng makagawa ng magandang hndl awtomatikong Impormasyon
GaWaIn NGUNIt hindi NauUNawaRn Nang nagbibegay NQ ganap Nn
lubos ang arslin.*- Tagatugon & Pag-unawa
"Mas natutugunan ang pangangallangan  Pag-angkop sa Pag-aangkop sa Dahil sa paggamit ng AGI blang
ng bawal isa ol nagigng mas inklusibo Kufture ot indeves pangangallangan ng AGL mas nagiging Gabay sa Pag-
ang Mase *- Tagatugon 0 mag-anal INKILSIDO ang proseso ng aangkop ng
paghutuo aralin
"Martaming magandang epokio ang fools  Pagpapadall ng Kaginhawaan sa Nakatutulong ang AGlsa  AGI blang
na Ho sa mga mag-aaral lslo nat gawain na may Qawain ng guo pagpapadali ng mga Suportang
nababawasan rin nHo ang ating mgs pag-ngat gawan ng guro st mag- Panturo
gawain " Tagatugon 7 aarnl
“Ang AGI ay nakapagbibigay ng mas Pagpapadali ng Pag-aangkop sa Nakatutulong ang AGlsa AGI bdang
simple © mas hamon na gawain depende pagkatulo pangangallangan ng pagbibigay ng angkop na  Gabay sa Pag-
sa pangangaillangan ng mag-aaral - mag-aaral antas ng gawain para sa aangkop ng
Tagatugon 8 bawal mag-sarsl aralin
“Nakakakuha sila ng impormasyon kung  Agarang Makabuluhang Nagiging gabay ang AGI AGI blang
saan nalpapalivanag, el maaaring pabwanag ot pagkmuto upang mas malinaw o Supora sa Mas
nagiging gabay o sa mga habang hakmbawa IMaayos maunawaan ng Malalim na
upang higit na mas maunawasn nila ang mag-aaral ang paksa ua Poagkatuto
aralin sa Fillpino *- Tagatugon 9 Fikpino
"Nakikita ko ang AGI bilang sang Pag-angkop sa Pag-aangkop sa Nokatutulong ang AGIsa AGI blang
kasangkapan na makstutulong upang kulture of iIneres pangangailangan ng pagbuo o pagtsbigay ng Gabay sa Pag-
MAbIGYnn O Makagewa NG Mga gewain mag-amal ANGROP N GEWIND PArs aangkop ng
na akma sa kakayshan ng bawat mag- sa bawal mag-aaral aralin

aaral - Tagatugon 10

Interpretasyon

Mula sa isinagawang panayam, malinaw na nakita ang positibong epekto ng paggamit ng AGI sa
pag-unlad ng mga mag-aaral na may iba’t ibang antas ng kakayahan sa Filipino. Ang teknolohiyang ito ay
nakatutulong sa pagbibigay ng angkop na suporta, gawain, at kagamitang naaayon sa antas ng bawat mag-
aaral, na nagreresulta sa mas malalim na pag-unawa at mas epektibong pagkatuto. Ayon sa unang
tagatugon, sa pamamagitan ng AGI napatataas ang akademikong pagganap ng mga mag-aaral dahil
napapalawak ang kanilang kaalaman sa pamamagitan ng mas malalalim na paliwanag at halimbawang
ibinibigay nito. Ipinapakita lamang nito na ang AGI ay nagdudulot ng mas mataas na akademikong
pagganap at mas malalim na pag-unawa.

Kaugnay nito, binanggit sa ikalawang tagatugon na nakatutulong ang AGI sa pagbuo ng mas
interaktibo at makabuluhang aralin, na nagiging dahilan upang mas aktibo at masigla ang partisipasyon ng
mga mag-aaral sa klase. Dagdag pa rito, inilahad din ng ikatlong tagatugon na para sa mga mag-aaral na
nahihirapan, nagkakaroon sila ng mas malinaw at simpleng paliwanag, na nagpapakita ng papel ng AGI sa
pagbibigay ng angkop na suporta sa pangangailangan ng mag-aaral. Bukod dito, ibinahagi naman ng ikaapat
na tagatugon na natutugunan ng AGI ang pangangailangan ng bawat mag-aaral sa pamamagitan ng gawain
na may tamang antas ng hamon, na nakapagpapalalim ng kanilang pag-unawa sa aralin.

Sa kabilang banda, ibinahagi naman ng ikalimang tagatugon na may mga mag-aaral na maaaring
makagawa ng gawain ngunit hindi pa rin lubos na nauunawaan ang aralin, kaya malinaw na ang AGI ay

kasangkapan lamang at hindi awtomatikong nagbibigay ng ganap na pag-unawa sa kanila. Inilahad ng
ikaanim na tagatugon na mas natutugunan ng AGI ang pangangailangan ng bawat isa at nagiging mas
inklusibo ang klase, na nagpapakita ng kakayahan ng AGI na suportahan ang bawat estudyante. Binigyang-
diin naman ng sumunod na nakatutulong ang AGI sa pagpapagaan at pagbabawas ng gawain. Sa madaling
sabi, nakatutulong ito sa pagpapadali ng mga gawain ng guro at mag-aaral.

Samantala, ipinahayag naman ng ikawalong tagatugon na ang AGI ay nakatutulong sa pagbibigay
ng mas simpleng o mas hamon na gawain depende sa pangangailangan ng mag-aaral. Nangangahulugan
lamang ito na nakatutulong ito sa pagbibigay ng angkop na antas ng gawain depende sa pangangailangan
ng mag-aaral. Higit pa rito, ibinahagi ng ikasiyam na tagatugon na nakakakuha ang guro ng impormasyon
sa pamamagitan ng AGI, na nagagamit upang maipaliwanag ang mga konsepto at maging gabay sa mga
hakbang na kinakailangan upang mas lubos na maunawaan ng mga mag-aaral ang aralin sa Filipino.
Naglahad lamang ito na nagiging gabay ang AGI upang mas malinaw at maayos na maunawaan ng mga
estudyante ang paksa sa Filipino.

Sa huli, inilahad na ang AGI ay isang kasangkapan na makatutulong upang mabigyan o makagawa
ng mga gawain na akma sa kakayahan ng bawat mag-aaral. Pinatunayan nito na ang AGI ay nakatutulong
sa pagbuo at pagbibigay ng angkop na gawain para sa bawat mag-aaral, na nagbibigay ng kabuuang suporta
para sa mas epektibong pagtuturo. Ang paggamit ng AGI ay may malinaw na epekto sa pag-unlad ng mga
mag-aaral sa Filipino, partikular sa mga may iba’t ibang antas ng kasanayan. Sa pamamagitan ng AGI,
nagkakaroon ang mga guro ng kakayahang magdisenyo ng mga araling nakaangkop sa kakayahan, interes,
at pangangailangan ng bawat mag-aaral. Nakatutulong ito sa pagbibigay ng angkop na suporta, gabay, at
mga interaktibong gawain na nagpapalalim sa pag-unawa ng mga mag-aaral sa mga aralin.

Pagpapalalim

Ayon sa mga datos na nakalap mula sa isinagawang panayam na makikita sa ikalimang
talahanayan, napatunayan na ang Artificial General Intelligence (AGI) ay may kakayahang iangkop ang
mga aralin batay sa antas ng kakayahan at partikular na pangangailangan ng bawat mag-aaral. Ang
adaptibong katangiang ito ay nagreresulta sa mas malalim na pag-unawa sa mga konsepto at mas mataas
na antas ng akademikong pagganap, dahil ang mga mag-aaral ay natututo sa paraang naaayon sa kanilang
indibidwal na kakayahan.

Bukod dito, ang AGI ay nag-aambag sa paglikha ng mas interaktibo at makabuluhang karanasan
sa pagkatuto, na nag-uudyok sa mas aktibong partisipasyon at masigasig na pakikilahok ng mga mag-aaral
sa proseso ng pagtuturo. Ang kakayahan ng AGI na magbigay ng angkop na antas ng gawain ay
nakatutulong sa pagtataguyod ng inklusibong pagkatuto, na tumutugon sa malawak na pangangailangan ng
mga mag-aaral, mula sa mga may kahinaan hanggang sa mga may mataas na antas ng kahusayan.

Sa ganitong paraan, ang paggamit ng AGI ay nagbubukas ng pagkakataon para sa mas
personalisado, akma, at inklusibong pagtuturo, na hindi lamang nagpapalakas sa kakayahan ng mga guro
kundi nagpapasigla rin ng mas makabuluhang karanasan sa pagkatuto para sa mga mag-aaral. Ang
teknolohiyang ito ay hindi lamang kasangkapan upang mapadali ang proseso ng pagtuturo at pagkatuto,
kundi nagsisilbi ring mahalagang instrumento sa pangkalahatang pag-unlad ng mag-aaral sa asignaturang
Filipino, sa pamamagitan ng pagbibigay ng oportunidad para sa mas mataas na antas ng pag-unawa, kritikal
na pag-iisip, at aktibong partisipasyon sa edukasyon.

Batayang Literatura

Ipinapakita ng kasalukuyang pag-aaral na ang AGI ay may mahalagang papel sa pag-angkop ng
mga aralin batay sa antas ng kakayahan at partikular na pangangailangan ng bawat mag-aaral. Ganito rin
ang nakalahad sa artikulo nina Monett et al, (2020), kung saan tinukoy nila na ang AGI ay nag-aalok ng
oportunidad para sa mga estudyante at guro na maranasan ang mas personalisado at adaptibong proseso ng
pagkatuto. Sa pamamagitan ng kakayahan nitong suriin ang kakayahan, interes, at bilis ng pagkatuto ng
bawat mag-aaral, maaaring iakma ng AGI ang mga aralin at aktibidad upang matugunan ang natatanging
pangangailangan ng bawat isa. Ito ay sinuportahan ng naging pag-aaral ni Azmi (2020) kung saan inilahad
niya na ang mga kagamitan ng Al, tulad ng machine learning, natural language processing, at expert
systems, ay nagbibigay-daan sa adaptibong pagkatuto na tumutugon sa indibidwal na estilo, bilis, at
pangangailangan sa pagkatuto ng bawat mag-aaral.

Sinang-ayunan din ito ng pag-aaral nina Fletcher et al. (2025), Ayon sa kanila, ang personalisadong
pagkatuto ay lumilikha ng mas mahusay at mas epektibong proseso ng pagkatuto sapagkat tumutugon ito
sa mga partikular na kahinaan at lakas ng bawat mag-aaral. Sa halip na parehong aralin para sa lahat,
nagkakaroon ang mga mag-aaral ng mas angkop na karanasan sa pagkatuto, na nagdudulot ng mas mataas
na antas ng pag-unawa at akademikong pagganap.

Bagama’t ipinapakita ng kasalukuyang pag-aaral ang kakayahan ng AGI na mag-angkop ng aralin
sa antas at pangangailangan ng bawat mag-aaral, ipinapakita ng ilang literatura na may mga limitasyon ang
paggamit ng teknolohiyang ito sa edukasyon. Inilahad sa pag-aaral nina Fortuna et al. (2025) na habang
lumalawak ang kakayahan ng Al sa pagsasagawa ng ilang tungkulin ng guro, tumataas din ang
pangangailangang pag-isipan kung paano mapananatili ang makatao, pedagohikal, at propesyonal na
dimensiyon ng pagtuturo sa gitna ng mabilis na pag-usbong ng teknolohiya. Dagdag pa rito, binanggit din
ni Obaid (2023) na ang AGI ay may kakayahang umangkop sa pangangailangan at antas ng bawat mag-
aaral, na maaaring maghatid ng mas epektibong pagkatuto, ngunit nanganganib din itong magresulta sa
mga isyung teknikal, etikal, at panlipunan kung hindi ito magagamit nang responsableng paraan.

Ayon naman kina Ayanwale et al. (2022), maaaring makaranas ang mga guro ng pag-aatubili o
takot sa paggamit ng Al kapag hindi sapat ang kanilang kaalaman at kasanayan hinggil dito. Ipinapakita
nito na ang matagumpay na integrasyon ng AGI sa silid-aralan ay nakadepende hindi lamang sa kalidad ng
teknolohiya, kundi pati sa kakayahan, pag-unawa, at kumpiyansa ng mga guro sa paggamit nito. Kapag
handa at may sapat na kaalaman ang guro, mas nagiging posible ang pagdisenyo ng mga interaktibo at
inklusibong aralin na umaangkop sa iba't ibang estilo at pangangailangan ng mag-aaral.

Korolaryong Katanungan 6

Ano ang mga pagbabagong napansin mo sa paraan ng pagtuturo at pagkatuto matapos mong
gamitin ang AGI bilang gabay sa pag-aangkop ng mga aralin?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugang sa mga pagbabagong napansin sa paraan ng
pagtuturo at pagkatuto matapos gamitin ang AGI bilang gabay sa pag-aangkop ng mga aralin

Talahanayan 6
Mga Nabuong Kahulugan mula sa Pagbabagong Dulot ng AGI sa Paraan ng Pagtuturo at Pagkatuto

Mahalagang Pahayag Nabuong Kahulugan
(Significant Statements) Coce Kafagorya Formutated Meanings) Yoma
"Napansin kong mas naging maayos ang Maayos na Pag-aangkop Mas organisado al AGH bllang Gabay
daloy ng aming talakayan matapos gamitn daloy ng ng aralin ststematiko ang daloy sa Pag-aangkop
ang AGI blang gabay sa pag-aangkop ng talakayan ng takicyan sa klase ng aralin
mga aralin,"- Tagatugoen 1 gamit ang AGL
“Mas mabiks akong nakakapaghanda ng Mabils at Suporta sa Pinabiilis ng AGI ang AGI bllang
mainaw ra palivanag al halimbawa, Kaya malinaw ra pagkatuto ng paghahanda ng malinaw Suportang
mas nakakasabay ang mga mag-aaral sa paghahanda mag-aaral na pallwanag at angkop Panturo
bawat paksa.™- Tagatugon 1 na halimbawa
“Mas nagiging makkhain at aktibo ang Makkhang Aktibong Pinauwuniad ng AGI ang Pagpapalakas ng
pagtuture al pagkatuto.™ Tagatugon 2 pagtuturo pagkatuio estiatehiva sa Interaktibong
pagtuturo. Pagkatuio
“Nakatutulong ang AGI upang gawing mas Pagtaas ng Nakaeengganyo ang Pagpapalakas ng
kawill-will ang mga aralin"- Tagatugon 2 aralin inteves prosese ng pagkatuto Interaktbong
dahil sa AGI Pagkatuto
“Mas naglging Interaktibo at mas nakasentro Pagtuturong Pamang Ang AGI ay Pagtuturong
53 mag-aaral ang pagtuturo.”- Tagatugon 3 nakaseniro sa nakatuon sa kasangkapan para Nakasentro sa
mag-aaral mag-aaral gawing mas akiibo at Mag-aaral
Sentro sa mag-saral ang
pagkatuto
“Napansin kongnaging mas madaiing Madaling pag- Pagtuon sa Pinadada¥ ng AGI ang AGI bilang Gabay
umangkop at nakatuon sa mga mag-aaral aangkop pani a pag-aangkop ng aralin sa Pag-aangkop
ang aking pagiuturo ™. Tagatugon 4 N ng mag-aaral sa pangangailangan at ng aralin
antas ng mga mag-
aaral,
*Mas nakatulong to upang maging maingat Pagiging Responsableng Natitiyak ang tama at Responsableng
4 mga impormasyong ibinibigay ko sa maingat sa paggamit akmang imponmasyon Paggamit ng AGI
aking mga mag-aaral.”- Tagatugon 5 Impormasyon sa pagiuturo gamit ang
AGI
*Mas naging sistematiko at mabils ang Sistematikong Wastong Napalalalim ang AGI bilang
aking paghahanda ng araln, at mas paghahanda ng Interaksyon ng guro sa Suportang
nagkaroon ako ng oras para sa akiwal na oras mag-aaral. Panturo
pakikipag-ugnayan sa mga mag-aaral™~
Tagatugon 6
“Nakita ko rin ang malaking pagbabago na Pagpapadas Matalinong Nagiging epektbo ang Responsableng
dulot ng Mga fools na llo sa iahat ng mga ng gawain na paggamit ng AGI kapag ginagarmit Paggami ng AGI
guro dahi nagiging madaii ang bawat may pag-ingat AGI nang responsabie.
gawain, subalit kakangang maging matalino
Sa paggamil nilo.”- Tagatugon 7
*Mas nagiging madall lahat ng pagkatuto
g\mag:ﬁ :g AGL™- :azaugonng 4 Pagpapadak Makabuluhang Pinabibllis at AGI bllang
ng pagkatuto pagkatuto pinagagaan ng AGI ang Suporta sa
pagtuturo at pagkatuto Pagkatuio
“Mas naging sentio ang paggamit ng AGI sa Epektibong Integrasyon sa Nagiging pangunahing Inlegrasyon ng
pagtuturo at pagkatuto ng bawat mag- paggams ng pagtuturo kasangkapan ang AGI AGI sa Pagtuturo
aaral.”- Tagatugon 9 AGI sa pagiuturo at at Pagkatuto
pagkatuto
“Hindi naman nagng madaki ang Pagpapabiless Kahusayan sa Bagama't hing AGH bilang
pagbabago, kumbaga may mga bagay ng proseso Qawain nagdudulot ng malaking Pantulong sa
lamang na napadadall o napapabiis ang pagbabago, Proseso ng
proseso.”- Tagatugon 10 nakakatulong pa fin ang Pagtutuo
AG| 8a proseso ng
pagluturo,

Interpretasyon

Sa kasalukuyang panahon, unti-unting nagiging bahagi ng pagtuturo ang paggamit ng teknolohiya,
lalo na ang Artificial General Intelligence (AGI). Sa pagsusuri ng mga karanasan ng mga guro, kapansin-
pansin ang mga pagbabago sa paraan ng pagtuturo at pagkatuto matapos gamitin ng mga guro ang AGI
bilang gabay sa pag-aangkop ng mga aralin. Ayon sa unang tagatugon, napansin niyang mas naging maayos
ang daloy ng talakayan matapos niyang gamitin ang AGI bilang gabay sa pag-aangkop ng mga aralin.
Ipinapakita lamang nito na mas organisado at sistematiko ang daloy ng talakayan sa klase gamit ang AGI.
Bukod dito, sinabi rin niya na mas mabilis siyang nakapaghahanda ng malinaw na paliwanag at halimbawa,
kaya mas nakakasabay ang mga mag-aaral sa bawat paksa. Nangangahulugan ito na pinabibilis ng AGI ang
paghahanda ng malinaw na paliwanag at angkop na halimbawa, na nagreresulta sa mas epektibong
pagtuturo.

Samantala, inilahad ng ikalawang tagatugon na mas naging malikhain at aktibo ang pagtuturo at
pagkatuto dahil sa AGI. Makikita rito ang kakayahan ng AGI na paunlarin ang estratehiya sa pagtuturo.
Dagdag pa rito, binanggit din niya na nakatutulong ang AGI upang gawing mas kawili-wili ang mga aralin,
na nagdudulot ng mas nakaaengganyong karanasan sa pagkatuto. Kasunod nito, ayon sa ikatlong tagatugon,
dahil sa AGI, mas nagiging interaktibo at nakasentro sa mag-aaral ang pagtuturo.

Ipinapakita nito na ang AGI ay epektibong kasangkapan upang mapataas ang partisipasyon ng mga
mag-aaral at gawing sentro sila sa proseso ng pagkatuto. Kaugnay nito, binanggit ng ikaapat na tagatugon
na mas madaling iangkop sa mga mag-aaral ang kanyang pagtuturo nang gamitin niya ang AGI.
Nangangahulugan ito na pinadadali ng AGI ang pag-aangkop ng aralin sa pangangailangan at antas ng mga
mag-aaral, na nagreresulta sa mas maayos at mas angkop na pagtuturo. Dagdag pa rito, ibinahagi ng
ikalimang tagatugon na mas nakatulong ang AGI upang maging mas maingat sa impormasyong ibinibigay
sa mga mag-aaral. Ipinapakita nito na natitiyak ang tamang at akmang impormasyon sa pagtuturo gamit
ang teknolohiyang ito. Kaugnay nito, sinabi naman ng ikaanim na tagatugon na mas naging sistematiko at
mabilis ang kanyang paghahanda ng aralin, at nagkaroon siya hg mas maraming oras para sa aktwal na
pakikipag-ugnayan sa mga mag-aaral. Nangangahulugan ito na nakatutulong ang AGI upang mapalalim
ang interaksyon ng guro at mag-aaral sa loob ng klase.

Samantala, inilahad ng ikapitong tagatugon na nakita niya ang malaking pagbabago na dulot ng
AGI sa lahat ng guro, sapagkat nagiging mas madali ang bawat gawain, subalit kailangan itong gamitin
nang maingat. Ipinapakita nito na nagiging epektibo lamang ang AGI kapag ginagamit ito nang responsable.
Gayundin, ibinahagi ng ikawalong tagatugon na mas nagiging madali ang lahat ng pagkatuto kapag
ginagamit ang AGI. Pinatunayan lamang nito na pinadadali at pinabibilis ng teknolohiyang ito ang proseso
ng pagtuturo at pagkatuto.

Higit pa rito, binanggit ng ikasiyam na tagatugon na mas naging sentro ang paggamit ng AGI sa
pagtuturo at pagkatuto ng bawat mag-aaral. Ipinapakita lamang nito na nagiging pangunahing kasangkapan
ang AGI sa proseso ng pagtuturo at pagkatuto. Sa kabilang banda, ibinahagi naman ng ikasampung
tagatugon na hindi nagdulot ng malaking pagbabago ang AGI, kundi may mga bagay lamang na napadadali
o napapabilis sa proseso. Nangangahulugan ito na bagama’t hindi ganap na nababago ang pagtuturo,
nakakatulong pa rin ang AGI sa mas maayos at mas mabilis na pagsasagawa ng mga aralin. Mula rito,
makikita na ang paggamit ng AGI ay may malinaw na pagbabago sa paraan ng pagtuturo at pagkatuto.
Malinaw na pinapadali, pinapabilis, at pinapahusay nito ang paghahanda ng aralin at partisipasyon ng mga
mag-aaral. Hindi lamang ito nagpapadali ng gawain ng guro, kundi pinapalakas din ang kalidad ng

pagtuturo at karanasan sa pagkatuto ng bawat mag-aaral.
Pagpapalalim

Mula sa nasuring datos sa ikaanim na talahanayan, malinaw na ang paggamit ng Artificial General
Intelligence (AGI) ay hindi lamang isang simpleng kasangkapan sa pagtuturo kundi isang makabuluhang
instrumento sa pagpapabuti ng kalidad ng edukasyon sa asignaturang Filipino. Ipinapakita ng
teknolohiyang ito ang kakayahan nitong gawing mas organisado at sistematiko ang paghahanda ng aralin,
na nagreresulta sa mas malinaw at akmang paliwanag para sa mag-aaral.

Bukod dito, pinapalakas nito ang interaksyon at partisipasyon ng mga mag-aaral, na
nagpapahiwatig na mas nakasentro sa kanilang interes, antas ng kakayahan, at pangangailangan ang proseso
ng pagkatuto. Pinatunayan din na ang AGI ay epektibong kasangkapan sa pagbibigay ng tama at maingat
na impormasyon, na mahalaga sa pagpapanatili ng kalidad ng pagtuturo. Ang mga datos ay nagpapatunay
na naging pundasyon ang AGI para sa inklusibong pagtuturo, sapagkat kaya nitong tugunan ang iba't ibang
antas ng kasanayan at pangangailangan ng mga mag-aaral. Bukod dito, nakatutulong ang teknolohiyang ito
sa pagpapahusay ng estratehiya sa pagtuturo, na nagreresulta sa mas sistematiko at epektibong daloy ng
pagkatuto. Makikita rin na ang AGI ay nagsisilbing kasangkapan upang gawing mas kawili-wili at mas
interaktibo ang mga aralin. Ang paggamit ng AGI ay nag-aambag sa pagpapalalim, pagpapahusay, at
pagpapalawak ng inklusibidad sa proseso ng pagtuturo sa Filipino. Samakatuwid, malinaw na ang
integrasyon ng AGI sa edukasyon ay may positibong epekto sa parehong guro at mag-aaral, na nagreresulta
sa mas mataas na kalidad ng pagtuturo at pagkatuto.

Batayang Literatura

Malinaw na ang paggamit ng Artificial General Intelligence (AGI) sa edukasyon ay may potensyal
na mapahusay ang kalidad ng pagtuturo at pagkatuto, partikular sa asignaturang Filipino. Bilang pagsang-
ayon sa kinalabasan ng pag-aaral, inilahad ni Cooper (2023) na sa halip na umasa lamang sa tradisyonal na
aklat at limitadong materyales, nagkakaroon ang mga guro ng kakayahang umangkop sa mga
pangangailangan ng mag-aaral sa pamamagitan ng paggamit ng mga nilalaman at estratehiyang nilikha ng
AGI.

Kaugnay nito, pinalalakas din ng AGI ang interaksyon at partisipasyon ng mga mag-aaral dahil
mas nakasentro ang mga aralin sa kanilang interes, antas ng kakayahan, at mga pangangailangan. Ang
kakayahang ito ng AGI ay pinatunayan din sa pag-aaral nina Liu et al. (2024), kung saan inilahad nila na
may kakayahan ang AGI, partikular ang ChatGPT, na gumanap bilang isang personalized na tutor.
Nakapaghbibigay ito ng agarang puna at gabay batay sa indibidwal na antas ng pag-unlad ng isang mag-
aaral. Dagdag pa nila, para sa mga guro, ito ay isang malaking tulong sa pagdisenyo ng mga aralin na
tumutugon hindi lamang sa pangkalahatang klase kundi pati na rin sa bawat mag-aaral. Pinatunayan din na
ang AGI ay epektibong kasangkapan sa pagbibigay ng tama at maingat na impormasyon, na mahalaga sa
pagpapanatili ng kalidad ng pagtuturo.

Kaugnay nito, inilahad sa pag-aaral ni Harari (2023) dahil ang AGI ay may kakayahang makipag-
ugnayan sa konteksto at gumawa ng bagong nilalaman sa iba’t ibang paraan, ang AGI ay hindi lang
tagapagdala ng impormasyon Kundi isang katuwang sa paglikha ng mga bagong kaalaman. Binigyang-diin
ni Bitzenbauer (2023) na ang paggamit ng AGI ay nangangailangan ng masusing pagsasaalang-alang. Ang
mga sistemang tulad ng ChatGPT ay maaaring magtaglay ng mga limitasyon, kabilang ang posibilidad na

magbigay ng hindi tumpak na impormasyon. Kapag hindi nagamit nang tama, ang mga kahinaang ito ay
maaaring makaapekto sa kalidad ng pagkatuto at magdulot ng maling pag-unawa sa mga mag-aaral.

Nagpahayag din sila Hellstrom et al., (2022) na bagaman maaaring magbigay ang AGI ng
personalisadong pagkatuto, agarang puna, at mas epektibong pagdidisenyo ng aralin, may kaakibat ding
panganib kung sakaling ang mga desisyon nito ay hindi na tumutugon sa pedagohikal na layunin o sa
kapakanan ng mag-aaral.Nagbabala rin ang mga iskolar tulad ni Selwyn (2019) laban sa labis na pag-asa
sa Al, dahil maaari nitong bawasan ang pagkakataong mapaunlad ang kritikal na pag-iisip. Ang mga
pangamba tungkol sa posibleng maling paggamit o labis na pag-asa sa Al ay sumasalamin sa ganitong
kritisismo, na nagbibigay-diin sa kahalagahan ng paggamit ng Al bilang katuwang sa tradisyunal na
pamamaraan ng pagtuturo, at hindi bilang kapalit nito.

Korolaryong Katanungan 7

Ano ang mga pangunahing suliranin o limitasyon na inyong naranasan habang ginagamit ang
AGI sa pagtuturo ng Filipino?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugan mula sa mga suliranin o limitasyon na nararanasan
ng mga guro habang ginagamit ang AGI sa pagtuturo ng Filipino.

Talahanayan 7
Mga Nabuong Kahulugan mula sa Mahahalagang Pahayag ng mga Tagatugon hinggil sa mga
Suliranin o Limitasyon na Nararanasan ng mga Guro habang Ginagamit ang AGI sa Pagtuturo ng

Filipino
Mahalagang Pahayag Nabuong Kahulugan
(Significant Statements) Code Kategorya {Formulated Meanings) Tema

*Nagkakaroon ng pagkakataong mali Maling Kawastuhan Ang hindi malinaw na Mga Hamon sa
ang ibinitbigay nitong impormasyon mpormasyon dahil ng panuio © promp! ay Kawastuhan ng
lalo na kung mall o hindi malinaw ang sa d-malinaw na Impormasyon nagdudulot ng Impormasyon
prompt na ginamit.”- Tagatugon 1 tanong pagkalito.
“‘Kakulangan ng maayos na infemet at Kakulangan sa Suliraning Epektibo ang AGI kung Kakulangan sa
akses sa mga device."- Tagatugon 2 kagamitan teknikal may tamang kagamitan Teknikal na

at teknolohikal na Suporta

superta
“May pagkakataon ding masyadong Komplikadong Antas ng pag- Hindi lahat ng ibinibigay Mga Hamon sa
komplikado ang paliwanag.” paliwanag unawa ng AGI ay simple o Paglalahad ng
Tagatugon 3 madaling maintindhan Impormasyon
“Isa sa mga pangunahing suliraning Kakulangan sa Kontekxstong May kakulangan ang Kakulangan ng
naranasan ko sa paggamit ng AGI ay kontekstong kuftural AGI sa paghibigay ng Kontekstong
ang kakulangan ng konteksto sa Pilipino konteksto batay sa Kultural
kulturang Pilipino.™- Tagatugon 4 kulturang Pilipino.
"May pagkakataon ding nagkakaroon Limitasyon sa Suliraning Hindi kayang palitan ng Mga Hamon sa
ng limitasyon sa wika, tulad ng maiing wikang Filipino pangwika AGI sa guro sa Paggamit ng
gamit ng Filipino © mababaw na pagbibigay ng tumpak Wikang Filipino
pagtatakay sa mas maialm na atangkop na
konsepto.™- Tagatugon 4 impormasyon sa wikang

Filipino.

*Napakaliteral ng mga salta o Literal na Suliranin sa Kailangan pa rin ng Mga Hamon sa
pagsasalin lalo na kung ito ay pagsasalin pagsasalin gabay ng guro upang Paggamit ng
pagsasalin ng Ingles tungo sa maging malinaw at Wikang Filigino
Filipino "« Tagatugon 5 angkop ang mga salin o

palivanag sa Filipino
“Isa sa mga suliranin ay ang Pangangallangang Bariplkasyon Ang guro pa rin ang Mga Hamon sa
kawastuhan ng fang Impormasyon a magsala ng ng nialaman pangunahing Kawastuhan ng
ang pangangailangan na satain pa nin mpormasyon tagapagdaloy ng aralin Impormasyon
ito bago gamiin."- Tagatugon 6 upang matiyak ang

apekiibong paghturo
“Hindi lahat ng makikita o mababasa Hindi lahat ng Pagiging May posibilidad na mali Mga Hamon sa
nating impormasyon mula sa mga mpormasyon ay mapanurn o hindl kapaki- Kawastuhan ng
tools na ito ay tama at nakakatulong mapagkakatiwalaa pakinabang ang Impormasyon
8a atin."- Tagatugon 7 n impormasyon mula sa

AGI
"Minsan, imited lang yung kaya nilang Limitadong Saklaw ng Ang AGI ay may Limtasyon ng
malbigay na infos "~ Tagatugon B mpormasyon kaalaman limitasyon sa dami o AG sa

lawak ng mpormasyong Impormasyon

maibibigay nito.
‘Maaaring maging suliranin nito para Pangamba sa Etkal na Ang paggamit ng AGI Mga Etikal na
sa mga mag-aaral ay ang plagiarism pangongopya suliranin ay nagdudulot ng etikal Hamen sa
kung saan kinokopya na lamang nila na suliranin partikular Paggamit ng
ang mga kasagutan na lumalabas na ang pagkopya o AGI
dito."- Tagatugon 9 pandaraya
*Kakulangan ng konteksto sa mga Pangangallangang Pag-angkop May kakulangan sa Kakulangan ng
sagot na ibinibigay kaya kaillangan ko magrebisa ng sagot konteksto ang sagot ng Kontekstong
pa ring ~adit at basahing mabuti ang AGI na kadangan pa ng Angkop sa Mag-

mga ilo Upang Magng Mas angkop sa
ating mga mag-aaral *- Tagatugon 10

pagsusuri al
pagwawasio

aaral

Interpretasyon

Mula sa mga ibinahaging karanasan ng mga tagatugon, napatunayan na bagama’t may malaking
potensyal ang AGI sa pagpapabuti ng proseso ng pagtuturo at pagkatuto, hindi maikakaila ha may mga
hamon at limitasyon pa rin na nararanasan ng mga guro sa paggamit nito.Ibinahagi ng unang tagatugon na
nagkakaroon ng pagkakataong mali ang ibinibigay na impormasyon ng AGl, lalo na kung hindi malinaw
ang natanggap nitong prompt o panuto. Ipinapakita nito na ang hindi malinaw na panuto o gabay ay
maaaring magdulot ng kalituhan sa AGI sa pagbibigay ng impormasyon, na nakaaapekto sa daloy ng
kaalaman sa klase. Kaugnay nito, binanggit naman ng ikalawang tagatugon na ang kakulangan ng maayos
na internet at akses sa mga kagamitan ay nakaaapekto sa bisa ng AGI. Nangangahulugan ito na epektibo
lamang ang paggamit ng teknolohiyang ito kung may sapat na kagamitan at teknolohikal na suporta ang
mga guro. Samantala, binanggit naman ng ikatlong tagatugon na may pagkakataon ding masyadong
komplikado ang paliwanag na ibinibigay ng AGI. Ipinapakita rito na hindi lahat ng impormasyon mula sa
AGI ay simple o madaling maunawaan, kaya nangangailangan pa rin ng gabay ng guro.

Kaugnay nito, inilahad ng ikaapat na tagatugon na isa sa mga pangunahing suliraning kanyang
nararanasan ay ang kakulangan ng konteksto ng AGI sa kulturang Pilipino at ang limitasyon nito sa
paggamit ng wika. Nangangahulugan ito na hindi kayang palitan ng AGI ang guro sa pagbibigay ng tumpak
at akmang impormasyon na may kaugnayan sa kultura at wika. Ang ikalimang tagatugon naman ay
nakararanas ng mga hamon sa pagsasalin gamit ang AGI. Ayon sa kanya, napakaliteral ng mga salita o

pagsasalin, lalo na kung mula sa Ingles patungo sa Filipino. Ipinapakita lamang nito na kailangan pa rin ng
gabay ng guro upang gawing malinaw at angkop ang mga salin o paliwanag sa Filipino.

Dagdag pa rito, sinabi ng ikaanim na tagatugon na may pangangailangan pa ring salain at suriin
ang impormasyon mula sa AGI bago ito gamitin sa pagtuturo. Pinahihiwatig nito na ang guro pa rin ang
pangunahing tagapagdaloy ng aralin upang matiyak ang epektibong pagtuturo. Samantala, inilahad ng
ikapitong tagatugon na hindi lahat ng makukuha o mababasa mula sa AGI ay tama at kapaki-pakinabang.
Pinatutunayan nito na may posibilidad na mali o hindi angkop ang impormasyong ibinibigay ng
teknolohiya. Gayundin, binanggit ng ikawalong tagatugon na limitado rin ang dami at lawak ng
impormasyong maibibigay ng AGI. Pinahihiwatig lamang nito na may hangganan ang kakayahan ng AGI
na magbigay ng komprehensibong kaalaman sa klase.

Kaugnay nito, inilahad ng ikasiyam na tagatugon na maaaring maging suliranin para sa mga mag-
aaral ang malayang akses dito, kung saan kinokopya na lamang nila ang mga sagot mula sa AGI. Ipinapakita
lamang nito na ang paggamit ng AGI ay nagdudulot ng etikal na suliranin, partikular ang pagkopya o
pandaraya. Panghuli, inilahad na may kakulangan sa konteksto ang mga sagot na ibinibigay ng AGI kaya
kailangan pa itong basahing mabuti at suriin upang maging mas angkop sa ating mga mag-aaral. Malinaw
na kaakibat ng mga benepisyong dulot ng AGI ang mga hamon at limitasyon na ibinibigay nito sa mga guro
at mag-aaral. Kaya naman, kinakailangan pa rin ng maingat na paggamit at gabay ng guro upang lubos na
mapakinabangan ang potensyal at benepisyong hatid nito.

Pagpapalalim

Mula sa mga karanasan ng mga guro na nakalahad sa ikapitong talahanayan, malinaw na bagama’t
may malaking potensyal ang AGI sa pagtuturo, hindi nito ganap na napapalitan ang papel ng guro sa proseso
ng pagkatuto. Ipinapakita ng datos na ang kawastuhan at pagiging malinaw ng impormasyong ibinibigay
ng AGI ay nakadepende sa tamang panuto o prompt, teknolohikal na suporta, at kritikal na pagsusuri ng
guro. Nangangahulugan ito na ang guro pa rin ang pangunahing tagapamahala ng aralin at tagapagsalita ng
impormasyon upang matiyak ang kalidad ng pagtuturo.

Bukod dito, ang limitasyon ng AGI sa konteksto ng kulturang Pilipino at sa paggamit ng wika ay
nagpapahiwatig na hindi ito ganap na nakakatugon sa pangangailangan ng mga mag-aaral para sa lokal na
kaalaman at kultura. Ang literal na pagsasalin ng mga salita at komplikadong paliwanag ay nagpapakita na
ang teknolohiya ay dapat gamitin bilang suporta, hindi bilang ganap na tagapagturo. Gayundin, ang
posibilidad ng maling impormasyon at pandaraya ay nagbubunyag ng etikal at praktikal na hamon sa
paggamit ng AGIl. Ang mga nakalap na datos ay nagpapahiwatig na habang nakatutulong ang AGI sa
pagpapabilis at pagpapadali ng gawain, kinakailangan ng maingat na gabay upang mapanatili ang kritikal
na pag-iisip ng mga mag-aaral. Ipinapakita rin nito na ang teknolohiya ay may hangganan sa lawak at lalim
ng impormasyong maibibigay.

Ang paggamit ng AGI ay nagbibigay-diin sa responsableng aplikasyon nito bilang kasangkapan
upang mapahusay ang pagtuturo, ngunit hindi bilang ganap na pamalit sa guro. Ang tamang kombinasyon
ng gabay ng guro at maayos na paggamit ng AGI ay maaaring makalikha ng balanseng proseso na epektibo,
makabuluhan, at etikal para sa pagkatuto ng bawat mag-aaral sa Filipino.

Batayang Literatura

Sa kasalukuyang panahon, patuloy ang pag-usbong ng teknolohiya, tulad ng AGlI, sa larangan ng
edukasyon. Bagama’t may malaking potensyal ito, maraming pag-aaral ang naglalahad na hindi nito ganap
na napapalitan ang papel ng guro sa proseso ng pagkatuto. Ang kasalukuyang pag-aaral ay nagpapakita ng
parehong mga limitasyon sa paggamit ng AGI sa pagtuturo ng Filipino. Maaaring magdulot ang AGI ng
pandaraya at labis na pag-asa sa mga mag-aaral kung walang wastong gabay. Ito rin ang naging pananaw
nila Dempere et al. (2023). Ayon sa kanila, sa pamamagitan ng Al, maaaring gawing mas personalisado
ang pagkatuto ng bawat mag-aaral, mas mapadali ang pagproseso ng impormasyon, at mas mapabilis ang
ilang aspeto ng pagtuturo.

Kaakibat nito ang mga kumplikadong hamon sa etika. Kabilang dito ang mga alalahanin tungkol
sa pandaraya, pagkakaroon ng di-pagkakapantay-pantay sa akses at benepisyo ng teknolohiya, at ang
panganib ng labis na pag-asa sa Al na maaaring makaapekto sa kritikal na pag-iisip at kakayahan ng mga
mag-aaral. Kaugnay nito, nagpahayag din ng parehong pananaw si Zaman (2024). Ayon sa kanya, ang
paggamit ng Al sa pagtuturo ay may ng malaking oportunidad para sa personalisadong pagkatuto. Ngunit
mahalagang tugunan pa rin ang mga kaugnay na hamon at etikal na isyu upang matiyak ang pantay na
resulta sa edukasyon para sa lahat ng mag-aaral.

Hindi maitatanggi na may mga hangganan ang Artificial General Intelligence (AGI), lalo na sa
konteksto ng kulturang Pilipino at sa paggamit ng wika. Ayon kay Mitchell (2024), ang AGI ay binuo upang
magkaroon ng kakayahang gumanap ng anumang intelektuwal na gawain ng tao. Sa kabila ng mataas na
inaasahan dito, karamihan sa kasalukuyang Al ay limitado lamang sa partikular na gawain at hindi kayang
umangkop sa mas malawak o mas komplikadong sitwasyon. Dagdag pa niya, ang tunay na katalinuhan ng
tao ay hindi lamang nakabatay sa lohikal o teknikal na kakayahan, kundi sa integrasyon ng karanasan,
emosyon, at pakikipag-ugnayan sa lipunan. Ito ay mga dimensyon na mahirap isalin o ipatupad ng AGlI,
lalo na sa mga natatanging kultural at lingguwistikong konteksto ng Pilipinas.

Inilahad naman sa pag-aaral ni Bitzenbauer (2023), ang mga Large language model (LLM) tulad
ng ChatGPT ay may malaking potensiyal sa pagpapabuti ng pagkatuto at pagbibigay-suporta sa mga guro.
Dahil sa kakayahan nitong magproseso at bumuo ng wika na kahalintulad ng tao, nagagamit ito sa
pagpapaliwanag ng mahihirap na konsepto, pagbuo ng halimbawa at gawain, at pagbibigay ng agarang
tugon sa mga katanungan ng mag-aaral. Sa kabila ng mga hamon at limitasyon ng AGl, ipinahayag ni Rane
(2023) na nagbukas pa rin ito ng malawak na posibilidad para sa mas personalisado, adaptibo at paglikha
ng pagkatuturong nakasentro sa mga mag-aaral, na umaangkop sa mga pangangailangan at bilis ng bawat
mag-aaral.

Ito ay nagtataguyod ng paggamit ng teknolohiya upang hubugin ang mas makabago, kolaboratibo
at makataong kapaligirang pang-edukasyon. Sa harap ng mga oportunidad at panganib na ito, nagiging
malinaw na ang epektibong integrasyon ng Al kabilang ang AGI ay hindi lamang teknikal na usapin kundi
isang kolektibong responsibilidad. Kinakailangan ng kolaborasyon ng mga guro at administrador upang
makabuo ng mga patakaran, programa sa pagsasanay at inobasyon na makatitiyak sa responsableng
paggamit ng Al at sa pagpapanatili ng makataong layunin ng edukasyon (Lydia et al., 2023).

Korolaryong Katanungan 8

Paano nakaapekto ang mga teknikal o teknolohikal na isyu (halimbawa: koneksyon sa internet,
access sa device) sa paggamit ninyo ng AGI?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugan mula sa karanasan kung paano nakaaapekto ang mga

teknikal o teknolohikal na isyu sa paggamit ng AGI.

Talahanayan 8
Mga Nabuong Kahulugan mula sa karanasan kung paano nakaaapekto ang mga teknikal o
teknolohikal na isyu sa paggamit ng AGI

Mahalagang Pahayag Nabuong Kahulugan
(Significant Statements) Code Kategorya (Formulated Meanings) Tema

“Hindi nakukuha o nakakamit ang Limitadong Saklaw ng kaalaman Ang mga teknikal na isyuay  Limitasyon
inaasahang performance nito."- impormasyon nakababawas sa maayos na ng AG| sa
Tagatugon 1 paggamit ng AGI, Impormasyon
“Nagiging mabagal ang proseso ng Kakulangan sa  Suliraning teknikal Nagiging mabagal at Kakulangan
paghahanda ng aralin at minsan ay kagamitan naaantala ang pagtuturo ng Teknikai
nagdudulot ng pagkaantala sa dahil sa teknikal na problema na Suporta
paghuturo.”- Tagatugon 1 sa paggamit ng AGI
"Kapag mahina ang koneksyon, Kakulangan sa  Suliraning teknikal Ang mga teknikal na isyu ay  Kakulangan
nahihirapan akong gamifin ang AGlnang  kagamitan nakahahadiang sa tuloy- ng Teknikal
tuloy-tuloy sa klase.” Tagatugon 2 tuloy na daloy ng pagtuturo.  na Suporia
“Ang mahinang intemnet at kakulangan sa  Kakulangan sa  Suliraning teknikal Ang kakulangan sa Kakulangan
gamit gaya ng selpon o lapfop ay kagamitan teknolohikal na suporta ay ng Teknikal
nakakaapekto dahil hindi nagagamit nang naglilimita sa potensyal ng na Suporta
tuloy-tuloy ang AGI."- Tagatugon 3 AGI
"May mga pagkakataong naaantala ang Limitadong Suliraning teknikal Nagdudulot ng pagkeantala  Kakulangan
paghahanda ng aralin o hindi agad iImpormasyon sa paghahanda at ng Teknikal
maisagawa ang mga inferaktibong pagpapatupad ng mga na Suporia
gawain.”- Tagatugon 4 interaktibong aktibidad sa

klasa.
“Malaking bagay na magkaroon ng Mabilis at Kahusayan sa Ang malawak at maayosna  AGI bilang
malawak na akses sa intemet sa pagkal  malinaw na paghahanda akses sa infernet ay Suportang
mas napabibilis nito ang paghahanapng  paghahanda nakatutulong sa mas mabiks  Panturo
impormasyon gamit ang AGI."- Tagatugon at mas epektibong paggamit
5 ng AGI
"Minsan ay napuputol ang paggamit ng Kakulangan sa  Suliraning teknikal Ang mahina na koneksyon Kakulangan
AGI kapag mahina ang internet o kulang  kagamitan sa internet at kakulangan sa  ng Teknikal
ang devices.”- Tagatugon 6 kagamitan ay nagdudulot ng  na Suporta

pagkaantala sa paggamit ng

AGI sa pagtuturo
"Hindi ka makakakalap ng sapat na Limitadong Saklaw ng kaalaman Naghlimita sa kakayahanng Limitasyon
impormasyon o nais mong makita na mga  Impormasyon guro o mag-aaral na ng AGI sa
kaataman kapag mahina ang internet o makakuha ng sapat at Impormasyon
koneksiyon."- Tagatugon 7 tamang impormasyon gamit

ang AGI.
“Nakakaapekio ang teknikal tulad na Kakulangan sa  Suliraning teknikal Nakakaapekto sa epektibong Kakulangan
lamang sa pagbagal ng internet kagamitan paggamit ng AGI sa ng Teknikal
connection at nagiging dahilan ito ng pagtuturo na Suporta

pagkakawatak-watak ng mga
impormasyon.”- Tagatugon 8

“Maaaring hindi makakagamit ng AGI Kakulangan sa  Suliraning teknikal Ang paggamit ng AGI ay Kakutangan

kapag walang intermet,"- Tagatugon 9 kagamitan lubhang nakadepende sa ng Teknikal
intarnet, na Suporta

"Kapag mahina ang signal ng infemnet o Kakulangan sa  Suliraning teknikal Hadlang sa maayos at Kakulangan

limitado ang mga kagamitan tulad ng kagamitan epektibong paggamit ng AG!  ng Teknikal

laptop o tablet, mahhirapan na ang mga sa pagtuturo at pagkatulo, na Suporta

tao na magamit ang AGI nang maayos "

Tagatugon 10

Interpretasyon

Sa pagsusuri ng mga karanasan ng mga guro, malinaw na ang paggamit ng AGI sa pagtuturo ay
nakakaranas ng mga teknikal na hamon na nakaaapekto sa pagiging epektibo nito. Ayon sa unang
tagatugon, hindi nakukuha o nakakamit ang inaasahang gampanin ng AGl, at nagiging mabagal ang proseso
ng paghahanda ng mga aralin. Nakaaapekto ito sa maayos na paggamit ng AGI, na nagdudulot ng
pagkaantala sa pagtuturo. Kaugnay nito, binanggit ng ikalawang tagatugon na kapag mahina ang
koneksyon, nahihirapan siyang gamitin ang AGI nang tuloy-tuloy sa klase, na nagpapahiwatig na ang mga
teknikal na problema ay nakahahadlang sa tuloy-tuloy na daloy ng pagtuturo.

Samantala, inilahad ng ikatlong tagatugon na ang mahinang internet at kakulangan sa gamit tulad
ng selpon o laptop ay nagdudulot ng hindi tuloy-tuloy at hindi ganap na epektibong paggamit ng AGI.
Nangangahulugan ito na ang kakulangan sa teknolohikal na suporta ay naglilimita sa potensyal ng AGI
bilang kasangkapan sa pagtuturo. Ibinahagi rin ng ikaapat na tagatugon na may mga pagkakataong
naaantala ang paghahanda ng aralin o hindi agad maisagawa ang mga interaktibong gawain sa klase dahil
sa mga isyung teknolohikal. Ipinapakita nito na ang pagkaantala sa teknikal na aspeto ay nakaaapekto sa
implementasyon ng mga aktibidad sa pagkatuto. Inilahad din ng ikalimang tagatugon na malaking bagay
ang magkaroon ng malawak at maayos na akses sa internet dahil mas napabibilis nito ang paghahanap ng
impormasyon gamit ang AGI.

Ipinakita nito na ang teknikal na suporta, partikular sa internet, ay nakatutulong sa mas mabilis at
mas epektibong paggamit ng AGI. Gayundin, sinabi ng ikaanim na tagatugon na minsan ay napuputol ang
paggamit ng AGI kapag mahina ang internet o kulang ang kagamitan. Nangangahulugan ito na ang mga
nabanggit na kakulangan ay naglilimita sa kakayahan ng guro at mag-aaral na makakuha ng sapat at tamang
impormasyon gamit ang AGI. Samantala, ibinahagi ng ikapitong tagatugon na hindi makakakalap ng sapat
na impormasyon ang guro o mag-aaral kapag mahina ang internet, na naglilimita sa kakayahan nilang
makakuha ng tamang kaalaman.

Kaugnay nito, inilahad ng ikawalong tagatugon na ang pagbagal ng koneksyon sa internet ay
nagiging dahilan ng pagkakawatak-watak ng impormasyon. Ipinapakita nito na ang teknikal na problema
ay nakakaapekto sa epektibong paggamit ng AGI sa pagtuturo. Bukod dito, sinabi rin ng ikasiyam na
tagatugon na maaaring hindi magamit ang AGI kapag walang internet, na nagpapahiwatig na lubhang
nakadepende ang AGI sa koneksyon sa internet. Sa huli, binanggit ng ikasampung tagatugon na kapag
mahina ang signal o limitado ang mga kagamitan tulad ng laptop o tablet, nagiging mahirap ang maayos at
epektibong paggamit ng AGI. Ipinapakita lamang nito na ang kakulangan sa teknikal na suporta ay
pangunahing hadlang sa pagtuturo at pagkatuto gamit ang AGI.

Mula sa mga karanasang ito, malinaw na ang teknikal na aspeto, lalo na ang koneksyon sa internet
at sapat na kagamitan, ay kritikal sa pagiging epektibo ng AGI. Ang anumang kakulangan sa teknikal na
suporta ay direktang nakakaapekto sa paghahanda ng aralin, daloy ng klase, at kalidad ng pagkatuto ng mga

mag-aaral.
Pagpapalalim

Mula sa mga natuklasang nakalahad sa ikawalong talahanayan, malinaw na ang epektibong
paggamit ng AGI sa pagtuturo ay hindi lamang nakasalalay sa kakayahan ng teknolohiya at ng guro kundi
pati na rin sa angkop na teknikal na suporta, tulad ng maayos na koneksyon sa internet at sapat na
kagamitan. Ang anumang pagkaantala o limitasyon sa paggamit ng AGI ay maaaring magdulot ng
pagkaantala sa daloy ng klase, na posibleng makaapekto sa atensyon at pag-unawa ng mga mag-aaral.
Ipinapahiwatig nito na ang buong potensyal ng AGI ay hindi ganap na naaabot kung kulang ang
teknolohikal na suporta, kaya’t mahalaga ang maingat na pagpaplano at epektibong pamamahagi ng mga
kagamitan. Bukod dito, ang kakulangan sa tuloy-tuloy na akses sa impormasyon ay naglilimita sa
kakayahan ng guro at mag-aaral na makakuha ng komprehensibong kaalaman, na maaaring makaapekto sa
mas malalim na pagkatuto. Ang mga limitasyong ito ay nagbibigay-diin sa pangangailangan ng balanseng
integrasyon ng teknolohiya at tradisyunal na pamamaraan sa pagtuturo.

Samakatuwid, ang AGI ay nananatiling epektibong kasangkapan lamang kung ito ay
sinusuportahan ng angkop na kondisyon, gabay, at suporta. Ipinapakita rin ng mga resultang ito ang
kahalagahan ng pagbubuo ng patakaran at estratehiya para sa maayos na implementasyon ng AGI sa loob
ng paaralan. Sa kabuuan, ang teknolohiyang ito ay napapabilis at nagpapadali ng pagtuturo, subalit
nananatiling sentro ang papel ng guro sa maayos na paggamit nito sa pagpapalawak ng kaalaman at
pagpapanatili ng kalidad ng edukasyon.

Batayang Literatura

Sa pag-ushong ng teknolohiya sa edukasyon, hindi sapat na magkaroon lamang ng sopistikadong
kasangkapan tulad ng Artificial General Intelligence (AGI). Kinakailangan din ng maayos ang teknikal na
suporta at imprastruktura upang maging epektibo ang integrasyon nito sa proseso ng pagtuturo at pagkatuto.
Ang kinalabasan ng kasalukuyang pag-aaral ay tumutugma sa maraming pag-aaral na binibigyang-diin ang
kahalagahan ng balanseng integrasyon ng teknolohiya at tradisyunal na pamamaraan sa edukasyon. Una,
binigyang-diin ng The Open Innovation Team, Department for Education (2024) ng UK na ang mataas na
paunang gastusin sa imprastruktura at limitadong kakayahan ng mga paaralan na umangkop sa teknolohiya
ay pangunahing hadlang sa malawakang paggamit ng mga generative Al tool sa silid-aralan.

Ito ay nagpapahiwatig na ang teknikal na kondisyon at kagamitan ay kritikal upang maabot ang
buong potensyal ng AGI sa edukasyon, at ang anumang pagkaantala sa teknikal na suporta ay maaaring
makaapekto sa daloy ng pagtuturo. Dagdag pa rito, tinutukoy nina Familoni et al. (2024) ang problema ng
hindi pantay-pantay na akses sa teknolohiya bilang isang mabigat na usapin sa integrasyon ng Al sa
edukasyon. Ayon sa kanilang pagsusuri, ang hindi pantay na akses sa maaasahang koneksyon, digital na
kagamitan, at komprehensibong suporta ay maaaring magpalala sa umiiral na sosyo-ekonomikong hindi
pagkakapantay-pantay at makaaapekto sa kalidad ng pagkatuto.

Ang ganitong pananaw ay sumasalamin sa kasalukuyang pag-aaral na ang kakulangan ng teknikal
na suporta ay naglilimita sa kakayahan ng guro at mag-aaral na makakuha ng komprehensibong kaalaman.
Dagdag pa, ipinapakita ng pag-aaral ni Ramalakshmi et al. (2024) na may mga limitasyon din ang
Generative Al dahil sa teknikal na hamon. Ang mga komplikasyon ng mga modelong GenAl ay maaaring
magdulot ng mataas na gastos sa kompyutasyon at mga isyu sa pagpapalawak ng paggamit, na naglilimita

sa malawakang integrasyon nito. Ipinapakita nito na bukod sa suporta at kagamitan, may mga limitasyon
din ang mismong teknolohiya na dapat isaalang-alang sa maayos na pagpapatupad.

Bukod dito, napatunayan sa kasalukuyang pag-aaral na ang kakulangan sa tuloy-tuloy na akses sa
impormasyon gamit ang AGI ay naglilimita sa kakayahan ng guro at mag-aaral na makakuha ng
komprehensibong kaalaman, na maaaring makaapekto sa mas malalim na pagkatuto. Sa kabilang banda,
ipinakita nina Helson et al. (2024) na malaki ang naitutulong ng AGI sa pamamahala at pagsusuri ng
pagkatuto. Ang mga tool gaya ng Grammarly, Turnltin, Ecree, at PaperRater ay ginagamit hindi lamang
para sa pagsusuri ng mga gawa ng mga estudyante kundi upang mapauunlad din ang kalidad ng pagsulat at
kritikal na pag-iisip.

Ipinakita rin pag-aaral ni Yolcu (2023) na ang AGI ay may kakayahang palitan o baguhin ang
tradisyunal na papel ng guro at magbigay ng personal na karanasan sa pagkatuto nang hindi palaging
kailangan ang direktang gabay o interbensyon ng guro. Ipinahihiwatig nito na ang teknolohiya mismo ay
may sapat na kapasidad upang suportahan ang pagkatuto, at hindi ganap na nakasalalay sa tradisyunal na
pamamaraan, kagamitan, o tuloy-tuloy na akses sa impormasyon.

Sa madaling sabi, habang ang kasalukuyang pananaliksik ay nakatuon sa pangangailangan ng guro
at suporta upang magamit nang epektibo ang AGI, ang pananaw ni Yolcu ay nagpapakita na ang AGI ay
maaaring maging aktibong kasangkapan sa edukasyon na kayang baguhin ang paraan ng pagtuturo at
mapanatili ang epektibong pagkatuto kahit limitado ang tradisyunal na suporta.

Korolaryong Katanungan 9

Sa inyong karanasan, anu-ano ang mga hamon sa pag-angkop ng mga aralin gamit ang AGI
para sa iba’t ibang uri ng mag-aaral?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugan mula sa mga hamon sa pag-angkop ng mga aralin
gamit ang AGI para sa iba’t ibang uri ng mag-aaral

Talahanayan 9
Mga Nabuong Kahulugan mula sa pag-angkop ng mga aralin gamit ang AGI
&;Suong-kaglﬁﬁgan

Mahalagang Pahayag Code Kategorya

(Significant Statements) | | (Formulated Meanings) Toma

"Isa sa mga hamon sa pag-angkop ng mga Labis na Pangamba sa Ang labis na pag-asa sa Responsableng
aralin gamit ang AGI ay ang posib#idad na pagdependa iabis na pag-asa AGI| ay maaaring at Mapanuring
masanay {ayo at dito na lamang umasa sa humadiang sa pagiging Paggamit ng
lahat ng oras na maaaring makabawas sa malikhain at mahusay sa AGH
sariling kakayahan ng guro sa paggawsa ng pagdisenyo ng aralfin,
aralin.”- Tagatugon 1
“Ang hamon ay ang pag-angkop ng mga Pag-aangkop Pag-sangkop sa  Hindi awtomatikong AGI bilang
aralin gamit ang AGI sa iba't ibang url ng ng arakn pangangalangan naiaangkop ng AGI ang Gabay sa Pag-
mag-aaral."- Tagatugon 2 ng mag-aaral aralin sa iba't ibang antas  aangkop ng

ng kakayahan ng mag- aralin

aaral
"Mahirap minsan na gawing akma ang aralin Pag-aangkop Pag-aangkop sa  Kailangan pa ring suriin at  AGI bilang
para sa lahat ng mag-aaral, may flan na ng arakn pangangailangan iakma ng guro ang awtput Gabay sa Pag-
nangangailangan ng mas simpleng ng mag-aaral ng AGL. aangkop ng
paliwanag, habang ang iba naman ay aralin
naghahanap ng mas malalim na diskusyon -
Tagatugon 3

“So Minsan, hindi nito natutugunan ang
emosyonal al sosyal na pangangatangan ng
mag-aaral."- Tagatugon 4

"‘Kapag ang mag-aaral ay nadepends na
lamang sa AGI lalo na kung bubuo ng isang
sanaysay hindl na nagiging natural ang daloy
ot tila nawawala na ang puso sa isang

paksa - Tagatugon 5

“May mga pagkakataong masyadong mataas
o mababa ang antas ng materyales kaya
kailangan pa ring baguhin o mngkop ng
guro." Tagatugon 6

"Hindl madali ang pag-anngkop ng aralin para
58 bawat mag-aaral dahil iba-iba ang kanilang
paraan at bills ng pagkatuto.”- Tagatugon 7

"Minsan kulang sa konteksto o kulturang
Filipino ang awtput ng AGI."- Tagatugon B

"Pagsisiguro sa kalumpakan ng
Impormasyong ibinibigay ng AGI, Kallangang
sutiin pa rin ng guro ang mga imparmasyong
ginagamit mula sa AGI upang malwasan ang
maling datos o pagkakaunawa " Tagatugon §

"May mga mag-aaral na mabilis matuto at
may |ba naman na nangangailangan ng
karagdagang suporta kaya'l kinakailangan ko
pa rng gumawa ng mga adjustments para
matugunan ang mga individual na

pangangailangan.”- Tagatugon 10

Interpretasyon

Limitadong
amosyonal na
suporta

Labis na
pagdepende

Pag-aangkop
ng arakn

Pag-aangkop
ng arakn

Kakulangan ng
kontekstong
Pilipino

Pagiging
maingat sa
impormasyon

Pag-aangkop
ng araln

Indibldwal na
pangangailangan

Pangamba sa
Inbis na pag-asa

Pag-asangkop sa
pangangailangan
ng mag-aaral

Pag-sangkop sa
pangangalangan
ng mag-aaral

Kontekstuwali-
sasyon ng aralin

Kagalingan sa
pamamahala

Pag-aangkop sa
pangangalangan
ng mag-aaral

May aspeto ng pag-aaral  AGI bilang

na nangangailangan ng Gabay sa Pag-

empatiya at ugnayang aangkop ng

pantao na hindi kayang aralin

bigay ng AGI

Ang labls na paggamit ng  Responsableng

AGI sa pagsulat ay at Mapanuring

nagreresulta sa hindi Paggamit ng

natural at walang AGI

personal na damdaming

awlpul ng mga mag-aaral,

Hindi laging tama ang AGI bilang

antas ng iImpormasyon na Gabay sa Pag-

ibinibigay ng AGI para sa  aangkop ng

pangangallangan ng aralin

mag-aaral

Mahirap gawing akma sa  AGI bllang

lahat ng mag-aaral ang Gabay sa Pag-

aralin gamit ang AGI asngkop ng
aralin

Ang AGI ay may Kakulangan ng

limitasyon sa lokal na Kontekstong

konteksto, Kultural

Mananatiling mahalaga Responsableng

ang papel ng guro sa at Mapanuring

pagsuri ng mga Paggamit ng

Impormasyon AGI

Binibigyang-diin na ang AGI bilang

guro pa rin ang tumitiyak  Gabay sa Pag-

na bawat mag-aaral ay aangkop ng

natututo nang epeklibo,
kahit may tulong ng AGI

aralin

Sa pagsusuri ng mga karanasan ng mga guro patungkol sa mga hamon na kanilang nararanasan sa
pag-aangkop ng mga aralin gamit ang AGI para sa iba’t ibang uri ng mag-aaral, napatunayan na
nananatiling sentro ang guro sa epektibo at makabuluhang pagkatuto. Ayon sa unang tagatugon, isa sa mga
hamon sa paggamit ng AGI ay ang posibilidad na masanay ang guro at dito na lamang umasa sa lahat ng
oras, na maaaring makabawas sa sariling kakayahan sa pagdisenyo ng araling aangkop sa mga mag-aaral.
Ipinapakita nito na ang labis na pag-asa sa teknolohiya ay maaaring humadlang sa pagiging malikhain at

mapanuring pag-iisip ng guro.

Kaugnay nito, binanggit ng ikalawang tagatugon na ang pag-angkop ng mga aralin sa iba't ibang
uri ng mga mag-aaral ay isang hamon, dahil hindi awtomatikong naaangkop ng AGI ang mga aralin sa iba't
ibang antas ng kakayahan ng mga mag-aaral. Samantala, inilahad ng ikatlong tagatugon na minsan ay
mahirap gawing akma ang aralin para sa lahat ng mag-aaral dahil may ilan na nangangailangan ng mas
simpleng paliwanag, habang ang iba naman ay naghahanap ng mas malalim na diskusyon.
Nangangahulugan ito na kailangan pa ring suriin at iakma ng guro ang output ng AGI upang matiyak na

naaayon ito sa pangangailangan ng bawat mag-aaral.

Dagdag pa rito, binanggit ng ikaapat na tagatugon na hindi natutugunan ng AGI ang mga
emosyonal at panlipunang pangangailangan ng mga mag-aaral. Ipinapakita nito na may aspeto ng pagkatuto
na nangangailangan ng empatiya at ugnayang pantao na hindi kayang ibigay ng teknolohiya. Kaugnay nito,
sinabi naman ng ikalimang tagatugon na kapag ang mag-aaral ay nadepende na lamang sa AGl, lalo na sa
paggawa ng sanaysay, nagiging hindi natural ang daloy ng kanyang output at tila nawawala ang damdamin
sa paksa. Nangangahulugan ito na ang labis na paggamit ng AGI sa pagbuo ng mga gawaing pampagkatuto
ay maaaring magdulot ng kawalan ng personal na koneksyon at ng malikhaing pagpapahayag ng mag-aaral.

Samantala, inilahad ng ikaanim at ikapitong tagatugon na hindi laging tama ang antas ng materyales
at mahirap gawing akma sa lahat ng mag-aaral ang aralin gamit ang AGI, sapagkat iba-iba ang paraan at
bilis ng pagkatuto ng bawat mag-aaral. Nangangahulugan ito na ang guro pa rin ang may pangunahing
tungkulin sa pag-aangkop ng aralin upang matugunan ang mga indibidwal na pangangailangan ng mga
mag-aaral. Bukod dito, ibinahagi ng ikawalong tagatugon na kulang sa lokal na konteksto o kulturang
Filipino ang ibinibigay ng AGI, na nagpapahiwatig ng limitasyon ng teknolohiya sa pagbibigay ng angkop
at makabuluhang konteksto. Kaugnay nito, binanggit ng ikasiyam na tagatugon na mahalaga pa rin ang
papel ng guro sa pagsusuri at pagsisiguro ng katumpakan ng impormasyong ibinibigay ng AGI upang
maiwasan ang maling datos o pagkakaunawa.

Sa huli, inilahad ng ikasampung tagatugon na may mga mag-aaral na mabilis na matuto at may iba
na nangangailangan ng karagdagang suporta, kaya kinakailangan pa ring gumawa ang guro ng pagsusuri at
pag-aangkop upang matugunan ang mga indibidwal na pangangailangan ng mga ito. Pinapakita nito na
kahit may tulong ng AGlI, ang guro pa rin ang sentro ng epektibong pagtuturo at pagkatuto ng bawat mag-
aaral. Bagama’t nakatutulong ang AGI sa pagpapabilis at pagpapadali ng pagtuturo, hindi nito ganap na
napapalitan ang papel ng guro sa pagdisenyo, pag-angkop, at pagtiyak sa kalidad ng aralin. Ang teknolohiya
ay kasangkapan lamang na dapat gamitin nang may tamang balanse upang mapanatili ang malikhaing pag-
iisip, empatiya, at personal na koneksyon sa pagkatuto ng mga mag-aaral.

Pagpapalalim

Ang paggamit ng AGI sa pagtuturo ay may kapaki-pakinabang na papel, ngunit hindi ito ganap na
nakakapalit sa guro. Ito ay ayon sa naging pagsusuri ng mga karanasan ng guro na nakalahad sa ikasiyam
na talahanayan. Ipinapakita nito na ang guro pa rin ang pangunahing tagapamagitan sa proseso ng
pagkatuto, lalo na sa pag-aangkop ng aralin sa indibidwal na pangangailangan ng mag-aaral. Ang labis na
pag-asa sa AGI ay maaaring magdulot ng pagbaba ng malikhaing pag-iisip at kritikal na pagsusuri ng guro,
na nagpapatunay na ang teknolohiya ay dapat magsilbing kasangkapan at hindi kapalit.

Bukod dito, ang AGI ay may limitasyon sa pagbibigay ng akmang konteksto, lalo na sa lokal na
kultura at wikang Filipino, at hindi rin nito natutugunan ang emosyonal at panlipunang pangangailangan
ng mag-aaral. Ipinapakita nito na ang kalidad ng pagkatuto ay nakasalalay pa rin sa empatiya, pang-unawa,
at gabay ng guro, na hindi kayang Ibigay ng AGI. Higit pa rito, dahil iba-iba ang bilis at estilo ng pagkatuto
ng mag-aaral, kailangang patuloy na suriin at iakma ng guro ang awtput ng AGI upang matiyak ang
epektibong pagtuturo. Samakatuwid, ang AGI ay nagbibigay ng suporta sa paghahanda ng aralin at
pagpapadali ng gawain, ngunit ang responsibilidad sa kalidad ng edukasyon, personal na koneksyon, at
malikhaing pagkatuto ay nananatiling nakasalalay sa guro.

Makikita rin sa mga karanasan na ang tamang paggamit ng AGI ay maaaring magpalakas ng
produktibidad at magbigay ng mas maraming oras para sa interaktibong aktibidad, subalit kinakailangan

itong gamitin nang may balanseng pananaw upang hindi mawala ang pangunahing papel ng guro.
Samakatuwid, ang paggamit ng AGI ay nagpapaalala na ang teknolohiya ay isang kasangkapan na dapat
samahan ng kritikal na pag-iisip, empatiya, at malikhaing estratehiya ng guro upang mapanatili ang
makabuluhan at epektibong karanasan sa pagkatuto ng bawat mag-aaral.

Batayang Literatura

Bagama’t napadadali ng AGI ang ilang aspekto ng pagtuturo, nananatiling kailangan ang empatiya,
pang-unawa, at pedagohikal na gabay ng guro na hindi kayang tumbasan ng AGI. May limitasyon din ang
AGI sa pagbibigay ng angkop na konteksto lalo na sa kulturang lokal at wikang Filipino. Hindi rin nito
natutugunan ang emosyonal at panlipunang pangangailangan ng mga mag-aaral. Ang pananaw na ito ay
sinuportahan ng pahayag ni Fjelland (2020). Ayon sa kanya, bagaman ang AGI ay may kakayahang
magproseso ng impormasyon, magbigay ng paliwanag, at magdisenyo ng mga personalisadong aralin,
limitado pa rin ito sa pagbibigay ng ganap na interaksyon na katulad ng sa tao. Dagdag pa, hindi tunay na
magiging matalino ang mga kompyuter dahil wala silang katawan, karanasan sa pagkabata, at pakikilahok
sa kultura, mga karanasan at interaksyon na mahalaga sa pag-unlad ng katalinuhan ng tao.

Binigyang-diin din nina Bergdahl et al. (2020) ang mga panganib ng labis na pag-asa sa teknolohiya
sa edukasyon. Sa kanilang pag-aaral, lumalabas na ang sobrang paggamit ng kagamitang ito ay maaaring
magdulot ng pagbaba ng mga kasanayan at kritikal na pag-iisip. Maaaring bumaba ang kakayahan ng guro
sa aktibong pagdisenyo ng aralin, pagsusuri ng konteksto, at malikhaing pagpaplano. Sumasang-ayon ito
sa natuklasan sa pag-aaral na ang sobrang pag-asa sa AGI ay may direktang epekto sa kalidad ng kritikal
na pag-iisip at malikhaing pagdedesisyon ng guro na mahalaga sa pag-aangkop ng aralin.

Napatunayan din na hindi natutugunan ng AGI ang emosyonal at panlipunang pangangailangan ng
mag-aaral. Ang resultang ito ay sinang-ayunan ng pag-aaral nina Zhai et al. (2022), kung saan inilahad nila
na mahalagang kilalanin pa rin na ang AGI ay hindi makapagbibigay ng parehong antas ng interaksyon ng
tao na ibinibigay ng mga guro, tulad ng paggabay, motibasyon, at emosyonal na suporta. Ang mga aspetong
ito ay nananatiling pundasyon ng epektibong pagtuturo. Sa halip na tingnan ang AGI bilang banta, mas
makabubuting tingnan ito bilang katuwang na nagpapalakas sa kakayahan ng mga guro.

Taliwas naman ito sa resulta ng pag-aaral ni Morris (2025). Inilarawan niya ang AGI bilang isang
uri ng teknolohiya na may kakayahang tularan ang mahahalagang kognitibong tungkulin ng tao, gaya ng
pangangatwiran, paggawa ng desisyon, pagproseso ng wika, at pag-aangkop sa mga bagong sitwasyon.
Ayon sa kanya, ang AGI ay may potensiyal ding gumanap ng mga tradisyunal na tungkuling pedagohikal,
kabilang ang pagbuo ng materyales sa pagtuturo, pagsusuri sa pag-unlad ng mag-aaral, at pagbibigay ng
agarang puna na nakatutulong sa proseso ng pagkatuto. Ang pananaw na ito ay taliwas sa kinalabasan ng
kasalukuyang pag-aaral na nagsasabing hindi kayang palitan ng AGI ang guro, sapagkat ipinahihiwatig ni
Morris na ang AGI ay may sapat na kakayahan upang gampanan ang mas malawak at mas malalim na
tungkulin sa edukasyon.

Dagdag pa rito, hindi rin sumasang-ayon sa kinalabasan ng pag-aaral ang natuklasan nina
Williamson et al. (2020) hinggil sa limitasyon ng AGI sa pag-angkop sa indibidwal na pangangailangan ng
mga mag-aaral. Ayon sa kanila, ang Al, kabilang ang AGI, ay may kakayahang maghatid ng mataas na
antas ng personalisasyon sa pagkatuto. Sa kanilang pagsusuri, natukoy nilang epektibong naiaangkop ng
Al ang nilalaman ng kurso batay sa bilis, estilo, at indibidwal na pangangailangan ng bawat mag-aaral. Sa
mga nabanggit na resulta, kung saan inilahad nila na ang paggamit ng AGI ay maaaring magsilbing

makapangyarihang kasangkapan upang mapabuti ang kalidad ng edukasyon.Sa pamamagitan ng kakayahan
nitong magsuri at gumamit ng malalaking datos, nagagawa ng AGI na magbigay ng mas angkop na paraan
ng pagtuturo para sa bawat mag-aaral. Dagdag pa niya, Ang ganitong antas ng adaptibong sistema ay
nakatutulong upang mas mapalapit ang mga aralin sa antas ng kakayahan ng mag-aaral.

Korolaryong Katanungan 10

Paano ninyo nilalampasan o hinaharap ang mga hamong ito upang magpatuloy sa epektibong
paggamit ng AGI sa pagtuturo?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugan sa mga karanasan kung paano nilalampasan o
hinaharap ng mga guro ang mga hamon sa paggamit ng AGI

Talahanayan 10
Mga Nabuong Kahulugan mula sa Karanasan ng mga Guro kung Paano nila Nilalampasan o
Hinaharap ang mga Hamon sa Paggamit ng AGI

Mahalagang Pahayag Nabuong Kahulugan
(Significant Statements) Code ‘ Kategorya (Formulated Meanings) ‘ Tema

"Bukod sa paggamit nito ay mahalaga pa rin Responsableng Wastong Mananatiling sentro ang guro sa  Responsableng

na manggaling sa atin ang mga impormasyon  paggamit paggamit pagbibigay ng Impormasyon at at Mapanuring

at pamamaraan sa pagtuturo.” Tagatugon 1 epektibong pagtuturo. Paggamit ng

AGI

"Ginagamit ko ang AGI bilang gabay o Pag-aangkop Pag-aangkop sa  Ginagamit ang AGI bilang AGI bilang

pantulong, ngund sinusuri at insangkop ko pa  ng aralin pangangadangan pantulong habang pinapalakas Gabay sa Pag-

rin ang bawat aralin ayon sa ng mag-aaral pa rin ng guro ang pag-aangkop  aangkop ng

pangangailangan ng mag-aaral " Tagatugon 1 ng aralin sa bawat mag-aaral aralin

‘Nilalampasan ko ang hamon sa Alternatibong Kahusayan sa Ang kahandaan ng guro ang Responsableng

pamamagitan ng paghahanda ng plano paghahanda susi upang mapanatili ang tuloy-  at Mapanuring

altematibong materyales at pamamaraan. Sa tuloy na pagkatuto ng mga mag- Paggamit ng

ganitong paraan, nagiging hdoy-tuloy ang aaral AGI

pagkatuto kahit may aberya sa paggamit ng

AGL.* Tagatugon 2

*Gumagamit ako ng kombinasyon ng Epektibong na  Integrasyon sa Ang balanseng paggamit ng ba't AGI bilang

radisyunal at makabagong pamamaraan pamamaraan pagtuturo Ibang estratehiya sa pagtuturo Suportang

upang manatiling epektibe ang pagtuturo ” ay nagpapadali sa adaptibo at Panturo

Tagatugon 3 epeklibong pagkatuio.

‘Gumagamit din ako ng iba't Ibang paraan Epektibong na  Integrasyon sa Ang kombinasyon ng AGI bilang

tulad ng tradisyunal na pagtuturo at face-to- pamamaraan pagtuturo teknolohiya at personal na Suportang

face na pag-uusap upang punan ang mga interaksyon ay tumutugon sa Panturo

limitasyon ng teknolohiya.” Tagatugon 4 mga kakulangan ng AGL

*Mahalaga ang pagiging flexible at maagap Adaptibong Kahusayan sa Mahalaga ang mabilis at AGI bilang

sa pag-aadjust ng mga aralin upang maging pamamaraan paghahanda maayos na pag-aangkop ng Suportang

epektibo ang pagtuturo.” Tagatugon 4 aralin sa matagumpay na Panturo
paggamil ng AGI sa pagtuturo.

“Hindi lahat ng ibinibigay na impermasyon na  Pagiging Kagalingan sa Mahalaga ang pagsusuri at Responsableng

kailangan natin mula sa AG| ay tama kaya maingat sa pamamahala pagpili ng angkop na at Mapanuring

naman mas naging maingat at mapanur ako  impormasyon Impormasyon sa pagtuturo Paggamit ng

sa mga kinukuha kong impormasyan lalo na AGI

kung ito ay tungkol sa mga aralin aking

ibinabahagi sa mga mag-aaral.” Tagatugon 5

“Gumagawa ako ng alternatibong plano Alternatibong Kahusayan sa Kapag maayos na ginagamit Responsableng

sakaling magkaroon ng teknikal na plano paghahanda ang AGI kasabay ng at Mapanuring

problema.” Tagatugon 6 altematibong plano ng guro, Paggamit ng
nananatiling epektibo ang AGI

pagtuturo kahit may teknikal na
ISyu.

“Wag iasa lahat dito sapagkat hindi ito Responsableng  Wastong Ang kakayahan at husay ng Responsableng
magandang imahe ng Isang mahusay na paggamit paggami guro ang sukatan ng kalidad ng  at Mapanuring
guro, gamitin nang tama at ‘wag abusuhin ” pagtuturo, habang ang AGI ay Paggamit ng
Tagatugon 7 pantulong lamang AGI
‘Ginagamit ko ang AGI bilang suporta Responsableng Wastong Ang AGI ay pantulong sa Responsableng
lamang, hinds bilang kapalit ng guro.* paggamit paggami pagtuturo, at ang guro pa rin at Mapanuring
Tagatugon & ang pangunahing tagapamahala  Paggamit ng
ng aralin at proseso ng AGI
pagkatuto
“Pagsusun al pagrebisa ng mga Pagrebisa ng Kagalingan sa Kailangang suriin ng guro ang Responsableng
impormasyong ibinibigay ng AGI bago ito impormasyon pamamahalta Impormasyon mula sa AGl bago  at Mapanuring
gamitin sa pagtuturo.” Tagatugon 9 ito gamitin sa klase Paggamit ng
AGI
*Pinipik ko rin ang mga tocts at apps na hindl  Pagsasaalang-  Sulwaning Ang maingat na pagplll ng mga Kakulangan ng
mahirap gamitin at mabilis mag-load, upang alang sa teknikal kagamitan ay nagpapatuloy at Teknikal na
malwasan ang mga leknikal na problema.” teknolohiya nagpapahusay sa proseso ng Suporta
Tagatugon 10 pagtutura
Interpretasyon

Sa pagbabahagi ng mga guro kung paano nila nilalampasan o hinaharap ang mga hamon sa
paggamit ng AGI upang magpatuloy sa epektibong paggamit nito sa pagtuturo, malinaw na ang teknolohiya
ay nagsisilbing pantulong lamang at nananatiling sentro ang guro sa epektibong pagtuturo. Ayon sa unang
tagatugon, mahalaga pa rin na manggaling sa guro ang impormasyon at pamamaraan sa pagtuturo, habang
ginagamit ang AGI bilang gabay o pantulong. Ipinapakita nito na mananatiling sentro ang guro sa
pagbibigay ng impormasyon at epektibong pagtuturo. Kaugnay nito, binanggit ng ikalawang tagatugon na
nilalampasan niya ang mga hamon sa AGI sa pamamagitan ng paghahanda ng alternatibong kagamitan at
pamamaraan, na nagpapatunay na ang kahandaan ng guro ang susi sa pagpapanatili ng tuloy-tuloy na
pagkatuto.

Samantala, inilahad ng ikatlong tagatugon na gumagamit siya ng kombinasyon ng tradisyunal at
makabagong pamamaraan upang manatiling epektibo ang pagtuturo. Nangangahulugan lamang ito na ang
balanseng paggamit ng iba't ibang estratehiya ay nakatutulong sa adaptibong at makabuluhang pagkatuto.
Kaugnay nito, inilahad naman ng ikaapat na tagatugon na mahalaga ang personal na interaksyon, upang
punan ang limitasyon ng teknolohiya, at binigyang-diin ang pagiging adaptibo sa pagbuo ng mga aralin.
Pinahihiwatig nito na ang mabilis at maayos na pag-aangkop ng aralin ay kritikal sa matagumpay na
paggamit ng AGI.

Dagdag pa rito, binanggit ng ikalimang tagatugon na hindi lahat ng impormasyong ibinibigay ng
AGI ay tama, kaya mas naging maingat at mapanuri siya sa pagpili ng impormasyon para sa pagtuturo.
Gayundin, ibinahagi ng ikaanim na tagatugon na gumawa siya ng alternatibong plano sakaling magkaroon
ng teknikal na problema. Pinahihiwatig nito na ang maayos na paggamit ng AGI, kasabay ng kahandaan ng
guro, ay nagpapanatili ng epektibong pagtuturo kahit may aberya sa teknolohiya. Samantala, ibinahagi ng
ikapitong tagatugon na hindi dapat umasa nang lubusan sa AGI, sapagkat ang kakayahan at husay ng guro
ang sukatan ng kalidad ng pagtuturo.

Kaugnay nito, sinabi ng ikawalong tagatugon na ginagamit niya ang AGI bilang suporta lamang,
hindi kapalit ng guro, na nagpapatibay sa pananaw na ang guro pa rin ang tagapamahala ng proseso ng
pagkatuto. Bukod dito, binanggit ng ikasiyam na tagatugon na mahalaga ang pagsusuri at pagrebisa ng mga
impormasyong ibinibigay ng AGI bago ito gamitin sa pagtuturo. Kailangang suriin ng guro ang
impormasyon mula sa AGI bago ito gamitin sa klase. Panghuli, ibinahagi ng huling tagatugon na pinipili
niya ang mga kagamitan at aplikasyon na madaling gamitin at hindi nagkakaroon ng mga teknikal na

problema. Ipinapakita nito na ang maingat na pagpili ng kagamitan at kritikal na pagsusuri ng impormasyon
ay nagpapatuloy at nagpapahusay sa proseso ng pagtuturo.

Ang AGlI ay kapaki-pakinabang bilang pantulong sa pagtuturo, ngunit nananatiling sentro ang guro
sa pagbibigay ng impormasyon, pag-aangkop ng aralin, at pagtitiyak ng kalidad ng pagkatuto. Ang
matagumpay na paggamit ng AGI ay nakadepende sa kahandaan, kritikal na pag-iisip, at malikhaing pag-
aangkop ng guro, kasabay ng maingat na pagpili ng teknolohiya at alternatibong plano upang mapanatili
ang tuloy-tuloy at epektibong pagkatuto ng mga mag-aaral.

Pagpapalalim

Ipinapakita ng mga natuklasan mula sa ikasampung talahanayan na ang paggamit ng AGI sa
pagtuturo ay hindi lamang nakatuon sa teknolohiya kundi higit sa lahat sa kakayahan, kahandaan, at kritikal
na pag-iisip ng guro. Malinaw na ang epektibong pagtuturo ay nakasalalay sa balanseng paggamit ng
teknolohiya at tradisyunal na pamamaraan, mabilis na pag-aangkop ng aralin, at maingat na pagsusuri ng
impormasyon. Bukod dito, ang pangangailangan ng guro na bumuo ng alternatibong plano at pumili ng
angkop na kagamitan ay nagpapahiwatig na ang kahandaan ng guro ay mahalaga upang mapanatili ang
tuloy-tuloy at epektibong pagkatuto, lalo na sa pagharap ng mga hamon sa paggamit ng AGI. Ipinapakita
rin ng mga karanasang ibinahagi ng mga tagatugon na ang labis na pag-asa sa AGl ay maaaring humadlang
sa malikhaing pag-iisip ng guro at sa personal na ugnayan nito sa mga mag-aaral.

Kapag sobra ang pagtitiwala sa teknolohiya, may panganib na bumaba ang antas ng kritikal na pag-
iisip ng guro sa pagdidisenyo ng aralin, gayundin ang kakayahang unawain ang indibidwal na
pangangailangan at estilo ng pagkatuto ng bawat mag-aaral. Samakatuwid, upang matamo ang mataas na
kalidad at makabuluhang pagtuturo, kinakailangang gamitin ang AGI nang may wastong balanse, kasabay
ng aktibong papel ng guro sa pagdidisenyo, pagsusuri, at pag-aangkop ng aralin para sa bawat mag-aaral.
Ang guro, sa kanyang kahusayan at pagiging mapanuri, ang nananatiling pangunahing tagapamagitan sa
pagkatuto, na tinitiyak na ang bawat aralin ay naaayon sa pangangailangan at antas ng mga mag-aaral. Higit
pa rito, ang maingat na paggamit ng AGI ay nagbibigay-daan upang mapanatili ang malikhaing pag-iisip
ng guro, mapalakas ang ugnayan sa mga mag-aaral, at masiguro ang mas inklusibo at adaptibong
pamamaraan ng pagtuturo.

Batayang Literatura

Pinatunayan sa kasalukuyang pag-aaral na nalalampasan ng mga guro ang mga hamong
kinahaharap sa paggamit ng AGI sa pagtuturo sa pamamagitan ng kahandaan sa paggamit nito, paglinang
ng kanilang kakayahan, at kritikal na pag-iisip. Ang resultang ito ay sinang-ayunan ng ilang pag-aaral.
Binigyang-diin nina Benito (2023) at Ayanwale et al. (2022) na ang mga gurong may sapat na kaalaman at
kasanayan sa teknolohiya ay mas nagiging bukas sa inobasyon at nakapagtatamo ng positibong resulta sa
pagtuturo.

Ipinapakita nito na ang AGI ay nagiging epektibo lamang kung ito ay sinusuportahan ng mataas na
antas ng propesyonal na kahandaan, na umaayon sa kinalabasan ng pag-aaral na ang guro ang nananatiling
pangunahing tagapamagitan sa pagkatuto. Sinuportahan din ito ng pag-aaral ni Wu (2024), kung saan
inilahad niya na kinakailangan ang tuloy-tuloy na propesyonal na pag-unlad ng mga guro upang matugunan
ang mga hamon sa isang kapaligirang pinapagana ng AGI. Ang pahayag na ito ay sumusuporta sa
kinalabasan ng pag-aaral na nagpapakita ng kahalagahan ng pagkakaroon ng alternatibong plano sa

pagtuturo at kakayahang mabilis na umangkop sa mga hamong teknikal at pedagohikal na kaakibat ng
paggamit ng AGI. Ipinapakita nito na ang pagiging handa ng guro ay hindi lamang teknikal kundi
sistematiko at pangmatagalan, na nangangailangan ng patuloy na pagsasanay at paglinang ng kasanayan.

Bagaman maraming pag-aaral ang nagmungkahi ng balanseng paggamit ng AGI, ipinakita ng ilang
literatura na sa aktwal na aplikasyon nito, may malinaw na panganib na maaaring makaapekto sa papel ng
guro at limitahan ang kalidad ng pagtuturo. Kabilang dito ang pag-aaral ni Wu (2024), na sinuri ang epekto
ng AGI sa paglikha ng impormasyon at binigyang-diin ang pangangailangan sa paglinang ng teknolohikal
na kakayahan, etikal na pag-iisip, at kakayahang makipagtulungan sa AGlI, pati na rin ang pagbabago sa
kurikulum at tuloy-tuloy na propesyonal na pag-unlad upang matugunan ang mga hamon na hatid ng AGI.

Dagdag pa rito, ayon kay Salmon et al. (2023), ang AGI ay may kakayahang lumikha ng sistemang
higit na matalino kaysa tao. Maaaring maapektuhan nito ang tungkulin ng guro, ang proseso ng pagkatuto,
at ang paghubog ng kritikal na pag-iisip. Kung hindi maingat ang integrasyon, nagkakaroon ng panganib
na umasa ang guro at mag-aaral sa teknolohiya, na humahadlang sa malikhaing pag-iisip, personal na
ugnayan, at pagpapanatili ng mahahalagang kasanayan at pagpapahalagang pantao.

Korolaryong Katanungan 11

Sa kabuuan, paano ninyo ilalarawan ang naging impluwensya ng AGI sa motibasyon at
aktibong partisipasyon ng mga mag-aaral sa klase sa Filipino?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugan sa impluwensya ng AGI sa motibasyon at aktibong
partisipasyon ng mga mag-aaral sa klase ng Filipino

Talahanayan 11
Mga Nabuong Kahulugan mula sa Mahahalagang Pahayag hinggil sa Impluwensya ng AGI sa
Motibasyon at Aktibong Partisipasyon ng mga Mag-aaral sa Klase ng Filipino

M;halagmg Pahayag Nabuong Kahulugan

{Significant Statements) Code Ketogronyn {Formulated Meanings) Vone

“Maxs nagiging bukas sk $a pagtatanong af Pagiging Akllbong Ang malinaw 3t akmang Pagtaas ng

maskzasiq sa pagsagol dahill naaangkop at bukas 53 partisipasyon palwanag ng AGI ay Aktibong

malinaw ang mga halimbawa at paliwanag mula pagtatanong nagpapauniad ng Partisipasyon ng

53 AGL"- Tagatugon 1 partisipasyon ng maa mag- mga Mag-saval
aanal

“Ang pinakamahalagang pagbabagong aking Pagtaas ng Motibasyon Mas masigia al Pagpapalakas ng

NAapansin ay ang pagiaas ng nteres ng mga mag- Inleres sa Sa pagkatuto makabuluhang pagkatuto Motibasyon ng

aaml sa pakikilahok & pagtutok sa aralin, Naging amlin mga Mag-aaral

mas masigla at makabuluhan ang kandang

pagkatuto.”- Tagatugon 2

“Mas nagiging handa sfang makibahagi sa Kahandaang Interes =5 Ipinapakita na ang AGI ay Paglaas ng

Lalakayan, mas nagatanong sila, al mas nakikia makilahok talakayan nagpapalakas ng Aktibong

ang interes nita sa paksa.”. Tagalugon 3 kahandaan, Kuryosidad, at Partisipasyon ng
patisipasyon ng mga mag- mga Mag-aaral
aaral 53 Klase

“Ang pinakamahalagang pagbabagong napansin Pagtaas ng Positibang Ang AGI ay nagpapalakas Pagpapalakas ng

ko ay ang paglaas ng kumpiyansa & Inleres ng kumplyansa sakoobin ng tiwala & interes ng mga Kumpiyansa at

mga mag-aaral sa Flipine,”- Tagatugon 4 mag-aaral 5a pagkatuto ng Interes sa Flpino
wika

“Naging mas masigla ang kanilang paglahok at Masigitang Positibong Nakapagpepataas ng Pagpapalakas ng

mas naging positibo ang kandang pananaw sa paglanok pananaw akademikong pagaanap ng Kumplyansa al

pag-aaral ng wika."- Tagatugon 4 mga mag-aaral Interes sa Filpino

‘Mimyadong nakadepende ang mga mag-aami se
mgn sagot na ®Initigay ng AGH nawawala nia ang
malaim na paghkaunawa st nahibimpan silang
Do ng sarfing lnuhe o opinyon *- Tagatugon
b

Mo niging bande silang makilahok M magbigey
ng opinyon sa klase “- Tagatugon 6

“Nopanain ko nis masyado na stang naging

famad, dahd aliem nea na may makakatisong s
Kania ipinagpapaliban na nla ang mga gawain na
dapat ngayong army na o gnagesa. - Tagalugon
!

“ANG Mga mag-anial ay naka depende na sa
ntemer dahil alam nils N Isang type lang nils oy
mammi na slang makikita muls Mo " Tagstugon
7

“‘Mies naging Dukas ang mga mag-aaral sa pakaciiahok

o tumaas ang interes nila danil mas makabago ang
wralins Tagatugon 8

“Sa Wwiong ng AGH, mas nagging Kumpiyansa at
man madaslas makinal 5o tlakayan ang mga
mag-anal”s Tagatugon 9

“Ang AG! ay naktalutong na mablgyan ang mga
mag-aaral ng mas maraming pagkakatac para
magtuon sa digral eaming - Tagatugon 10

Lot na
pagdepende

Pagbibagay ng
opmnyon

Pagpapaiian
ng gawain

Labls na
pagdeponds

Pgiging
Dukan wa
Pakiianok

Paglaas ng
kumplyansa
s talakayan

Pagtuon sa
dygital na
pagkatuto

Pagbiwwas
Ng makalem
napag-lisip

Pakikahok
S Kane

Kawalin ng
disgiinm

Lably na
pagoamit ng
Teknoiotity s

Intares s
MBRADARON)
aralin

Aklibong
pakicilanok

Makabagong
parasnng
pagkatuto

Bumababa ang Kritkal na
pagisip ng mag-amal datill
840 Wbl na pagdepende sa
AGIL

Bukas N ugnyan sa
pagitan ng guro at mag-
anml

Bumabiaba ang dislpline ng
mag-aar dani sa latis ni
pagdepande sa AGL

Nagduduiol ng kakuangan
84 slling pag-ssip at
ket na pagsusur ng mga
mag-anral

Pinatataas ng AGI ang
Intexos ot bukan na
PAtSIpasyon ng mga mag-
naml

Mas mataas na twida si
SO M man madalas na
pakicianok ng maga mag-
aaml s klme

Man maraming
pagkakataon para sa
Interakiibong dxgital na
pagkatuto

Neogatibong
Epekio ng Labis
na Pigdepernde
sa AGH

Pagtaas g
AkNbong
Pantisipasyon ng
mga Mag-aaral

Negatibong
Epekio ng Labls
na Pagdepende
s AGI

Negatibong
Epekio ng Lably
na Pagdepande
s AGH

Pagpoapalakas ng
Motibasyon ng
mga Mag-awal

Fagpapalakas ng
Kumpiyansa at
Parlisipasyon

AGI blang
Suporta s
Makabagorg
Pagkatuto

Interpretasyon

Ang paggamit ng AGI sa pagtuturo ay nakatutulong sa pagpapataas ng interes, motibasyon, at
partisipasyon ng mga mag-aaral sa klase sa Filipino. Ito ay napatunayan sa mga karanasan at pananaw ha
ibinahagi ng mga tagatugon. Ang mabilis at malinaw na paliwanag ng AGI ay nagdulot ng mas mataas na
interes ng mga mag-aaral sa talakayan at gawain ayon sa unang tagatugon. Kaugnay nito, binanggit ng
ikalawang tagatugon na dahil sa AGI, mas nakikilahok ang mga mag-aaral sa mga aktibidad, na nagpapakita
ng positibong epekto nito sa kanilang partisipasyon. Samantala, inilahad ng ikatlong tagatugon na
nakatutulong ang AGI upang mas maging interesado at aktibo ang mga mag-aaral sa klase ng Filipino dahil
mas mabilis at mas malinaw nilang nauunawaan ang aralin. Pinatutunayan nito ang kakayahan ng AGI na
suportahan ang epektibong pagtuturo.

Dagdag pa rito, ibinahagi ng ikaapat na tagatugon na ang AGI ay nakalilikha ng mas interaktibo at
personalisadong mga aralin, na nakapagpapalakas ng interes at sigasig ng mga mag-aaral sa klase. Kaugnay
nito, sinabi ng ikalimang tagatugon na ang AGI ay nagbibigay ng suporta upang mas maging kumpiyansa
ang mga mag-aaral sa kanilang mga sagot, lalo na sa mga pagkakataong natatakot silang magkamali sa
pagbabahagi sa klase. Ipinahihiwatig nito na ang AGI ay hindi lamang nagpapatibay ng aktibong
partisipasyon kundi nagtataguyod din ng kumpiyansa sa sarili ng mga mag-aaral.

Samantala, inilahad ng ikaanim na tagatugon na naging positibo ang impluwensya ng AGI dabhil

mas naging interesado at aktibo ang mga mag-aaral. Nakita nilang mas makabago at mas nakaayon sa
kanilang mga pangangailangan ang mga gawain. Samakatuwid, dahil sa mga makabagong aplikasyon ng
AGI nagiging interesado ang mga mag-aaral sa klase. Ibinahagi naman ng ikapitong tagatugon na sa tulong
ng AGI ay maaring makakuha ng mga aktibiti na makakatulong sa aktibong talakayan at aktibong
partisipasyon ng mga mag-aaral. Pinapakita lamang na ang AGI ay maaaring maging kasangkapan upang
lumikha ng mga aktibidad na nagpapataas ng interes at partisipasyon ng mga mag-aaral

Pinatunayan naman ng ikawalong tagatugon na ang AGI ay nakapagpapataas ng motibasyon at
partisipasyon, habang inilahad ng ikasiyam at ikasampung tagatugon na ang teknolohiya ay nakapagbibigay
ng mga interaktibong gawain, detalyadong panuto, at puna, na nagpapadali sa mas aktibong pagkatuto ng
mga estudyante. Batay sa naging resulta ng panayam, malinaw na ang AGI ay kapaki-pakinabang sa
paglikha ng mas interaktibo at personalisadong aralin na tumutugon sa mga pangangailangan at interes ng
mga mag-aaral. Ang mabilis, malinaw, at detalyadong paliwanag, kasama ang kakayahan nitong magbigay
ng puna at interaktibong gawain, ay nagtataguyod ng mas mataas na motibasyon, kumpiyansa, at aktibong
partisipasyon sa klase.

Pagpapalalim

Ipinapakita ng mga karanasan ng mga guro na nakalahad sa ikalabing-isang talahanayan na ang
AGI ay hindi lamang nagsisilbing kagamitan sa pagpapadali ng pagtuturo, kundi nagiging
makapangyarihang instrumento sa pagpapataas ng motibasyon at aktibong pakikilahok ng mga mag-aaral.
Ipinapakita nito na kapag maayos itong ginagamit, ang teknolohiya ay may kakayahang makaapekto sa
pag-uugali at antas ng pakikilahok ng mga mag-aaral sa proseso ng pagkatuto. Ang malinaw, mabilis, at
detalyadong paliwanag na ibinibigay ng AGI ay nakatutulong hindi lamang sa pag-unawa sa mga aralin
kundi pati sa pagpapataas ng kumpiyansa ng mga mag-aaral na makilahok sa talakayan at mga gawain sa
klase.

Bukod dito, ang kakayahan ng AGI na lumikha ng interaktibo at personalisadong aralin ay
nagpapakita na kaya nitong suportahan ang iba’t ibang estilo at bilis ng pagkatuto ng mga mag-aaral.
Nagbibigay ito ng pagkakataon para sa mas inklusibong pagkatuto, kung saan mas maraming mag-aaral
ang aktibong nakikilahok. Samakatuwid, ang paggamit ng AGI ay hindi lamang sumasaklaw sa teknikal na
aspeto ng pagtuturo kundi pati na rin sa interaksyon sa klase at sa kalidad ng pagkatuto. Ipinapakita nito na,
kapag pinagsama sa maingat na pagdidisenyo at gabay ng guro, ang teknolohiya ay maaaring lumikha ng
mas makabuluhan, interaktibo, at adaptibong karanasan sa pagkatuto.

Batayang Literatura

Binigyang-diin ng kasalukuyang pag-aaral na may positibong ugnayan ang paggamit ng Artificial
General Intelligence (AGI) sa pagpapataas ng motibasyon at partisipasyon ng mga mag-aaral. Ang
resultang ito ay sinang-ayunan ng pag-aaral nina Emerson et al. (2023) kung saan inilahad nila sa
pamamagitan ng pagpapakita na maaaring gamitin ng AGI ang datos ng pagdalo, pagsusulit, at
partisipasyon ng mga estudyante upang matukoy kung sino ang nangangailangan ng karagdagang
interbensiyon. Kaugnay nito, ipinapakita ng kasalukuyang pag-aaral na ang AGI ay nakapagpapataas ng
motibasyon at partisipasyon ng mga mag-aaral dahil natatanggap nila ang eksaktong suporta na akma sa
kanilang pangangailangan. Ang personalisado at adaptibong pagtuon na ito ay nagpapalakas ng kumpiyansa
ng mga mag-aaral at nag-uudyok sa kanila na mas aktibong makilahok sa mga talakayan at gawain sa klase.

Kaugnay nito, ipinakita rin ng pag-aaral nina Helson et al. (2024) na ang paggamit ng mga Al tools,
gaya ng AutoTutor, ay may direktang ugnayan sa mas mataas na antas ng partisipasyon ng mga estudyante.
Ang real-time feedback na ibinibigay ng AutoTutor ay nakapagpapalakas ng kumpiyansa ng mga mag-
aaral, nagbabawas ng takot at pagkabalisa, at nag-uudyok sa mas aktibong pakikilahok. Ito ay sumasang-
ayon sa resulta ng kasalukuyang pag-aaral na kapag maayos na nhagagamit ang AGI, nagiging
makapangyarihan itong instrumento sa pagpapalakas ng aktibong partisipasyon at pakikilahok ng mga mag-
aaral.

Dagdag pa rito, ayon kina Arshi et al. (2024), itinuturing na pinakamataas na antas ng artificial
intelligence ang AGlI, na naglalayong bigyan ang mga robot ng kakayahang unawain, tanggapin, at gamitin
ang impormasyon sa iba't ibang uri ng gawain, na may antas ng kakayahan na katumbas ng tao. Kaya
naman, hindi maitatanggi ang malaking impluwensya ng AGI sa motibasyon at partisipasyon ng mga mag-
aaral, sapagkat ang kakayahan nitong magbigay ng personalisado at adaptibong karanasan sa pagkatuto ay
nakapag-uudyok sa kanila na maging mas aktibo, masigasig, at mas may tiwala sa kanilang sariling
kakayahan sa pag-aaral.

Taliwas sa mga positibong implikasyon ng paggamit ng AGI sa motibasyon at partisipasyon ng
mag-aaral, binigyang-diin ng pag-aaral nina Abou-Khalil et al. (2021) na ang potensyal ng teknolohiya ay
hindi pa lubusang naisasakatuparan sa aktwal na silid-aralan. Maraming guro ang nahaharap sa mga hadlang
gaya ng kakulangan sa oras, limitadong akses sa teknolohiya, at hindi sapat na pagsasanay upang
makapagdisenyo ng ganap na personalisadong karanasan sa pagkatuto. Dahil dito, ang inaasahang
benepisyo ng AGI sa aktibong partisipasyon at motibasyon ng mga mag-aaral ay maaaring hindi agad
maranasan sa antas ng praktikal na pagpapatupad.

Dagdag pa rito, ayon sa pag-aaral nina Fu et al. (2024), isa sa mga pangunahing hamon ng online
na pagkatuto ay ang pagpapanatili ng interes at aktibong pakikilahok ng mga mag-aaral. Ang kawalan ng
pisikal na presensya at direktang interaksyon ay nagiging sanhi ng mas mataas na antas ng distraksyon at
pagkabahala, na nagreresulta sa pagtaas ng bilang ng mga estudyanteng hindi natatapos ang kanilang mga
kurso. Bagama’t may potensyal ang AGI na suportahan ang proseso ng pagkatuto sa pamamagitan ng
pagbibigay ng agarang puna, pagbibigay-diin sa interaktibong gawain, at personalisadong karanasan sa
pag-aaral, hindi pa rin nito ganap na natutugunan ang mga sosyo-pisyolohikal na hadlang ng mga mag-
aaral. Ang mga limitasyong ito ay maaaring magpahina sa kakayahan ng AGI na epektibong itaas ang
motibasyon at partisipasyon ng mga mag-aaral.

Korolaryong Katanungan 12

Ano ang pinakamahalagang pagbabagong inyong napansin sa ugali, pakikilahok, o interes ng
mga mag-aaral matapos gamitin ang AGI sa pagtuturo?

Upang sagutin ang katanungang ito, sinuri ng mananaliksik ang mahahalagang pahayag mula sampung
gurong kalahok at bumuo ng mga kahulugan mula sa mga pagbabago sa ugali, pakikilahok, o interes ng
mga mag-aaral matapos gamitin ang AGI.

Talahanayan 12
Mga Nabuong Kahulugan mula sa Pagbabago sa Ugali, Pakikilahok, o Interes ng mga Mag-aaral

Matapos Gamitin ang AGI

Nabuong Kahulugan
Mahalagang Pahayag
(Significant Statements) Cade Katagarya (zr:r:“u'l‘:)d Toma
“Mas nagiging bukas sila sa pagtatanong at Pagiging bukas  Aktibong Ang malinaw at akmang Pagpapalakas
masigasig sa pagsagot dahil naaangkop at malinaw  sa pagtatanong  pagkatuto paliwanag ng AGI ay ng
ang mga halimbawa al paliwanag mula sa AGL" nagpapaunlad ng Interaktibong
Tagatugon 1 partisipasyon ng mga Pagkatuto
mag-aaral.
"Ang pinakamahalagang pagbabagong aking Paglaas ng Pagtaasng  Mas masigla at Pagpapalakas
napansin ay ang pagtaas ng interes ng mga mag- interes motibasyon  makabuluhang ng
aaral sa pakikilahok at pagtutok sa aralin. Naging pagkatuto. Interaktibong
mas masigla at makabuluhan ang kanflang Pagkatuto
pagkatuto.” Tagatugon 2
"Mas nagiging handa silang makibahagi sa Aktibong Aktibong Ipinapakita na ang AGl  Pagpapalakas
talakayan, mas nagtatanong sila, at mas nakikita pakikilahok pagkatuto ay nagpapalakas ng ng
ang interes nila sa paksa." Tagatugon 3 kahandaan, kuryosidad, Interaklibong
at partisipasyon ng mga  Pagkatuto
mag-aaral sa klase.
“Ang pinakamahalagang pagbabagong napansin ko  Pagtaas ng Positibong Ang AGI ay Pagpapalakas
ay ang pagtaas ng kumpiyansa at interes ng mga kumpiyansa pananaw nagpapalakas ng iwala ng
mag-aaral sa Filipino." Tagatugon 4 atinteres ng mga mag-  Interakiibong
aaral sa pagkaluto ng Pagkatuto
wika,
"Naging mas masigla ang kanilang paglahok at mas  Masiglang Positibong Nakapagpapataas ng Pagpapalakas
naging positibo ang kantang pananaw sa pag-aaral  paglahok pananaw akademikong pagganap ng
ng wika.” Tagatugon 4 ng mga mag-aaral. Interakiibong
Pagkatuto
“Masyadong nakadepende ang mga mag-aaral sa Labis na Pangamba Bumababa ang kritikal Responsableng
mga sagot na ibinibigay ng AGI, nawawala na ang pagdepende sa labis na na pag-iisip ng mag- at Mapanuring
malalim na pagkaunawa at nahihirapan silang pag-asa aaral dahil sa labis na Paggamit ng
bumuo ng sarnling hinuha o opinyon.” Tagatugon 5 pagdepends sa AGI AGI
"Mas naging handa silang makilahok at magbigay Pagbibigay ng Akfibong Bukas na ugnayan sa Pagpapalakas
ng opinyon sa klase." Tagatugon 6 opinyon pagkatuto pagitan ng guro at mag- ng
aaral. Interaktibong
Pagkatuto
"Napansin ko na masyado na sileng naging tamad,  Pagpapaiiban Labis na Bumababa ang disiplina Pangamba sa
dahil alam nila na may makakatulong sa kanila ng gawain paggamit ng ng mag-aaral dahi sa labis na pag-
ipinagpapaliban na nila ang mga gawain na dapat teknolohiya  |abis na pagdepende sa asa
ngayong araw na ito ginagawa.” Tagatugon 7 AGI,
“Ang mga mag-aaral ay naka depende na sa Labis na Labis na Nagdudulot ng Pangamba sa
Intemet dahil alam nila na isang type lang nila ay pagdepende paggamit ng  kakutangan sa sariling labis na pag-
marami na silang makikita mula rito.” Tagatugon 7 teknolohiya  pag-iisip at krifikal na asa
pagsusuri ng mga mag-
aaral.
“Mas naging bukas ang mga mag-aaral sa Pagtaas ng Aktibong Pinatataas ng AGl ang Pagpapalakas
pakkilahok at tumaas ang interes nila dahi mas nteres pagkatuto interes at bukas na ng
makabago ang aralin.” Tagatugon 8 partisipasyon ng mga Interaktibong
mag-aaral. Pagkatuto
“Sa tulong ng AGI, mas nagiging kumpiyansa at Paglaas ng Aktibong Mas mataas na tiwala Pagpapalakas
mas madalas makisali sa talakayan ang mga mag-  kumpiyansa pakikilahok  sa sarili at mas madalas ng
aaral” Tagatugon 9 na pakiilahok ng mga Interaktibong
mag-aaral sa klase. Pagkatuto
"Ang AGI ay naktalutong na mabigyan ang mga Pagtuon sa Makabagong Mas maraming Pagpapalakas
mag-aaral ng mas maraming pagkakataon para digital na paraan ng pagkakataon para sa ng
magtuon sa digital leaming.” Tagatugon 10 pagkatuto pagkatuto Interaktibong digital na Interaktlibong
pagkatuto, Pagkatuto

Interpretasyon

Sa pagsusuri ng mga pananaw ng guro, lumilitaw na ang AGI ay nagdudulot ng malaking
pagbabago sa pag-uugali, pakikilahok, o interes ng mga mag-aaral. Ipinapakita ng mga karanasan ng guro
na ang AGI ay nakaiimpluwensiya hindi lamang sa akademikong pagganap ng mga mag-aaral kundi pati
na rin sa kanilang pananaw at pakikilahok sa proseso ng pagkatuto. Ayon sa unang tagatugon, nagiging
mas bukas sa pagtatanong at masigasig sa pagsagot ang mga mag-aaral dahil sa malinaw at angkop na
paliwanag ng AGI. Ipinapakita nito na ang kalidad ng paliwanag mula sa teknolohiya ay epektibong
nagpapalawak ng partisipasyon sa klase. Kaugnay nito, binanggit ng ikalawang tagatugon na kapansin-
pansin ang pagtaas ng interes at pagtutok ng mga mag-aaral sa aralin, na nagreresulta sa mas masigla at
makabuluhang pagkatuto.

Samantala, inilahad ng ikatlong tagatugon na mas nagiging handa ang mag-aaral na makibahagi,
magtanong, at magpakita ng interes sa paksa, na nagpapahiwatig ng pagtaas ng kuryosidad at aktibong
partisipasyon dahil sa suporta ng AGI. Dagdag pa rito, ibinahagi ng ikaapat na tagatugon na ang AGI ay
nagpapalakas ng tiwala at interes ng mga mag-aaral sa Filipino. Dahil dito, nagiging mas masigla ang
kanilang paglahok at mas nagiging positibo ang pagtingin nila sa pag-aaral ng wika, na nagpapahiwatig ng
pag-unlad sa kanilang akademikong pagganap.

Taliwas ito sa pahayag ng ikalimang tagatugon. Ayon sa kanya, masyado nang nakadepende ang
mga mag-aaral sa mga sagot na ibinibigay ng AGI. Dagdag pa nito, nawawala na ang malalim na
pagkaunawa ng mga mag-aaral at nahihirapan na silang bumuo ng sariling hinuha o opinyon. Pinahihiwatig
nito na bumababa ang kritikal na pag-iisip ng mag-aaral dahil sa labis na pagdepende sa AGI. Sa kabilang
banda, inihayag naman ng ikaanim na tagatugon na mas naging handang makilahok ang mga mag-aaral at
magbigay ng kanilang opinyon sa klase, na nagdulot ng mas bukas na komunikasyon sa pagitan ng guro at
mga mag-aaral. Ngunit, ayon sa ikapitong tagatugon, kapansin-pansin din na naimpluwensyahan nito ang
pag-uugali ng mga mag-aaral.

Ayon sa kanya, mas naging tamad at labis na pagdepende ng mga mag-aaral dahil alam nila na may
makatutulong sa kanila kung sakaling ipinagpapaliban na nila ang mga gawain na dapat ay gawin sa takdang
oras. Mula sa pahayag na ito, matatanto na bumababa ang disiplina ng mag-aaral dahil sa labis na
pagdepende sa AGI. Samantala, ayon naman sa ikawalong tagatugon, mas nagiging kumpiyansa at mas
madalas makisali sa talakayan ang mga mag-aaral. Sa madaling sabi, inatataas ng AGI ang interes at bukas
na pakikilahok ng mga mag-aaral. Ipinahayag din ng ikasiyam at ikasampung tagatugon na ang AGI ay
nakapagbibigay ng mga interaktibong gawain, detalyadong panuto, at puna, na nagpapalawak ng
pagkakataon para sa digital at mas masiglang pagkatuto.

Hindi maitatanggi na ang AGI ay may malaking positibong epekto sa partisipasyon, kuryosidad, at
kumpiyansa ng mag-aaral, ngunit nagdudulot din ito ng hamon sa pagpapanatili ng disiplina at sa paglinang
ng kritikal na pag-iisip. Dahil dito, mahalagang manatiling gabay ang guro upang matiyak na ang paggamit
ng AGI ay nagtataguyod ng balanseng pagkatuto at hindi nagiging sagabal sa paghubog ng pag-iisip ng
mga mag-aaral.

Pagpapalalim

Ipinahihiwatig mula sa datos na makikita sa ikalabingdalawang talaganayan na ang AGI ay
nakaiimpluwensya hindi lamang sa akademikong pagganap ng mga mag-aaral kundi pati sa kanilang pag-

uugali, pakikilahok, at interes sa proseso ng pagkatuto. Ang mga natuklasan ay nagpapakita na ang AGI ay
nakapagpapalawak ng partisipasyon sa klase sa pamamagitan ng pagbibigay ng malinaw, angkop, at
madaling akses na paliwanag. Sa ganitong paraan, nagiging mas bukas ang mga mag-aaral sa pagtatanong
at mas bukas sa pakikipag-ugnayan sa talakayan. Malinaw ding pinauunlad ng AGI ang antas ng atensyon,
kuryosidad, at paglahok na nagreresulta sa mas makabuluhan at interaktibong pagkatuto. Lumilitaw na ang
labis na paggamit nito ay nagdudulot ng pagbaba sa kritikal na pag-iisip at kakayahang bumuo ng sariling
hinuha. Nagaganap ito dahil nagiging madali para sa mga mag-aaral ang umasa sa agarang sagot ng
teknolohiya kaysa dumaan sa proseso ng pagsusuri.

Ipinapakita ng mga ibinahaging pananaw at karanasan ng mga guro na ang AGI ay may positibo
ngunit negatibong impluwensya sa pag-uugali ng mag-aaral. Dahil dito, nagiging kritikal ang papel ng guro
sa paggabay sa wastong paggamit ng teknolohiya. Kinakailangan ang balanseng integrasyon upang
mapahusay ang pagkatuto nang hindi nasasakripisyo ang mga kasanayang mapanuri at malikhain ng mga
mag-aaral. Ipinapakita ng datos na ang AGI ay makapangyarihang kasangkapan, ngunit ang tagumpay nito
ay nakasalalay sa maingat at responsableng paggamit sa loob ng silid-aralan.

Batayang Literatura

Ipinakita ng kasalukuyang pananaliksik na ang AGI ay may kakayahang makaapekto sa pag-uugali,
pakikilahok, at interes ng mga mag-aaral. Napatunayan na napauunlad nito ang partisipasyon sa klase sa
pamamagitan ng pagbibigay ng malinaw, angkop, at madaling ma-access na paliwanag. Ang pag-aaral nina
Katiyar et al. (2024) ay sumasang-ayon sa kasalukuyang implikasyon dahil ipinapakita nito na ang Al,
kabilang ang AGI, ay may kakayahang lumikha ng personalisado at adaptibong karanasan sa pagkatuto na
tumutugon sa mga pangangailangan at kakayahan ng bawat mag-aaral. Katulad ng natuklasan sa
kasalukuyang pag-aaral, ang paggamit ng AGI ay nagpapataas ng interes at partisipasyon sa klase sa
pamamagitan ng malinaw at angkop na paliwanag, habang binibigyang-diin din ang kahalagahan ng
maingat na gabay ng guro upang mapanatili ang etikal at responsableng paggamit ng teknolohiya.

Sa ganitong paraan, parehong pinapalakas ng AGI at ng responsableng disenyo ng Al ang kalidad
ng pagkatuto at ang aktibong pakikilahok ng mga mag-aaral. Pinagtibay din ito ng pag-aaral ni Herold
(2019), kung saan inilahad niya na ang AGI ay may kakayahang mag-angkop ng instruksiyon batay sa
indibidwal na pangangailangan, kakayahan, at interes ng mag-aaral, kabilang ang nilalaman ng aralin,
layunin, paraan ng pagtuturo, at bilis ng pag-aaral. Sa pamamagitan ng AGI, natutukoy ang lakas at
kahinaan ng mga mag-aaral, nabibigyan sila ng tamang interbensiyon, at napapadali ang administratibong
tungkulin ng guro, na nag-iiwan ng mas maraming oras para sa direktang paggabay at pakikilahok sa klase.
Samakatuwid, pinagtitibay ng mga pananaw na ito ang kasalukuyang implikasyon na ang AGI ay
epektibong kasangkapan sa pagpapalakas ng partisipasyon, interes, at aktibong paglahok ng mga mag-aaral
sa proseso ng pagkatuto.

Dagdag pa rito, ang pag-aaral nina Balicoco et al. (2020) ay sumasang-ayon din sa resulta ng
kasalukuyang pag-aaral dahil malinaw nitong ipinapakita na ang motibasyon at interes ay pangunahing
puwersa sa pagkatuto, na direktang nakaaapekto sa antas ng partisipasyon ng mga mag-aaral. Sa iyong
kasalukuyang implikasyon, ipinapakita na ang AGI ay nakatutulong sa pagpapataas ng partisipasyon,
interes, at aktibong pakikilahok sa klase sa pamamagitan ng pagbibigay ng malinaw, angkop, at madaling
ma-access na paliwanag.

Samantala, napatunayan din ang pagbaba ng kritikal na pag-iisip at kakayahang bumuo ng sariling
hinuha ng mga mag-aaral dahil sa labis na pag-asa sa AGI. Kaugnay nito, ang labis na pag-asa sa
teknolohiya. Kapag ang mga mag-aaral ay masyadong umaasa sa Al para sa agarang sagot o gabay,
maaaring mabawasan ang kanilang pagkakataong paunlarin ang kritikal na pag-iisip at sariling pagsusuri.
Sa madaling salita, habang nakatutulong ang AGI sa pagbibigay ng malinaw, angkop, at personalisadong
paliwanag, may panganib na maging pampalit sa aktibong proseso ng pag-iisip ng mag-aaral ang
teknolohiya kung hindi ito gagamitin nang wasto.

Dagdag pa rito, ayon kay Federico (2024), ang mataas na antas ng awtonomiya ng AGI ay
nagdudulot ng mahahalagang isyu sa larangan ng edukasyon. Ang labis na awtonomiya ng AGI ay
nagdudulot ng tendensiyang maging pasibo ang mga mag-aaral, na umaasa sa teknolohiya sa halip na
magsikap o mag-isip nang kritikal. Bukod dito, ang labis na paggamit ng AGI ay maaaring makabawas ng
tunay na interes ng mga mag-aaral sa pagkatuto. Kapag nasanay ang mga mag-aaral sa madaliang sagot at
solusyon, nawawala ang motibasyon nilang magsaliksik, mag-eksperimento, at mag-isip nang malalim, na
mahalaga sa mas mataas na antas ng pagkatuto.

Binigyang-diin din ni Atlas (2023) ang mga hamon na dulot ng paggamit ng AGI sa edukasyon,
partikular sa pagpapanatili ng akademiko at institusyonal na integridad. Ayon sa pag-aaral, may posibilidad
na gamitin ng mga mag-aaral ang AGI upang mandaya, kopyahin ang mga sagot, o lumikha ng mga
gawaing hindi nila sarili, na nagdudulot ng etikal na isyu sa loob ng silid-aralan. Bagaman nakikita ang
AGI bilang kasangkapan upang mapahusay ang pagkatuto, interes at pakikilahok ng mga mag-aaral,
ipinapakita ng literaturang ito na may kasamang panganib ang labis na pag-asa sa teknolohiya.

Korolaryong Katanungan 13

Batay sa inyong karanasan, sa anong paraan maaaring higit pang mapaunlad ang paggamit ng
AGI upang lalo pang mapataas ang motibasyon at partisipasyon ng mga mag-aaral sa Filipino?

Upang sagutin ang katanungang ito, sinuri ng mananaliksik ang mahahalagang pahayag mula
sampung gurong kalahok at bumuo ng mga kahulugan hinggil sa mga paraan kung paano mas mapauunlad
ang paggamit ng AGI upang lalo pang mapataas ang motibasyon at partisipasyon ng mga mag-aaral sa
Filipino

Talahanayan 13

Mga Nabuong Kahulugan mula sa mga Paraan kung Paano mas Mapauunlad ang Paggamit ng AGI

| [

Mahalagang Pshayag Nabuong Kahulugan

(Significant Statements) Code Kategorya Formulated Meanings) Tema
“Sa pamamagitan ng masusing pag-saral kung paano o Masusng Pagpapatusay Epekibo at Patuloyna
epextibong gagamitin sa pagtutro “- Tagatugon 1 pag-saral sa ng kaalamean parsonalsacong Pagkatuto ng moa
paggamit pagkatuko Guro $8 Paggamit
ng AGH
"Masanng higt pang mapauniad ang paggamit ng AGI s& Pagsasanay Pagpapauniad Kailangan ng mas Pakloy na
pogiuture S8 psmamagilan ng pagsasanay sa mga guto S Mga guro ng kskayahan MAraMmIng pagsasanay Pagkaluio ng mga
Tagatugon 2 para mapausay ng Guro sa Paggamit
mga Guio ang pagoamit ng AGI

ng AGI sa pagtuturo

“Para hgit pang mapauniad ang paggamil ng AGI
maawring dagdagan ang mga nisraklibong gawain,
gunamit ng tras maraming hakmbawa na konekiado sa
kanilang karanasan, at fvakin nis ang mga araln ay simplke
at madaing maunawaan ng lahat - Tagatugon 3

‘Maaanng higit pang mapauniad ang paggamit ng AGI sa
pamamagitan ng mas malalim na pag-angkop nito sa
kultuza at nteres ng mga mag-asral, patl na nin sa
pagdagdag ng mya interaklibong akibidad na
niskakapukaw ng kanilang pagkamalikheen *- Tagatugon 4

‘Bagamal nakabAudong fo, mas mairam na hindi mawsla
ang sarlkng pag-unaws " Tagalugon 5

“Maaanng pauriarm ang peggamt ng AGI sa
pamamagitan ng paggawa ng mas fderachve na gawain,
paghibigay ng halimbawa na mafapd sa karanasan ng mga
mag-aanal - Tagatugon 6

"Tinutudungan ako ng AGI na 1-personabze ang erakn ayon
sa kanilang interes at antas ng kakayahan, kaya mas
madah silang makiahok " Tagatugon 7

“Mas napapaladm ndia ang kanilang pag-unaws sa 'wika al
mas fumataas ang kandang mobbasyon sa pag-aaral *-
Tagadugon 8

‘Mes epekiibo ang AGH kung intesactive al culurally
redevant dabd mas nagiging konaklado ang mga araln sa
karanasan ng mga meg-aaral ™ Tagatugon 9

‘Mas mapapeuniad pa 1o kung mabigyan ng sapat na
pagsasanay eng mga guro at mag-saral sa tamang paggamit
ng AGL™ Tagatugon 9

‘Maaan pang mapalawak ang paggamt ng AGI sa
pamamagitan ng paghuo ng mga mas sanang gawain na
nakatutok sa mga partiular na pangangailangan al nleres
nQ bewst mag-aaral “- Tagatugon 10

Interpretasyon

Pagdaragdag

nierakibong
Qawain

Pag-angkop
sa kultura at
neres

Pagpapanalili
ng saiing
DOg-Unawa

Paglikha ng
miaraklibong
gawain

Ineangkop na
arain

Pagpapalalim
ng pag-
unawn

Intorak o al

angkop sa
kultura

Pagsasanay
S8 guro ot
mag-aaral

Pagbuo rg
akmeng
gawain

Estratotiya sa
pagtuluro

Kontekstuwak-
SASYON ng araiin

Kritikal na pag-
155

Pagpapalakas
ng partisipasyon

Indibiciwal rna
pangangastangan

Pagtais ng
mobbasyon

Kaugnayen sa
kamnasan

Wastong
paggamit

Personal na
pangangadangan

Hight na kawli-wib at
nmesado ang mpa
mag-aara sa pagkalulo

Mas mataas na
motbasyon at aktibong
pakiktahok

Sinasamaban ng
malaim na pag-unaws
g mag-anred upang
maging apektibo ang
pagkatuio

Ang mas interakbibong
gawain gamit ang AGI
&y nakspagpepataas ng
aQIbong partisipasyon
ng mpa meg-sarsl sa
klase

Nekabubuo ng perscnal
na pkano sa pagkatulo

Tumutulong sa mas
malaim na pagkatulo
g Fikpino

Nagagews nilong
ugnay ang araln sa

Kkeranasan ng mga mag-
aaral

Ang pagsasanay para
sa guro of esudyvanie
ay sust upang magamt
nang tama at mas
epekabo ang AG

Nekalutulong ang AGI
sa pagbuo ng personal
na plano sa pagkatuio
sa pamamagan ng
paghulok sa
pangengalangan al
mires ng mag-aaral.

Pagpapahusay ng
Interakiibo al
Makabuluhang
Pagkatuto

Pag-angkop g
AGI sa Kultura at
Interes ng Mag-
aatal

Rasponsableng ut
Mapanuing
Paggamt ng AGI

Pagpapahusay ng
Interakbbo at
Makebuluhang
Pagkatuto

AGI bilang
Kasangkspan sa
Pag-aanghop ng
Aralin

AGI bilang
Suporta sa Mas
Malalim na
Pagkatuto

Pag-angkop ng
AGI sa Kultura at

Interes ng Mag-
aaral

Responsableng at
Mapanuring
Paggamt ng AGI

AGI bilang
Kasangkspan sa
Insangkop na
Pagkaluto

Ibinahagi ng mga guro ang kanilang mga pananaw kung paano higit pang mapauunlad ang
paggamit ng AGI sa pagtuturo upang lalo pang mapataas ang motibasyon at partisipasyon ng mga mag-
aaral sa Filipino. Ayon sa unang tagatugon, sa pamamagitan ng masusing pag-aaral kung paano epektibong
gamitin ang AGlI, nagiging mas epektibo at personalisado ang pagkatuto ng mga mag-aaral, na tumutugon
sa kanilang mga kakayahan at pangangailangan. Kaugnay nito, binigyang-diin ng ikalawang tagatugon ang
kahalagahan ng sapat na pagsasanay ng guro upang mas mapaunlad ang paggamit ng teknolohiya, na

nagpapatibay sa papel ng guro bilang gabay sa proseso ng pagkatuto. Inihayag naman ng ikatlong tagatugon
na ang pagdaragdag ng interaktibong gawain, paggamit ng mga halimbawa na konektado sa karanasan ng
mag-aaral, at pagpapanatiling simple ng aralin ay nagdudulot ng mas mataas na interes at pakikilahok, na
nagpapalakas sa motibasyon ng mga mag-aaral.

Sinang-ayunan naman ito ng ikaapat na tagatugon kung saan kanyang inilahad na mas epektibo ang
AGI kapag naiaangkop ito sa kultura at interes ng mga mag-aaral at sa pagbibigay ng interaktibong gawain
na nagpapasigla sa pagkamalikhain, na nagdudulot ng mas aktibong partisipasyon. Samantala, ayon naman
sa ikalimang tagatugon, habang nakatutulong ang AGI, mahalagang mapanatili ng mag-aaral ang sariling
pag-unawa upang magkaroon ng mas malalim na pag-unawa na daan tungo sa higit na epektibong
pagkatuto.

Dagdag pa rito, ipinahayag ng ikaanim na tagatugon na ang mas interaktibong gawain at pagbibigay
ng kaugnay na halimbawa mula sa AGI ay nakapagpapataas ng aktibong partisipasyon ng mga mag-aaral
sa klase. Binanggit naman ng ikapitong tagatugon na ang personalisadong paggamit ng AGlI, na nakatuon
sa interes at kakayahan ng mga mag-aaral, ay nakatutulong sa mas malalim na pag-unawa sa wika at sa
pagtaas ng motibasyon. Binigyang-diin ng ikawalong tagatugon ang kahalagahan ng interaktibo at
pagtuturong nakaangkla sa kultura ng mga mag-aaral. Sa ganitong paraan, mas nagiging konektado ang
pagkatuto sa karanasan ng mga mag-aaral.

Sa kabilang banda, ibinahagi naman ng ikasiyam na tagatugon na ang sapat na pagsasanay para sa
guro at mag-aaral ang susi upang magamit nang tama at mas epektibo ang AGI. Sa huli, inihayag na ang
pagbuo ng mga gawain na nakatuon sa partikular na pangangailangan at interes ng bawat mag-aaral ay
nagpapalakas sa personalisadong plano sa pagkatuto, na nagpapataas ng motibasyon, aktibong
partisipasyon, at kalidad ng pagkatuto sa Filipino. Batay sa pagsusuri ng mga datos, malinaw na ang AGl,
kapag maingat at responsableng ginamit, ay nagbibigay ng makabuluhan, adaptibo, at interaktibong
karanasan sa pagkatuto, kasabay ng patuloy na gabay at suporta ng guro.

Pagpapalalim

Ang mga pananaw ng mga guro hinggil sa pagpapaunlad ng AGI sa pagtuturo ng Filipino na
makikita sa ikalabing-tatlong talahanayan ay nagpapahiwatig na ang maingat at responsableng paggamit ng
teknolohiyang ito ay nagbubukas ng posibilidad para sa personalisado at adaptibong pagkatuto, na
tumutugon sa kakayahan, interes, at pangangailangan ng bawat mag-aaral. Ipinapakita ng pagsusuri na ang
sapat na pagsasanay, kaalaman, at kasanayan sa paggamit ng AGI ay mahalaga upang matiyak na ang
teknolohiya ay nagagamit nang epektibo at may positibong epekto sa edukasyon.

Bukod dito, ang maingat na paggamit ng teknolohiya ay nagbibigay-daan sa guro na magbalanse
sa pagitan ng tradisyunal at makabagong pamamaraan, na nagtataguyod ng mas inklusibo at adaptibong
karanasan sa pagkatuto. Ang ganitong integrasyon ay nagpapalakas ng partisipasyon at motibasyon ng mga
mag-aaral, habang pinapahusay ang kanilang kakayahang mag-isip nang kritikal at malikhaing lumutas ng
problema. Upang maiwasan ang labis na pagdepende sa teknolohiya at mapanatili ang malalim, kritikal, at
makabuluhang pagkatuto, kinakailangan ang malinaw na direksyon, interaktibong gawain, at
personalisadong plano sa pagkatuto. Bukod dito, ang maingat na pagpaplano ng aralin at adaptibong
estratehiya ay nagbibigay-daan upang masiguro na ang AGI ay sumusuporta sa proseso ng pagtuturo nang
hindi pumapalit sa papel ng guro.

Ang patuloy na paggabay ng guro ay nagpapanatili ng kalidad ng interaksyon sa pagitan ng guro at
mag-aaral, na mahalaga para sa epektibong pagkatuto. Kung higit pang mapauunlad ang integrasyon ng
AGI sa pagtuturo, magtataguyod ito ng mas inklusibong pagkatuto, kung saan ang bawat mag-aaral ay
nagkakaroon ng pantay na oportunidad na lumahok at maunawaan ang aralin.

Batayang Literatura

Sa makabagong sistema ng edukasyon, patuloy na gumagawa ng paraan ang mga guro upang higit
pang mapataas ang motibasyon at partisipasyon ng mga mag-aaral sa paggamit ng AGI sa pagtuturo ng
Filipino. Napatunayan na ang maingat, balanseng at responsableng paggamit ng teknolohiyang ito ay
nagbubukas ng mas adaptibo at inklusibong proseso ng pagtuturo at pagkatuto na napapaunlad ang
motibasyon at partisipasyon ng mga mag-aaral. Sinusuportahan ng pag-aaral nina Mario et al. (2025). Ang
mga resulta ng kasalukuyang pag-aaral. Ayon sa kanilang pananaliksik, ang Al, kabilang ang AGI, ay may
kakayahang iangkop ang nilalaman, bilis, at estratehiya ng pagtuturo batay sa indibidwal na kakayahan at
interes ng mag-aaral. Ang ganitong adaptibong kapaligiran sa pagkatuto ay nagpapataas ng motibasyon,
partisipasyon, at akademikong pagganap, na umaayon sa implikasyon ng pag-aaral na nagsasabing ang AGI
ay epektibong kasangkapan kung gagamitin nang may sapat na kaalaman at pagsasanay ng guro.

Binigyang-diin din nina Cotton et al. (2023) ang kahalagahan ng paglalaan ng sapat at tuloy-tuloy
na pagsasanay para sa mga guro at mag-aaral upang matiyak na ang artificial intelligence ay ginagamit
nang tama, epektibo, at may pananagutang pedagohikal. Ayon sa kanila, ang ganitong pagsasanay ay hindi
lamang nagpapahusay sa teknikal na kasanayan ng mga gumagamit, kundi nagpapalakas din sa kanilang
kakayahang makibahagi sa isang responsableng teknolohikal na kapaligiran sa edukasyon. Inirekomenda
rin nina Lydia et al. (2023) ang mahigpit na kolaborasyon sa pagitan ng mga guro at administrador upang
makabuo ng mga patakaran, pagsasanay, at inobasyon na magtitiyak ng responsableng paggamit ng AGI
sa edukasyon.

Sa pamamagitan ng ganitong kolaborasyon, masisiguro na ang paggamit ng Al, kabilang ang
Acrtificial General Intelligence (AGI), ay hindi lamang teknikal na epektibo kundi nakatuon din sa
pagpapalakas ng motibasyon at partisipasyon ng mga mag-aaral sa pagkatuto ng Filipino. Ang maayos na
pagsasanay at malinaw na patakaran ay nagbibigay-daan sa mga guro na magdisenyo ng personalisado at
adaptibong karanasan sa pagkatuto. Bagama’t ipinakita ng mga nabanggit na pag-aaral ang paraan kung
paano mapauunlad ang paggamit ng AGI sa pagtuturo ng/sa Filipino, may mga mananaliksik ding
nagbabala tungkol sa posibleng mga limitasyon ng teknolohiyang ito. Isa sa mga hamong nabanggit ay ang
kakulangan ng sapat na mapagkukunan at malinaw na kurikulum na nakatuon sa paggamit ng AGI.

Ayon kina Chiu et al. (2020), bagama’t may mga balangkas ng sistematikong disenyo ng
kurikulum, tulad ng disenyong batay sa disiplina, nakasentro sa mag-aaral, nakatuon sa karera, at nakatuon
sa lipunan, ang aktwal na implementasyon nito sa antas ng K—12 ay nananatiling hamon, lalo na sa mga
paaralang kulang sa pondo at teknolohikal na kakayahan. Dagdag pa rito, binigyang-diin ni Zaman (2024)
na kinakailangang tugunan ang mga kaugnay na hamon at etikal na isyu upang matiyak na pantay ang
resulta sa edukasyon para sa lahat ng mag-aaral.

Ang mga hamong ito ay sumasalamin sa ilan sa mga natuklasan ng kasalukuyang pag-aaral, na
nagpapahiwatig na ang epektibong paggamit ng AGI ay nakasalalay hindi lamang sa teknolohiya kundi sa
sapat na pagsasanay ng guro, malinaw na gabay sa paggamit ng teknolohiya, maingat na pagpaplano ng
aralin, at integrasyon sa kurikulum. Kaugnay nito, binigyang-diin naman ni Fitzpatrick (2025) na hindi

sapat na turuan lamang ang mga mag-aaral kung paano gumamit ng teknolohiya; mahalaga ring hubugin
ang kanilang moral, legal, at panlipunang kamalayan hinggil sa responsableng paggamit ng AGI. Sa
pamamagitan ng pagsasama ng mga aralin sa etika, proteksyon ng datos, at responsableng paggamit ng
teknolohiya, mas magiging handa ang mga mag-aaral sa mga hamong kaakibat ng makabagong sistema.

Tematikong Mapa: Paggamit ng Artificial General Intelligence (AGI) sa Pagbuo ng Personal na
plano sa Pagkatuto ng/sa Filipino

Paggamit ng Artificial General Intelligence (AGI) sa Pagbuo ng
Personal na Plano sa Pagkatuto

Yugto 1: Pagbuo ng Diyagnostikong Profayl
(Diagnostic Profiling)

Ulat ng Profayl ng Mag-aaral (Learner Profile Report) na naglalaman ng:
» Deskriptibong pagsusuri

» Natukoy na kalakasan

» Natukoy na fearning gap

Yugto 2: Pagsusuri sa Pagkatuto na Nakabatay sa Al
(Al-based Learning Analysis)

Rekomendasyon sa Pagkatuto na Nilikha ng Al (Al-Generated Learning
Recommendation) na naglalaman ng:

* Inirekomendang estratehiya

* Inirekomendang gawaing pampagkatuto

Yugto 3: Pagbuo ng Personal na Plano sa Pagkatuto

Personal na Plano sa Pagkatuto na naglalaman ng:

» (Gawaing nakaangkla sa pangangailangan ng mag-aaral
> Estratehiya sa pagtuturo at pagkatuto

> Timeline ng implementasyon

* Pamamaraan ng pagtataya

Yugto 4: Implementasyon at Fidbak

Ulat sa Pagsubaybay ng Pag-unlad (Progress Moniforing Report) na
naglalaman ng:

# Antas ng pag-unlad

¥ Mga natukoy na hamon

Yugto 5: Pagninilay at Muling Pag-aangkop
(Reflection and Realignment)

Rebisyon ng Personal na Plano sa Pagkatuto na naglalaman ng:
#» Repleksyon ng guro sa resulta

# Pag-aayon ng plano sa progreso ng mag-aaral

# Kolaboratibong pagtataya ng guro at AGI

Ang nabuong awrput na Paggamit ng Artificial General Intelligence (AGI) sa Pagbuo ng Personal
na Plano sa Pagkatuto ay isang komprehensibong balangkas na naglalayong mailarawan ang sistematikong
integrasyon ng Artificial General Intelligence (AGI) sa pagtuturo ng Filipino upang makabuo ng angkop,
dinamiko, at personalisadong plano sa pagkatuto para sa bawat mag-aaral. Ang balangkas ay nakatuon sa
paglalapat ng makabagong teknolohiya, hindi bilang kapalit ng guro, kundi bilang katuwang sa mas
masusing pag-unawa sa mga pangangailangan, kakayahan, at pag-unlad ng mga mag-aaral.

Sa pangkalahatang perspektiba, inilalarawan ng balangkas ang isang paikot at tuloy-tuloy na
proseso na nagsisimula sa pagtukoy ng kasalukuyang antas at katangian ng mag-aaral, sinusundan ng
masusing pagsusuri ng datos, pagbuo ng personal na plano, implementasyon nito sa aktuwal na klase, at
nagtatapos sa repleksiyon at muling pag-aangkop batay sa mga resulta. Ang lohikal na daloy na ito ay
nagpapakita na ang paggamit ng AGI ay hindi isang minsanang interbensyon, kundi isang patuloy na
mekanismo ng pagsubaybay at pagpapabuti ng pagkatuto.

Kaugnay ng mga suliranin ng pag-aaral, ang kabuuang balangkas ay nagsisilbing konkretong tugon
sa layunin ng pananaliksik. Una, nailalahad nito ang aktuwal na konteksto ng paggamit ng AGI batay sa
karanasan ng mga guro. Ikalawa, ipinakikita nito kung paano nagagamit ang AGI sa pag-aangkop ng mga
aralin ayon sa indibidwal na pangangailangan ng mag-aaral sa pamamagitan ng masistemang pagsusuri ng
datos.

Ikatlo, kinikilala rin nito ang mga posibleng hamon sa implementasyon, teknikal man, pedagohikal,
o etikal, na maaaring maranasan sa aktuwal na pagtuturo. Ikaapat, ipinahihiwatig ng balangkas na ang
personalisadong pagkatuto ay may potensiyal na magpataas ng motibasyon at aktibong partisipasyon ng
mga mag-aaral sapagkat ang mga gawain at layunin ay nakaangkla sa kanilang mga pangangailangan,
kakayahan, at interes. At ikalima, ang huling yugto ng repleksiyon ay nagbubukas ng espasyo para sa
patuloy na pagbuo ng mga mungkahi at pagpapahusay ng sistema.

Ito ay kumakatawan sa isang integratibong modelo ng pagtuturo ng Filipino kung saan pinagsasanib
ang pedagogikal na kaalaman ng guro at ang analitikal na kakayahan ng AGI. Ipinahihiwatig nito na ang
personal na plano sa pagkatuto ay maaaring maging mas episyente, obhetibo, at tumutugon sa pagkakaiba-
iba ng mga mag-aaral kapag sinusuportahan ito ng teknolohiya. Sa ganitong paraan, ang pag-aaral ay hindi
lamang naglalarawan ng karanasan sa paggamit ng AGI, kundi nagmumungkahi rin ng isang konkretong
estruktura na maaaring magsilbing batayan sa pagpapaunlad ng makabagong pagtuturo ng Filipino sa
konteksto ng digital na panahon.

YUGTO 1: Pagbuo ng Diyagnostikong Profayl (Diagnostic Profiling)
(Ulat ng Profayl ng Mag-aaral bilang Batayan ng Personal na Plano sa Pagtuturo ng Filipino)

Ang Diyagnostikong Profayl ang unang yugto sa sistematikong paggamit ng AGI sa pagbuo ng
Personal na Plano sa Pagtuturo ng Filipino. Layunin nitong makabuo ng isang komprehensibong ulat ng
profayl ng mag-aaral na magsisilbing batayan sa pagdisenyo ng angkop, personalisado, at
kontekstuwalisadong interbensyong pedagogikal.

A. Ulat ng Profayl ng Mag-aaral (Learner Profile Report)
Ito ay isang sistematikong dokumento na naglalaman ng tatlong mahahalagang bahagi:

1. Deskriptibong Pagsusuri. Isang naratibong paglalarawan ng kasalukuyang antas ng pagganap

ng mag-aaral sa asignaturang Filipino. Hindi lamang ito nakabatay sa marka, kundi sa mas malalim na
pagsusuri ng kasanayan sa pagbasa, pagsulat, pag-unawa sa panitikan, at kakayahan sa pagsasalita at
pakikilahok

2. Natukoy na Kalakasan. Ito ay tumutukoy sa mga aspektong nagpapakita ng mataas o maunlad
na kakayahan ng mag-aaral. Sa halip na ituon lamang ang atensyon sa kakulangan, kinikilala ng nabuong
balangkas ang kahalagahan ng pamamaraang nakatuon sa mga kalakasan (strength-based approach) sa
edukasyon.

3. Natukoy na Kakulangan sa Pagkatuto. Ang mga kakulangan sa pagkatuto ay tumutukoy sa
pagkakaiba sa pagitan ng kasalukuyang kakayahan ng mag-aaral at sa inaasahang pamantayan ng kurikulum
sa Filipino. Maaaring kabilang dito ang kakulangan sa pagbuo ng malinaw na tesis sa sanaysay, madalas
na pagkakamali sa gramatika, mababang antas ng pag-unawa sa simbolismo sa panitikan at limitadong
kakayahan sa kritikal na pagsusuri.

YUGTO 2: Pagsusuri sa Pagkatuto na Nakabatay sa Al (Al-based Learning Analysis)
(Rekomendasyon sa Pagkatuto na Nilikha ng Al bilang Batayan ng Personal na Plano sa Pagtuturo ng
Filipino)

Ito ay nakatuon sa mas sistematikong pagpoproseso ng datos na nakalap mula sa diagnostic
profiling. Kung sa unang yugto ay nakabuo ng Ulat ng Profayl ng Mag-aaral sa yugtong ito naman
isinasagawa ang masusing pagsusuri upang makalikha ng Rekomendasyon sa Pagkatuto na Nilikha ng Al
(Al-Generated Learning Recommendation). Layunin ng yugtong ito na iugnay ang natukoy na kalakasan at
learning gap sa angkop na pedagogikal na interbensyon, makabuo ng inirerekomendang estratehiya sa
pagtuturo, magmungkahi ng tiyak at personalisadong gawaing pampagkatuto. Ito ay binubuo ito ng
dalawang mahalagang bahagi. Una, inirekomendang estratehiya na tumutukoy sa mga metodolohikal na
lapit sa pagtuturo na naaayon sa pangangailangan ng mag-aaral batay sa mga natuklasang resulta ng
pagsusuri. Hindi ito basta pangkalahatang estratehiya sa pagtuturo, Kundi nakabatay sa datos at nakatuon
sa partikular na kahinaan ng mag-aaral.

Pangalawa, inirekomendang gawaing pampagkatuto na tumutukoy sa mga tiyak at operasyonal na
aktibidad na ibabatay sa inirekomendang estratehiya. Kung ang estratehiya ang pangkalahatang lapit, ang
gawaing pampagkatuto naman ang konkretong aplikasyon nito.

YUGTO 3: Pagbuo ng Personal na Plano sa Pagkatuto

Ito ang sentrong bahagi ng buong balangkas sapagkat dito konkretong nabubuo ang Personal na Plano
sa Pagkatuto batay sa resulta ng Diyagnostikong Profayl (Yugto 1), at Pagsusuri sa Pagkatuto na Nakabatay
sa Al (Yugto 2). Ang Personal na Plano sa Pagkatuto ay hindi isang pangkalahatang banghay aralin, kundi
isang indibidwal o maliit na pangkat na nakatuon sa partikular na pangangailangan ng mag-aaral sa
asignaturang Filipino. Ito ay binubuo ng apat na pangunahing sangkap. Ito ay ang mga gawaing nakaangkla
sa pangangailangan ng mag-aaral, estratehiya sa pagtuturo at pagkatuto, oras ng implementasyon, at
pamamaraan ng pagtataya.

YUGTO 4: Implementasyon at Fidbak
(Ulat sa Pagsubaybay ng Pag-unlad sa Personal na Plano sa Pagtuturo ng Filipino)

Ang implementasyon at fidbak ay nakatuon sa aktwal na pagpapatupad ng Personal na Plano sa
Pagkatuto at sa sistematikong pagsubaybay ng pag-unlad ng mag-aaral. Sa yugtong ito, ang guro ay
gumagabay sa mag-aaral habang ang AGI ay nagsisilbing suporta sa pagmomonitor at analisis ng fidbak.

Ito ay naglalaman ng dalawang mahahalagang bahagi. Una, antas ng pag-unlad na tumutukoy sa
pagsukat kung gaano kalapit ang mag-aaral sa pagtamo ng layunin ng Personal na Plano sa Pagkatuto.
Ikalawa ay ang mga natukoy na hamon na tumutukoy sa mga hadlang na nakakaapekto sa implementasyon
nito sa pagkatuto ng mag-aaral.

YUGTO 5: Pagninilay at Muling Pag-aangkop
(Rebisyon ng Personal na Plano sa Pagkatuto sa Filipino)

Pagsusuri at pag-aayos ng personal na plano sa pagkatuto matapos ang implementasyon at
pagsusuri ng progreso ng mag-aaral (Yugto 4). Sa yugtong ito, ang guro ay gumagawa ng kritikal na
repleksyon sa bisa nito, inaangkop ang plano batay sa natukoy na antas ng pag-unlad at mga hamon, at
nakikipagkolaborasyon sa AGI para sa pinakamainam na rekomendasyon. Ito ay naglalaman ng rebisyon
ng personal na plano sa pagkatuto, pag-aayon ng plano sa progreso ng mag-aaral, at kolaboratibong
pagtataya ng guro at ng AGI.

Mga Natuklasan

Ipinakita ng pag-aaral na inilarawan ng mga guro ang Artificial General Intelligence (AGI) bilang
isang makabagong kasangkapan na nakatutulong sa pagpapabilis ng paghahanda ng aralin at pagpapalinaw
ng mga konsepto. Nakita nila na ang AGI ay nagbibigay ng mabilis at malinaw na paliwanag, mga
halimbawa, at gabay sa paglalahad ng paksa. Ipinahayag din nila ang pangangailangang maging maingat
sa paggamit nito, partikular sa pag-verify ng impormasyon at pagtiyak na ang nilalaman ay angkop sa
layunin ng pagtuturo. Lumabas din sa pag-aaral na ang AGI ay nakatutulong sa mga guro sa pagdisenyo ng
mga araling naaayon sa antas ng kakayahan at pangangailangan ng bawat mag-aaral. Ang teknolohiya ay
nagbibigay ng agarang halimbawa, paliwanag, at alternatibong estratehiya na maaaring gamitin upang mas
mapersonalisa ang karanasan sa pagkatuto.

Tinukoy rin ng mga guro ang ilang hamon sa paggamit ng AGI, kabilang ang kakulangan sa
kasanayan, pangangapa sa tamang paggamit, at pangamba sa labis na pag-asa ng mga mag-aaral sa
teknolohiya. Ipinahiwatig na kinakailangan ang patuloy na pagsasanay, malinaw na gabay, at paglinang ng
responsableng paggamit upang maging epektibo ang AGI. Natuklasan din sa pananaliksik na ang paggamit
ng AGI ay nagdudulot ng mas malinaw, mas interaktibo, at mas nakaeengganyong mga aralin, na
nagreresulta sa mas mataas na motibasyon at aktibong pakikilahok ng mga mag-aaral.

Ang teknolohiya ay nagiging kasangkapan upang mas mapalalim ang pag-unawa at mas mapadali
ang pagsasakatuparan ng mga gawain sa Filipino, habang pinapanatili ang atensyon at interes ng mga mag-
aaral sa klase. Lumabas din sa mga karanasan ng guro na may potensyal ang AGI sa pagbuo ng mas
organisado at personalisadong plano sa pagkatuto. Nakita nila na ang teknolohiya ay maaaring magsilbing

1044


https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index

iV DALUMAT
ALMAT g !z:3,4é4d%”“%hﬂgbﬁhaznaééd/;%uuuuuﬁéu%1xfé;dhé44¢on

el  Tomo 1, Isyu 2 (2026)
ISSN:3116-4692

gabay sa paghahanda ng mga indibidwal na estratehiya sa pagkatuto, pati na rin sa pagsusuri ng progreso
ng mga mag-aaral. Binigyang-diin na ang epektibong paggamit nito ay nakasalalay sa wastong kasanayan
ng guro, patuloy na pagsasanay, at malinaw na mga patakaran para sa responsable nitong paggamit.

KONKLUSYON

Sa bahaging ito, nakalahad ang nabuong konklusyon batay sa mga natuklasan ng pag-aaral na
direktang sumasagot sa mga suliranin ng pananaliksik patungkol sa karanasan ng mga guro sa paggamit ng
Artificial General Intelligence (AGI) sa pagtuturo ng/sa Filipino.

1. Batay sa naging karanasan ng mga guro, ang paggamit ng Artificial General Intelligence (AGI) sa
pagtuturo ng Filipino ay nagdulot ng parehong positibo at limitadong epekto. Napatunayang
nakatutulong ito sa pagpapadali ng paghahanda ng banghay-aralin, pagbuo ng mga gawain at
pagtataya, at paglikha ng mas interaktibo at makabuluhang mga kagamitang panturo. Ngunit
nananatiling mahalaga ang papel ng guro bilang tagapagpadaloy ng pagkatuto upang matiyak ang
kawastuhan, angkop sa konteksto, at kalidad ng edukasyon.

2. Napatunayan na ang AGI ay may kakayahang suportahan ang pagbuo ng personalisado at
inklusibong plano sa pagkatuto sa pamamagitan ng pag-aangkop ng nilalaman batay sa antas,
interes, at pangangailangan ng mga mag-aaral. Dahil dito, nagiging mas organisado at episyente
ang proseso ng pagtuturo at mas napapalalim ang pag-unawa at pakikilahok ng mga mag-aaral sa
pagkatuto.

3. Ipinakita ng pag-aaral na bagama’t may malaking ambag ang AGI sa edukasyon, mayroon pa ring
mga hamon na kailangang tugunan. Kabilang dito ang posibilidad ng maling impormasyon,
limitasyon sa pag-unawa sa kontekstong kultural at lingguwistiko, mga suliraning teknikal, at
panganib ng labis na pag-asa sa teknolohiya. Dahil dito, mahalaga ang kritikal na pagsusuri at
responsableng paggamit ng AGI upang mapanatili ang kalidad at integridad ng pagkatuto.

4. Lumabas sa pag-aaral na may positibong impluwensya ang AGI sa motibasyon, kumpiyansa, at
aktibong partisipasyon ng mga mag-aaral. Ang paggamit ng malinaw, detalyado, at interaktibong
mga kagamitang panturo ay nakatutulong sa paglinang ng mas makabuluhang karanasan sa
pagkatuto. Sa kabila nito, kinakailangan pa rin ang wastong paggabay ng guro upang mapanatili
ang pag-unlad ng kritikal at masusing pag-iisip ng mga mag-aaral.

5. Ipinakita ng pag-aaral na ang matagumpay na integrasyon ng AGI sa pagtuturo ay nakasalalay sa
sapat na kaalaman at kasanayan ng guro, wastong estratehiya sa paggamit ng teknolohiya, at
balanseng pagsasama ng tradisyunal at makabagong pamamaraan ng pagtuturo. Ang AGI ay
nagsisilbing katuwang ng guro sa pagpapahusay ng proseso ng pagtuturo at pagkatuto, ngunit hindi
nito mapapalitan ang mahalagang papel ng guro sa paghubog ng kritikal, malikhain, at inklusibong
karanasan sa pagkatuto.

Pangkalahatang Konklusyon

Batay sa mga natuklasan, ang AGI ay may malaking potensyal na mapabuti ang pagtuturo ng
Filipino sa tulong ng pagbuo ng personal na plano sa pagkatuto. Kaugnay nito, mas nagiging episyente, at
interaktibo ang karanasan ng mga mag-aaral sa pagkatuto. Ang epektibo at responsableng paggamit nito ay
nangangailangan ng patuloy na paggabay ng guro, malinaw na pamantayan, at sapat na paghahanda upang
matiyak ang de-kalidad na edukasyon.

Rekomendasyon

Batay sa mga naging konklusyon ng pag-aaral, ang sumusunod na mga rekomendasyon ay
inihahain upang higit pang mapatatag ang etikal at epektibong integrasyon ng Artificial General Intelligence
(AGI) sa pagtuturo ng/sa Filipino. Batay sa mga natuklasan at konklusyon ng pag-aaral, inirerekomenda
ang sumusunod:

1. Para sa mga guro, inirerekomenda ang paggamit ng Artificial General Intelligence (AGI) bilang
suportang panturo at hindi bilang kapalit ng kanilang propesyonal na paghatol at pedagohikal na
kakayahan. Mahalagang beripikahin at suriin ang kawastuhan ng impormasyong nalilikha ng AGI
at iangkop ang mga gawaing pampagkatuto ayon sa kakayahan, interes, at pangangailangan ng mga
mag-aaral. Inirerekomenda rin ang patuloy na paglinang ng kasanayang teknolohikal at pagbibigay
ng wastong paggabay upang maisulong ang responsableng paggamit ng teknolohiya.

2. Para sa mga mag-aaral, hinihikayat ang paggamit ng AGI bilang kasangkapan sa pagpapalalim
ng pag-unawa at pagpapahusay ng pagkatuto sa asignaturang Filipino, at hindi bilang agarang
pinagmumulan ng sagot. Mahalagang malinang ang kritikal na pag-iisip, pagiging mapanuri, at
pananagutang akademiko sa paggamit ng teknolohiya.

3. Para sa mga punong-guro at administrador ng paaralan, inirerekomenda ang pagbuo at
pagpapatupad ng malinaw na polisiya, pamantayan, at mga programang pangkaunlaran hinggil sa
wastong paggamit ng AGI sa proseso ng pagtuturo at pagkatuto. Mahalaga rin ang regular na
pagsubaybay at ebalwasyon upang matiyak ang epektibo, etikal, at makabuluhang integrasyon ng
teknolohiya sa paaralan.

4. Para sa mga magulang, inirerekomenda ang aktibong pakikipag-ugnayan sa paaralan at patuloy
na paggabay sa paggamit ng AGI sa tahanan. Mahalaga ang kanilang papel sa pagtiyak na ang
teknolohiya ay nagsisilbing suporta sa pagkatuto at hindi nagiging dahilan ng labis na pagdepende
ng mga mag-aaral.

5. Para sa mga tagapaggawa ng kurikulum, inirerekomenda ang pagsasaalang-alang sa sistematiko
at responsableng integrasyon ng AGI sa kurikulum ng Filipino, kabilang ang pagbuo ng mga gabay
at pamantayan sa etikal, ligtas, at makabuluhang paggamit nito sa edukasyon.

6. Para sa mga tagapagpatupad ng pagsasanay at seminar, inirerekomenda ang pagbuo ng mga
programang pangpropesyonal na pag-unlad na nakatuon sa praktikal at epektibong paggamit ng
AGI sa pagtuturo. Maaaring kabilang dito ang pagsasanay sa pagdidisenyo ng aralin, pagbuo ng
pagtataya, at paglikha ng personalisadong plano sa pagkatuto.

7. Parasamgasusunod na mananaliksik, inirerekomenda ang pagsasagawa ng mas malawak at mas
malalim na pag-aaral hinggil sa paggamit ng AGI sa pagtuturo at pagkatuto ng Filipino. Maaaring
palawakin ang saklaw sa iba’t ibang antas ng edukasyon at pagtuunan ng pansin ang pagbuo at
pagsusuri ng mga kongkretong modelo ng personal na plano sa pagkatuto gamit ang AGI.

Pangkalahatang Rekomendasyon

Inirerekomenda ang balanseng integrasyon ng Artificial General Intelligence (AGI) at tradisyunal
na pamamaraan ng pagtuturo upang mapanatili ang kalidad, pagiging inklusibo, at makataong katangian ng
edukasyon. Ang teknolohiya ay dapat magsilbing katuwang sa pagpapahusay ng pagkatuto habang
nananatiling sentral ang papel ng guro sa paghubog ng kaalaman, kasanayan, at pagpapahalaga ng mga
mag-aaral.

